
LUƲƆ SIWO LE GAXƆ ME FIFIA
 Akpe na mi. Mina míabɔbɔ míaƒe tawo hena ɣeyiɣi via ɖe.

Dziƒo Fofo, míenye akpedalawo na Wò, egbe sia, ɖe gomekpɔkpɔ
sia ta bena míegava ƒoƒu ɖe du zi ɖeka ake, esi míenya esia bena
gbeɖeka la míava ƒoƒu zi mamlɛtɔ, abe kukuawo ene, ekem la míava
ƒoƒu le ŋutikɔkɔe ƒe nɔnɔme me kpakpli Wò, eye agbenɔɣiwo katã ƒe
ɖeɖekpɔlawo woaƒo ƒu ɖe afima.
2 Oo, míaƒe dziwo le ƒoƒom sesĩe, le…eye kpakple mɔkpɔkpɔ gã,
hele mɔ kpɔm na ɣeyiɣi dzeani ma ƒe vava! Le ema ta la, vɔvɔ̃ ɖesiaɖe
bu ɖa le mía me. Naneke meli míavɔña o, naneke madzi ŋɔ̃ na mí
o. Míele mɔ kpɔm na ŋugbedodo si Mawu Mavɔ la do na mí, eye
míenyae be enye Nyateƒe. Eyata míele agbe ɖo. Míele agbe ɖe esia
ta, na ɣeyiɣi ma, gaƒoƒo ma, si me nukuku sia ƒe nɔnɔme latrɔ, eye
míaɖi Eyama, ekema dɔlelé maganɔ anyi o, nuxaxa maganɔ anyi
o, dziveame maganɔ anyi o. Oo, ye katã avɔ keŋ ɣemaɣi. Eye kple
dzidzɔ si le míaƒe dzi me la, míe, le xɔse kple dzideƒo me la, míele
mɔ kpɔm na Ŋkeke ma.
3 Esia tae míeƒo ƒu ɖe afisia egbe ɖo, Aƒetɔ, be míaʋu míaƒe
dzidadawo me eye míabia nublanuikpɔkpɔ. Esia tae míetrɔ ŋku me
ɖe vɔsamlekpui sia gbɔ ŋdi sia, elabena míenyae be míenye kukuawo,
ke vodadawo le mía me fũ, eye míeyɔ fũ kple dzidada. Gake míeva be
míaʋu míaƒe agɔdzedzewo me, ekem la míakpɔ mía Fofo Dziƒoʋĩtɔ la
dzi kple dzi siwo le nuvo, hena yayrawo kple yeyewɔwɔ le ŋusẽ kple
xɔse me, si Wòatsɔ ana mí le ɣeyiɣi sia me, esime míeƒo ƒu ɖe afisia
le ŋugbedodo la nu, “le Dziƒo nutowo me le Kristo Yesu me.” Elabena
míele me ʋum bena míeto ku me yi ɖe Agbe me, to Eƒe ŋugbedodo
dzi, eye wokɔ mí yi Dziƒo yaƒoƒo la me, henɔ anyi kple Eyama fifia. Na
Wòafia mí ŋdi sia nusiwo Eyama adi be míanya la dzro, eye wòana
Agbe Bolo la mí, be wòalé mí ɖe te hena ɣeyiɣi si le mía ŋgɔ gbɔna
la. Na wòava me dzro, Aƒetɔ. Esiae nye míaƒe gbedodoɖa si míebia le
Yesu Kristo ƒe Ŋkɔ me. Amen.

Miate ŋu anɔ anyi.
4 Ŋdi, na amesiame. Eye enyo ŋutɔ be maƒoƒu kpli mi ɖe afisia ake
ŋdi sia, le Dziƒo yaƒoƒo sia sinye subɔsubɔtɔ la me.
5 Ɖeko míetsi megbe vie, míexɔ…yɔyɔ vɔɖ̃i aɖe ŋutɔŋutɔ, anɔ
minuti ʋeea ɖewo ko esi va yi; ŋutsuvia ɖe mlɔ afima, henɔ kukum.
Eye kakaɖedzitɔe abe alesi metɔ te ɖe afisia ene la, Aƒetɔ la ka asi eya
ametia ŋuti eye wòɖoe ɖe mɔa dzi. Eyata…

6 Ke ŋu—ŋu—ŋutsuvi si tsitre ɖe afisia, nye tɔgãyɔvinye. Wonye
Katolikotɔ vavãwo, be woatsɔ dze egɔme, gake la woyi ɖe misa ŋdi sia
eye nane gblɔ na wo bena woava afisia. Eye ale wo…Tɔtrɔ aɖe dzɔ.
Eyata wo—wova aƒe me azɔ, be woadzra ɖo hena nyɔnyrɔ̃ xɔxɔ. Ke
ale la wole—wole…nu dzeaniwo sɔŋ ko mía Aƒetɔ wɔna ɣeyiɣiawo
katã. Ɖeko Wògale nuwo wɔwɔ dzi ɖaa. Wova be yewoage ɖe xɔa
me, ke womete ŋu ge ɖe eme o. Wogblɔ be mɔa ɖeke meli be woage
ɖe eme o.
7 Megblɔ be, “Enyo, miedi be yewoaɖo dze kplim,” eye megblɔ be,
“enyo, miva aƒea me ko, ekem míaƒo nu kuɖe numa ŋu, le afima.”
8 Ale mesusui be, esi mele mɔ dzi ɖota ɖe New York azɔ la, ɖe
takpekpe si le ŋgɔ gbɔna me la, bena anye nusi adzeani ŋutɔ…Menya
be makpɔ ŋusẽ yeye ne mege ɖe eme eye—eye esia akpe ɖe ŋunye be
mana nye dzo nalé le dzo si le mi katã mia si la ŋu, eye míetɔ te ŋkeke
ɖeka, ŋdi sia. Ke míeva ɖo etsɔ, egbetɔãgbee boŋ, le ŋdɔ me.
9 Ekema la ele be míagadzo. Ɖe medi be madzo, ɣetrɔ sia hafi, gake
mesusu be madzo le…Ke míadze mɔ le ŋdi, kanyã, kanyã ŋutɔ le…
Ɖewomahĩ sno via ɖe, ate ŋu nɔ mɔawo dzi, kple nuwo keŋ, le teƒe sia
kple New York ƒe domedome. Ele be míato Virginia, ato toawo me,
eye ato Allegheny tɔwo hã me, eye le Adirondack ƒe—ƒe afɔnu lɔƒo.
10 Ale míedze egɔme le, meŋlɔe be, enye modzakaɖeƒea ɖe si le
afima, yeyetɔa ɖe. Mese be, wogba Nicholas Kɔkɔe ƒe modzakaɖeƒe
xoxoa. Wotu yeyetɔ sia. Eye alesinu menya la, míawoe le exɔ ge hena
zã gbãtɔwo esi…esime woʋu enu. Eyata míeda akpe ɖe eta, ɖe New
York gãtɔ la ƒe Pentekostetɔwo hã ta. Eye mesusu be hame geɖewo li
siwo le dɔ wɔm kpli mí, ke míele mɔ kpɔm na ɣeyiɣi dzeaniwo.
11 Ke míatrɔ agbɔ, ne Aƒetɔ la lɔ,̃ ɣeaɖeɣi le kwasiɖa si gbɔna la me.
Eye—eye ne esia anye Mawu ƒe lɔlɔñu la, nukaŋutie, míele mɔ kpɔm
be míatɔ te ɖe teƒe sia le Kwasiɖagbe, sinye kwasiɖa si gbɔna la me,
hena—hena Kwasiɖagbe ŋdi ƒe subɔsubɔa.
12 Ke ale megadae ɖe míaƒe kplɔla dzi ake, abe alesi mewɔnɛ ɣesiaɣi
la ene, mikpɔea, eye—eye mesusu be ɖewomahĩ ne mege ɖe eme, eye
nyemebiae o gɔ̃ hã. Ke esi míenɔ afima la hatsotso nyuia ɖe ŋutɔe le
míagbɔ afii, eye amesiwo mekpɔ wotso dua godo la, le afii; mesusui
be ɖewohĩ, le zã sia me la, nenye be nu tɔxea ɖeke mele kplɔla si
o la, ekema anye be míawɔ subɔsubɔ suea ɖe le fiẽ sia, kpuie aɖe
ko, eye, enyo, ɖewo míado gbe ɖa ɖe dɔnɔwo ta mahĩ. [Nɔviŋutsu
Neville kple ƒuƒoƒea wodzɔ dzi—Tala.] Akpe na mi.
13 Míele mɔ kpɔm be míado gbe ɖa ɖe dɔnɔwo ta fiẽ sia, aƒo nu tso
Mawume dɔyɔyɔ ŋu eye—eye míado gbe ɖa ɖe dɔnɔwo ta. Míadze
egɔme kaba ale be míate ŋu ado go hã kaba. Eye ne kplɔla lɔ̃ la,

nukae…Enuenu la miedzea egɔme le ga adre kple afã. Ele teƒea? Ke
ne míedze egɔme le ga adre fiẽ sia ɖe, ga adrea? [Nɔviŋutsu Neville
gblɔ be, “Amen.”—Tala.] Eye miana mato dzi le ga adre kple afã, ke
ema ana be madzo le ga enyi alo ga enyi kple afã, eye esia ana ɣeyiɣi
amewo be woatrɔ a—adzo, ne esia—esia le—le eteƒe. Amesiame ko
nu esi me—esi megblɔ be ga enyi, alo ga enyi kple afã. Me—me—
mekpɔ mɔ be mawu enu le ga ma me. Ado gbe ɖa ɖe dɔnɔwo ta la,
mienya, míenyae kpɔ gbeɖe o.
14 Ale míewɔ ɣe—ɣeyiɣi nyuiwo ŋudɔ tso esime míedzo le miagbɔ
le Kele si va yi la me, kaba, eye Aƒetɔ la yra mí le nu dzɔtsu geɖewo
me. Esi…Eye le fiẽ sia, ne Aƒetɔ la lɔ̃ la, medi be maƒo nu na mi kuɖe
amesasrakpɔ mamlɛtɔ si mexɔ, tso Mawu gbɔ, le Colorado la ŋuti,
kwasiɖa ʋee siwo va yi. Eye esiae mesusu be ele be mahee vɛ na mi
fifia, ɖewo ade dzo miaƒe xɔsewo me hena dɔyɔyɔ takpekpe nyuie aɖe
wɔwɔ le fiẽ sia mahĩ, na dɔnɔwo kple fukpelawo.
15 Azɔ, ŋdi sia, be míatsɔ ge ɖe subɔsubɔ la ŋutɔ me la, Me…Nane ka
asi nye dzi ŋu anɔ ɣleti ɖeka enye si. Eye ate ŋu anye, fifia, mesusu be
wole…Ɖe wole sia lém ɖe nyaƒoka dzia? Ɖe wole sia lém ɖe nyaƒoka
dzia? Ɛ̃ ɖe. Esɔ gbe. Ale be manya afisie, nenye be nyaƒoka la ɖo ame
bubuwo gbɔ le egodo. Nyemate ŋu agblɔ bena nusi ŋuti mele nu ƒo ge
le ŋdi sia la…nyemate ŋu agblɔ be e—e—enye…menya be esɔ gbe,
mikpɔe, akpa sie nye Gbedeasi la asɔ gbe. Gake nusi, medi be mawɔ
la, nye nyabiase si le nye susu me. Edze abe nu vavã ŋutɔ ene. Ke hã
tso keke esi mege ɖe eme, eye keke esi me…woɖee fiam, mele vɔvɔm̃
ŋutɔ be ɖewo la mava gblɔ nya si mele teƒe o eye ɖewo mava gblẽ
amewo ɖe susu baɖa ɖeɖe me mahĩ. Ke enye nane…Eye me…
16 Nusi meŋlɔ daɖi, kuɖe nya si gblɔ ge mala ŋuti la, metso eƒe akpa
ɖe daɖi, ale be nyemagawɔe enu nasesẽ akpa o. Elabena, mikpɔea, ne
a—ne amegbetɔ…Me—melɔ̃ Aƒetɔ Mawu, ke, mɔnu ɖeka si li matsɔ
nya be melɔ̃ Eyama la, eyae nye be melɔ̃ mi. Mikpɔea? Mɔnu ɖeka ma
koe li be manyae. Ke hã la nye—nyemedi be woaɖe nane afiam, eye
nyemagblɔe na mi o, nenye ɖe woagblɔe na mi. Eye azɔ mele vɔvɔm̃
be ne megblɔ nane si sesẽ vie akpa la, ate ŋu anye be ade abi amea ɖe
ŋu mahĩ. Eye, minyaa, enye nu…Ele na wò be naɖo nyagblɔkpea dzi
ko ekema nàse amekpɔkplɔ ŋkɔ be nagblɔ nusi èdi be yeagblɔ. Evɔ.
Ke la ɣeaɖewoɣi àte ŋu agblɔ nyaa ɖe, eye amea ɖe anae…gɔmesese
bubu, eye woayi kplii le go ma me; ke emegbe amea ɖe ava gblɔ be,
“Oo, nusia la alea wòle,” mikpɔea.
17 Gake medi be mianyae be nusi gblɔ ge mala la nye nususukpɔ
ko, eye nyagbe asusu nu kpɔ gɔmee nye be “age ɖe nane me ŋusẽ
makpɔmakpɔe.” Eyata mele…Nye—nyemele gbɔgblɔm be nusia nye
nyateƒe o, gake enye susu via ɖe ko si mada ɖe mia gbɔ le mɔa dzi,

ale be miadae akpɔ bene miakpɔ nusi miabu tso eŋu. Ke la, anye, ele
me ƒã be, anye—anye nusi le Ŋɔŋlɔawo nu, elabena nyemate ŋu aɖe
gbe ƒã naneke o…
18 Ke ɖe gamea su vɔa? Ɖe nusia va ɖo gaƒoƒo sia dzi vɔa, eye
ɖe nusiawo gɔme enye ema? Mele gbe dom ɖa, kple nusianu si le
menye, bena wòaganye nenema o. Mikpɔea? Mele gbe dom ɖa be
neganye fifi laae o, bena neganye gaƒoƒo mae o. Ele vava ge, gake
ɖe ɣeyiɣi ma ɖo dzi vɔa? Mikpɔea, eyae biam mele ɖokuinye. Azɔ,
amesiame se egɔme, kekeŋ, bena nyemenyae oa? [Ƒuƒoƒea gblɔ be,
“Amen.”—Tala.] Ɖeko me…Ɖe ɣeyiɣi lae nye esia? Nenye eyae la,
Mawu nakpɔ nublanui na mí. Gake, ne menye ɣeyiɣi mae o la, na
be…ele vava ge.
19 Azɔ, kasia míate ŋui ko la, yiƒewo le mía ŋu fũ, ne Aƒetɔ lɔ.̃ Eye
ele nam be mayi ƒugodo, enumake le Krismas megbe, le Europa kple
Asia; tɔxe la, Europa. Eye emegbe matrɔ va afisia ayi Dukɔ Ƒoƒuawo
me, hena takpekpe ʋeea ɖewo, eye esia megbe la magatrɔ yi anyigbe
le Dziehe Afrika. Madze egɔme le Anyɔnyɔ̃ ƒe—ƒe ŋkeke evelia dzi,
le Durban, madzo le ŋkeke evelia dzi, mesusu nenema, keke vaseɖe
ewolia lɔƒo eye emegbe la ŋkeke etɔ̃ anɔ asinye be madzo le afima ayi
Johannesburg agadze egɔme ake. Gake mesusu be Afɔfie ƒe ɣleti lae,
míedze egɔme tso Scandinavian dukɔwo me, le Norway kple Sweden
kple—kple Finland, kple—kple Holland kple Susanyugba kpakple
Germania, he—heto Europa katã le afima. Eyata minɔ gbedodoɖa
me ɖe mía ta.
20 Míewɔ takpekpe aɖewo le afisia, Krismas ƒe ɣeyiɣi lae azɔ, le
Krismas megbe teti ko. Le mɔa ɖe nu la, míedi be míanɔ afisia le
Krismas ŋɔli, le aƒe. Ɖeviwo dina be yewoagbɔ va aƒe, le Krismas
ŋɔli. Eye míe—míelɔña Arizona, gake mienya be nu—nusi dzroa mí,
eye míate ŋu ato wo ta ayi o la, yenye hame sia kple mi amesiawo.
Meka afisiafi si míayi o, nusi míawɔ o la, ɖeko wònye…Ɖeviwo, nye,
srɔñye kple wo katã. Teƒea ɖeke meli na mí sigbe esia ene o. Ele teƒe.
Teƒea ɖeke meli o.
21 Meyi ƒu adreawo katã dzi, eye me—mede afisiafi, gake teƒea ɖeka
meli si ɖi esi ŋuti kɔ nam abe teƒe sue si le afisia tututu ene o. Aleae
wòle. Ɖeko nàdzo le egbɔ kpɔ zi ɖeka ko, ne edi be yeanyae. Ɖeko
nane kuɖe afisia ŋu. Meɖe gbeƒã le xexeame katã, kloe, eye meva
me nam kpɔ, ɣea ɖeke ɣi, le afia ɖeke, be mese Mawu ƒe Gbɔgbɔ,
le vovo me kple nuwo keŋ, abe alesi mele tsitre ɖe afisia tututu o.
Aleae wòle.
22 “Mawu, ɖe mɔ be…” Abe gbesigbe meɖo dzogoedzikpe anyi le
afima, megblɔ be, “Aƒetɔ Mawu, megana be wòamu o.”

Amewo gblɔ be, “Le ɣleti eve me ko la, azu ʋudzraɖoƒe.”
23 Megblɔ be, “Megana be wòamu o, Aƒetɔ. Na be wòanɔ tsitre, eye
amewo nanɔ afisia anɔ kafu Wòm ne Yesu trɔ va.” Meka ɖe edzi be
anɔ nenema.
24 Azɔ mina míatrɔ yi Biblia me azɔ, eye—eye míakpɔ mɔ be Aƒetɔ
nana Eƒe yayrawo mí. Ke míedi be míaxlẽ Ŋɔŋlɔa ɖewo. Ŋɔŋlɔa
ɖewo le asinye meŋlɔ daɖi ɖe afisia siwo dzi medi be matɔ asii,
kple dzesidede aɖewo. Eye medi be maxlẽ nu le teƒe etɔ̃ le Biblia
me, eye mayɔ wo na mí, gbã. Medi be maxlẽ nu le Yuda 5 kple 6.
Yuda la Agbalẽ ɖeka ko wònye, minyae. Eye emegbe medi be maxlẽ
Petro Evelia ta 2 lia, 4 kple 5. Emegbe medi be maxlẽ Petro Gbãtɔ,
3:18 yi 20.
25 Eye nye tanya ŋdi sia la, ne Aƒetɔ lɔ̃ la, enye: Luʋɔ Siwo Le Gaxɔ
Me Fifia. Uh-huh. Luʋɔ Siwo Le Gaxɔ Me Fifia, wodo ʋɔ ɖe wo nu,
wobu fɔ wo tegbee. Gbeɖe kpɔ, mɔnua ɖeke meli be woakpɔ ɖeɖe o,
mikpɔea, luʋɔ siwo wode gaxɔ me fifia.
26 Azɔ mina míaxlẽ gama le Yuda ƒe Agbalẽ me, gbã. Mexɔ se be
mede dze si afisia ɖi na teƒe gbãtɔ, le Yuda me; eye emegbe gama le
Petro Evelia me, eye emegbe—emegbe le gama le Petro Gbãtɔ me.
Azɔ, Yuda, medi be maxlẽ ye katã; gake be makpɔ gamea dzi ta ko,
elabena ga ewo kple afã ƒo xoxo, madze egɔme kple kpukpui 5 lia.
Azɔ, Yuda nye nɔviŋutsu, dadagbɔvi ƒe nɔviŋutsu, na Yesu Kristo, abe
alesi mí katã míenyae ene. Mikpɔea? Yosef ƒe vie.

Ke mele didim bena maɖo ŋku dzi na mi, mi amesiwo nya
nuwo katã xoxo zi ɖeka ɖe ɣeyiɣiawo katã nu bena, esime Aƒetɔ
la, ɖe dukɔ la tso Egipte nyigba dzi la, emegbe la etsrɔ̃ amesiwo
mexɔ se o la.

27 Eɖe wo, gbã, hekplɔ wo tso Egipte, eye emegbe la ele be wòatsrɔ̃
wo elabena womeyi edzi kple woƒe gbedeasi la o, mikpɔea.

Eye mawudɔla siwo medzra woƒe amegãnyenye ɖo o, ke
wogblẽ woa ŋutɔwo ƒe nɔƒe ɖi la, wotsɔ trɔ ma-…kɔsɔkɔsɔ
mavɔwo bla wo hedzra wo ɖo ɖe viviti tsiɖitsiɖi me hena ŋkeke
gã la ƒe ʋɔnudɔdrɔ.̃

28 Mawudɔla siwo nɔ Dziƒo kpɔ, eye womele woƒe nɔnɔme esime
wonɔ la ɖi o, woge, eye azɔ le viviti tsiɖitsiɖi ƒe kɔsɔkɔsɔ
Mavɔmavɔwo me, viviti tsiɖitsiɖi ƒe kɔsɔkɔsɔ mavɔwo me, wole wo
ɖi ɖe nɔnɔme sia me halase Ŋkeke gã la ƒe Ʋɔnudɔdrɔ̃ esime woadrɔ̃
ʋɔnu wo kple dzimaxɔsetɔ mamlɛwo katã.
29 Azɔ le Petro Evelia ƒe, ta 2 lia me, adze egɔme tso kpukpui 4 lia
dzi, nusi anye agbalẽ ɖeka alo eve ko yi ɖe megbe, mikpɔea.

Elabena ne Mawu mekpɔ mawudɔla wɔnuvɔw̃o ƒe nublanui o,
ke wotsɔ viviti tsiɖitsiɖi ƒe kɔsɔkɔsɔwo bla wo hetu asi wo xlã
ɖe dzomavɔʋẽ me, bena wodzra wo ɖo hena ʋɔnudɔdrɔ;̃
Eye mekpɔ blema xexeme la ƒe nublanui o, negbe Noa,

dzɔdzɔenyenye ƒe gbeƒãɖela la, kple ame enyi, wòdzra ɖo,
esime wohe tɔɖɔɖɔ va ame mavɔm̃awuwo ƒe xexeme dzi;

30 Mekpɔ Mawudɔlawo ƒe nublanui o; hetsɔ wo de viviti tsiɖitsiɖi ƒe
kɔsɔkɔsɔwo me, eye wò bu fɔ xexe blibo, kple—kple Noa ƒe tsɔtsrɔ.̃
31 Azɔ le Petro Gbãtɔ me, ta 1 tɔa eye…Petro Gbãtɔ, ta 3 lia, eye
adze egɔme kple kpukpui 18 lia, míagaxlẽ nu. Azɔ, miɖo to nyuie azɔ.

Elabena Kristo hã kpe fu kpɔ le nuvɔw̃o ŋuti zi ɖeka, ame
dzɔdzɔe ɖe ame madzɔmadzɔ teƒe, bene wòakplɔ mí ayi Mawu
gbɔ, esime wowui le ŋutilã gome, ke wogbɔ agbee kple Gbɔgbɔ
la:… wowui le ŋutilã gome, ke wogbɔ agbee kple Gbɔgbɔ la:
Esime hã wòtɔ edzi heyi eye wògblɔ nya fia gbɔgbɔwo le gaxɔ

me; eɖe gbeƒã na amewo le gaxɔ me;
Amesiwo sẽ to ɣeaɖeɣi, esime Mawu ƒe dzigbɔgbɔ blewu la

lala le Noa ƒe ŋkekeawo me, esime wòle aɖakaʋu dzram ɖo, si
me woɖe ame ʋee, siwo le, luʋɔ enyi la le hetso tsi me.
…nusi nye kpɔɖeŋu na nyɔnyrɔ̃ esi ɖe míawo hã azɔ (si menye

ŋutilã ɖiƒoƒo ɖeɖeɖa o, ke boŋ ŋutiɖoɖo na dzitsinya nyuie ƒe
adzɔgbeɖeɖe ɖoɖe Mawu gbɔ,) heto Yesu Kristo ƒe tsitretsitsi
me:
Amesi yi ɖe dziƒo, eye wòle Mawu ƒe nuɖusi me; eye

mawudɔlawo kple dziɖuɖuwo kpakple ŋusẽwo bɔbɔ wo ɖokui
nɛ.
Mina míagado gbe ɖa.

32 Azɔ, Fofo Dziƒoʋĩtɔ, eye le—le Ŋɔŋlɔ la ƒe fli me le afii la,
ɖaseɖilawo, teƒe etɔ̃ le Ŋɔŋlɔa me siwo le ɖase ɖim. Eye Ègblɔ le Wò
Nya la me, bena, “Le ɖaseɖila eve alo etɔ̃ ƒe nya nu la, woaɖo kpe nya
sia nya dzi.” Azɔ medo gbe ɖa na Wò, O Mawu, bena Nava amewo
gbɔ ahaɖe Nya siawo me, Gbedeasi sia, le kekeli si wòdze be wòanɔ
la nu, bene ame ɖesiaɖe, nyɔnu, ŋutsuvi, alo nyɔnuvi hã, nate ŋu ase
eme le ŋutete si Nèɖo ɖi na wo la be woatsɔ se nu gɔmee la nu, eye
esi míenya bena ɖaseɖila etɔãwo le ɖase ɖim tso Nyateƒe la ŋu.
33 Eye mele gbe dom ɖa be Nadɔ Gbɔgbɔ Kɔkɔe ɖe mía dzi azɔ. Eye
míakpɔ Eya Amesi nye míaƒe Fia la, le mía titina ŋdi sia, Aƒetɔ Yesu
Kristo; esime míekɔ míaƒe xɔse ɖe dzi fifia, hebɔbɔ nɔ anyi ɖe Dziƒo
nutowo me le Eyama me. Míele Eƒe Gbedeasi la lalam. Gblɔe to mía
me, Aƒetɔ, nasee to mía me, esime míele Wò biam be natso aʋa na

nuyi siwo le nu ƒo ge kple to siwo le ese ge, bene wòanye bubu kple
ŋutikɔkɔe na Eya Amesi nye Ŋɔŋlɔ la. Elabena míebiae le Eƒe Ŋkɔ
me. Amen.
34 Azɔ, miɖo ŋku fiẽ sia ƒe takpekpe dzi, sinye dɔyɔyɔ takpekpe.
Nyemebui be ele vevie be wòamã gbedoɖameta gbalẽviwo o, eyata
ɖeko míado gbe ɖa ɖe dɔnɔwo ta. Nane le asinye si medi be magblɔ
na mi, eye me—mekpɔ mɔ be ahe ƒuƒoƒea aɖo teƒea ɖe ale be dɔyɔyɔ
geɖe ƒomeviwo ava me. Menya be anɔ nenema ne anye be míate ŋu
axɔe se nenema ko.
35 Azɔ sia, luʋɔ siwo le gaxɔ me fifia, luʋɔ siwo le gaxɔ me fifia!
36 Azɔ, ame ƒe luʋɔ la menye ame ƒe ŋutilãe o, luʋɔ wònye.
Mikpɔea? Eye luʋɔ nye nane si—si enye gbɔgbɔ la ƒe dzɔdzɔme. Eye
ekema ne ame ƒe dzɔdzɔme la…Ne egblɔ be, “Míeku la,” Ŋɔŋlɔ la
gblɔe fia mí kɔtɛ bena, “míeku, eye woɣla míaƒe agbewo ɖe Mawu
me to Kristo me, wotre mía nu ɖe afima kple Gbɔgbɔ Kɔkɔe.” Azɔ, esia
menye be ɖe wò ŋutilã ku o; menye ɖe wo gbɔgbɔ ku o. Wò gbɔgbɔ
la ƒe dzɔdzɔmee ku; mikpɔea, dzɔdzɔme la, esie nye luʋɔ. Wò luʋɔ ƒe
dzɔdzɔme la enye—enye Mawu, nenye be wo gbugbɔ wò gadzi. Ne
menye nenema o la, etso xexeame. Nusianu si adze egɔme la nuwuwu
le esi, ke eyata mɔnu ɖeka si dzi nate ŋu akpɔ Agbe Mavɔ le la enye be
naxɔ Agbe si medze egɔme kpɔ o. Ekema wò agbe dze egɔme esime
wòdzi wò, esime Mawu gbɔ agbe gbɔgbɔ ɖe wò ŋɔti me eye nètrɔ zu
luʋɔ gbagbe, ekema edze egɔme ɣemaɣi. Gake ne è…
37 Dzɔdzɔme ma si le mewò la, to dzɔdzɔme ma me enye xexeame
tɔ, henye amedzro na Mawu, ne wòagblɔe la enye lã. Ele teƒe tututu.
Amesiame nya be míenye lã dziviwo. Ame nenie nya nenema? Míe,
míenye lã dziviwo, míenye ʋu-xɔdzo lãwo, ke eyae nye nusi míenye
kple míaƒe anyigba dzi nuwɔwɔa. Gake, mikpɔea, nusi na be míeto
vovo tso lã dzivi bubuwo gbɔ la, eya—eyae nye be Mawu de luʋɔ mía
me. Mikpɔea? Azɔ, lã dzivi bubuwo ya medoa awu o. Lã bubu aɖeke
medoa awu be yeaɣla yeƒe ŋukpeƒe o, negbe míawo. Míawoe wɔnɛ,
elabena luʋɔ le mía si. Gake, mikpɔea, Mawu, le gɔmedzedzea me la,
enya nusi tɔgbe ame lanye. Eye Wòwɔ anyigba, hewɔ lãwo ƒomevi
ɖesiaɖe, tso gblɔetɔwo dzi va ɖo kɔkɔtɔwo dzi; eye lã kɔkɔtɔ si va
dzɔ la, enye ame.
38 Ke ale, gbã la, wowɔ ame, enye ame si nye gbɔgbɔ, ɖe Mawu ƒe
nɔnɔme nu.
39 Esi ke, “Mawu nye Gbɔgbɔ,” Yohanes Kɔkɔe 4. Azɔ, “Enye Gbɔ—
Gbɔgbɔ. Eye amesiwo subɔ Nɛ la, wosubɔ Nɛ le Gbɔgbɔ kple Nyateƒe
me. Ke Wò Nya lae nye Nyateƒe.” Azɔ, míesubɔ Nɛ le Gbɔgbɔ kple
Nyateƒe me. Enye Gbɔ—Gbɔgbɔ Ame.

40 Emegbe amea ɖeke meli si aŋlɔ anyigba la o, eye ale Mawu mè
ame tso anyigba ƒe ʋuʋudedi me.
41 Emegbe Eɖe tso eƒe axa me, ɖetsomea, agbaƒuti; eye, kpakple
esia la, emã ame sia si sie dzɔdzɔme eve le la me, esiwoe nye asiƒome
tɔ kple atsuƒome tɔ la siaa. Eye Wòɖe asiƒometɔ la doe, elabena eyae
nye lɔlɔ,̃ eye Wòtsɔe de ame aɖe me si woyɔna be Xawa, esi Adam yɔ
be Xawa, esi hã nye esrɔã. Afimae eƒe lɔlɔ,̃ dzɔdzɔmetɔ, fileo ƒe lɔlɔ,̃
kui ɖe srɔã ŋu. Nenema wòdze be ŋutsu nanɔ egbe, eye eyama hã ɖe
srɔãŋutsu ŋu. Ŋutsu, atsuƒome la; eye nyɔnu, asiƒome la.
42 Ekema, mikpɔ, esi Wòwu ame wɔwɔ ɖe Eya Ŋutɔ ƒe nɔnɔme nu
vɔ la, “Ewɔ wo, ŋutsu kple nyɔnu,” amea ɖeke meli aŋlɔ anyigba la o.
Eye Wotsɔe de anyigba ƒe ʋuʋudedi me, ke ale wòzu…enye ame ma.
Ame amegbetɔ sia nye lã dzivi, mikpɔea, enye lã; gake Etsɔ Mawu
ƒe gbɔgbɔ sia, sinye agbe, de eme, hewɔe ɖe gɔmeɖoanyi sia dzi be
wòate ŋu awɔ tiatia. Ekema ne ame sia…
43 Azɔ míebuna be míenye nane. Miɖo ŋku dzi, nukae míenye la?
Ʋuʋudedi ƒe anyikɔ. Evɔ. “Eye esi nènye anyi ta la, anyi ke nàgatrɔ
azu.” Eyata ne miele ame sia kpɔm wòle yiyim le mɔdodo dzi la, hebu
be yenye amea ɖe la, minyaa, eye wònya agbalẽ via ɖe kple etɔawo
la, miɖo ŋku dzi be, enye anyikɔ tso Indiana ƒe anyi me. Evɔ. Eye
nyɔnu ma si do awu keŋ le atakpui me, hele siga yɔm hele eɖokui
wɔm le mɔdodo dzi, le eɖokui nyem sigbe dukɔ blibo la zu etɔ ene
la, anyikɔ wònye tso Indiana ƒe anyi me, eye nenema ke wòagatrɔ
azu. Eyata mienye naneke fũ be woadze egɔme o, mikpɔea. Ekema
numae, ele teƒe, numae mienye.
44 Gake la, luʋɔ si le eme le afima la, mikpɔea, luʋɔ ma enye nusi
ŋuti Mawu le dɔ wɔm le, mikpɔea. Ne Ate ŋu akpɔ dzɔdzɔme ma
ko, gbɔgbɔ ma, be wòawɔ ɖeka Kpakplii la, ekema dzɔdzɔme ma
ku, xexeame ƒe dzɔdzɔme kple eƒe lɔlɔ̃ ku, eye xexeamenuwo ku.
Mikpɔea? Elabena, “Ne mielɔ̃ xexeame, alo nusiwo le xexeame la,
Mawu ƒe lɔlɔ̃ mele mia me o.” Mikpɔea? Ke ele be wòagbugbɔ ame
adzi. Eye, ele na dzɔdzɔme sia be wòaku, eye Mawu ƒe dzɔdzɔme
nava nɔ agbe le mewò. Ke Mawu koe nye nu ɖeka hɔ̃ si li si medze
egɔme kpɔ o eye mate ŋu awu nu hã gbeɖe o.
45 Ke, ale la, Ezu ɖeka, mikpɔea, esi woxɔ ame sia, anyigbadzitɔ,
kple Gbɔgbɔ Mavɔ la, hetsɔ wo ƒoƒu. Elabena, Mawu trɔ ɖe Eɖokui
fia le ema me, bena Yeazu Ame le esime Wòzu Yesu Kristo, eye Eya
nye Mawu, mikpɔea. Mawu nɔ Kristo me; bena, mikpɔea, enɔ agbe le
Eme, lé avu le xexeame kple Eɖokui dome. Eye, to Ame deblibo ma
dzi la, mí ame madeblibowo dometɔ ɖesiaɖe si xɔ Mawu dzi se eye
mílɔ̃ xɔ Esia la, míazu Eyama ƒe blibodede.

46 Eye Meɖe mɔ be Eƒe ŋutilã nakpɔ nyunyɔ̃ o, eye Meɖe asi le Eƒe
luʋɔ ŋu ɖe tsieƒe o, ke boŋ efɔ Eyama ɖe tsitre le ŋkeke etɔa gbe, eye
Wòle agbe tsɔ yi mavɔmavɔ me. Eye míawo hã míaxɔ ŋutilã si ɖi Ye
Ŋutɔ ƒe ŋutikɔkɔe ŋutilã la.
47 Esiatae wonyrɔ̃ mí ɖe Eƒe Ŋkɔ me ɖo, bena míate ŋu ado go le Eƒe
Ŋkɔ me, le Eƒe ku me, le Eƒe tsitretsitsi me, bene míafɔ ɖe tsitre ake,
anɔ ɖase ɖim na xexeame bena míexɔ Agbe yeye, bena ame xoxo la
ku. Míeɖi dzɔdzɔme gbãtɔ sia xoxo. Miekpɔea? Dzɔdzɔme gbãtɔ sia
bu, eye azɔ míenye Eƒe dzɔdzɔme. Ele agbe le mía me, eye míegawɔna
míawo ŋutɔ ƒe lɔlɔñu o. Míewɔa Eƒe lɔlɔñu. Míebuna mía ŋutɔwo ƒe
susu o. Susu la, susu la enye nusi bua tame. Susu si nɔ Kristo Yesu
me la le xɔsetɔ ɖesiaɖe me. Mikpɔea, lu—luʋɔ li, eye eya ŋutie míele
nu ƒom le. Azɔ, eyae nye akpa si ŋuti bum mele fifia, bena eyae nye
nusi le mía me, luʋɔ la.
48 Azɔ, ne míede dzesii la, le esia mea, nu geɖewo li dzɔna
ɣeaɖewoɣi, eye míebiana be nukata wodzɔ, eye míebia nya mía
ɖokui, eye míebia nya ame bubuwo hã. Gake mlɔeba, le ɣeyiɣia
ɖe megbe ko la, míeva kena ɖe eŋu bena, ne míenye Kristotɔwo la,
nusianu yia edzi nyuie, alekekee hã. Miekpɔnɛ nenema. Kristotɔwo
katã kpɔnɛ nenema. Míebiana se be nukata míewɔe ɖo.
49 Mebia se ɣeaɖeɣi va yi, esi mexlẽ Biblia zi gbãtɔ bena, “Nukata
Mawu ɖe mɔ be Abraham, ame ŋkuta ma, tsi tre ɖe afima kpɔ hegblɔ
bena Sara menye ye srɔ̃ o mahã?” Kple alesi Wòɖe asi le eŋu be wòatsi
tre ɖe afima ada alakpa le esia me, kple nusiwo wòwɔ, kple alesi
Wòɖe mɔ be Abraham dzo kpɔ le ŋugbedodonyigba dzi afisi Wògblɔ
nɛ be negadzo le o. Yudatɔ ɖesiaɖe si dzo le ŋugbedododnyigba dzi la
de megbe, elabena Mawu tsɔ esia na wo hedo ŋugbe na wo be wòanɔ
afima, mikpɔea, ke wodzo le edzi. Ale wòyi ɖe Gerar. Ke ne menye
ematae o la…
50 Eye Abimelex, fia ma si le Filisitɔwo ƒe anyigba dzi la Sara ƒe nu lé
dzi nɛ eye wòyina eɖe ge, gake enye ame nyuia ɖe, ame dzɔdzɔe. Eye
emegbe esi ɖewomahĩ…Esia ɖi kokoe, gake be mawɔe nu vavãe na
mi tae. Esi wòle tsi le ƒiẽ me vɔ hedo eƒe anyimlɔwu la, eye wòdo eƒe
gbewo ɖa keŋ heyi ɖamlɔ anyi la, Aƒetɔ ɖe eɖokui fiae hegblɔ bena,
“Èle ko abe amekuku ene,” evɔ ŋutsua mewɔ naneke o. Mikpɔea?
Ɖe ko woblee, Abraham kple Sara siaa. Esia le teƒe. Egblɔ be, “Exɔ
ame bubu srɔ,̃ mikpɔea. Eye nye—nyemele to ɖo ge wò gbedodoɖa
o, meka alesi gbegbe edo gbe la ɖa o. Ele ko abe amesi ku xoxo. Ke
ŋutsu ma nye Nye nyagblɔɖila.” Mikpɔea?
51 Mikpɔea, esia gɔme sese sesẽ, mikpɔe. Gake ne mele nenema o
la, míate ŋu anya nusi enye amenuveve o.

52 Nukaŋuti wòyi ɖaɖe Hagar ɖo, esime srɔ̃ lɔlɔã ɖe le esi vɔ abe
Sara ene? Ke medi be yeawɔe hafi o, mikpɔea, gake Sarae gblɔe nɛ.
Eye emegbe Aƒetɔ la gblɔ nɛ bena, “Ɖo to nusi Sara gblɔ na wò.”
Nukaŋutie? Ele be Ismael aɖe nadzɔ, “ale bena kosi la kple via manyi
dome kple ablɔɖe nyɔnu la kple via o.” Mikpɔ nusi medi be magblɔa?
53 Nusiawo katã wonye kpɔɖeŋuwo. Nukaŋuti wòle be nyagblɔɖila
ma naɖe gbolo eye wòa…kple ɖevi siawo, adzi vi eve le eƒe dɔme?
Abe dzesi ene. Nukaŋuti amea ɖe ya namlɔ axa ɖeka dzi ʋuu ŋkeke
alafa etɔ̃ kple blaene ɖo, eye emegbe wòagamlɔ axa bubu dzi hena
ŋkeke geɖewo nenema? Abe dzesi ene. Eɖe dze eƒe awuwo hezɔ
le Israel ŋku me. Ke, azɔ, nusiawo katã la, enye kpɔɖeŋuwo kple
vɔvɔl̃iwo sɔŋ, mikpɔea; eye ele na mí be míakpɔ nusiawo, be míasɔ
ɖe enu.
54 Eye, zi geɖee la, nuwo dzɔna ɖe mía dzi eye míebiana be
nukaŋutie wòle alea. Ɣeaɖewoɣi la Mawue tsɔ mí le kpɔɖeŋu wɔmi.
55 Azɔ, esi menye ŋutsuvi sue la, eye mienya nye agbe ŋutinya,
me—mexɔna sena ɖaa, tso keke zi gbãtɔ si mate ŋu aɖo ŋku nu dzi
la…Nu gbãtɔwo dometɔ ɖeka si meɖo ŋku la…Azɔ esia la, azɔ, àte
ŋu agblɔ nyaa ɖe nam etsɔ si va yi, eye egbe xoxo la maŋlɔe be. Gake
nanewo li, xoxoxo, siwo dzɔ le míaƒe ɖevime, siwo míeɖoa ŋui ɖaa,
mía dometɔ geɖewo le nenema. Eye kloe la eɖi kokoe be woagblɔ
nya sia, gake meɖo ŋku dzi esime menɔ tatam, kple awu legbe. Ɖevi
sue, azɔ mia dometɔ siwo nye hanyetiwo la miaɖo ŋku edzi, vidzĩwo
dona awu legbe ŋutɔŋutɔ. Eye meɖo ŋui be menɔ tatam, eye menɔ
sno fom le tɔɖianye ƒe afɔ ŋu nɔ ɖuɖum, nenye be egbɔ heva tsi tre
ɖe dzo gbɔ.
56 Ke le esia megbe nu bubu si megaɖo ŋkui be edzɔ le nye agbe
me la, enye ŋutega, gbãtɔ kekeake si mekpɔ la, gblɔ nam bena mava
nɔ nye agbe ƒe akpa gãa ɖe le dua ɖe si woyɔna be New Albany gbɔ.
Ke menye ɖevi suea ɖe ko wodzi le to dzi afima, dɔkita ŋutɔ menɔ
anyi esime wodzim o. Eye—eye me—me…Minyae, wo…Mele agbe
le afisia anɔ ƒe blaatɔ,̃ le afisia tututu; ŋutega.
57 Eye alesi ke le ɣemaɣi me menya kokoko be Mawu aɖe le afiaɖe,
eye esi menye ŋutsuvi sue la Eƒo nu mam be, “magayɔ atama gbeɖe o,
alo ano ahã, alo aƒoɖi nye ŋutilã o,” eyae nye be woayi kple nyɔnuwo
le makɔmakɔ me kple nuwo keŋ. Edoa ŋɔdzi nam kokoko, evɔ menye
ɖekakpui.
58 Eye gbeɖeka la menɔ adegbe, nusi le nam abe dzɔdzɔme evelia
ene, be melɔã adegbe dede. Eye menɔ adegbe kple ŋutsuvia ɖe, Jim
Poole, ɖevi lɔlɔã ɖe. Mebu be eviaŋutsuvi vana hamea me afii, Jim
sue la, eye wonye amenyuiwo ƒe ƒome. Menya Poolewo. Nye kple

Jimmy ye mlɔa aba ɖeka dzi tso esime ke míenye ŋutsuviwo nɔ
suku. Ɣleti adẽ aɖewo ko tso mía dome, le ƒe me. Eye Jimmy ƒe tu
da, eye wolɔ nye ata eveawo heŋɔe va yi, ete ɖe ŋunye ŋutɔ, kple
yevutu la. Wokɔm yi dɔyɔƒe, ke, le afima la, memlɔ anyi henɔ kudɔ
ƒom, penicillin alo naneke menɔ anyi le ŋkeke mawo me o. Eye, azɔ,
woɖo aŋe ɖe te nye, eye le zã ma me menya be…Wole dɔ wɔ ge nam
ne ŋu ke.
59 Ɖeko wotsona aklɔ abi la ko, eye lãkɔewo kana flaflafla, eye
wotsɔa sakisi alẽ ɖa, eye wòle be male ŋutsua ƒe asi. Eye woyɔ Frankie
Eich, ewu eɖokui eteƒe medidi o, eye wole be woalém, ahe nye asiwo
ɖa le eƒe alɔnu ŋu, ne—ne wowu enu la. Menɔ ɣli dom nɔ avi fam,
eye malée daɖi nenema, eye woanɔ ɖewo lam ɖa le ata la ŋuti. Mexɔ
ƒe wuiene, nye ŋutsuvi dzaa ko.
60 Eye le zã ma me medze agbagba be madɔ alɔ,̃ eye wo…menyɔ,̃
nane wo tsi. Ke ʋue ekem, de galɔni ƒe afã sinu kloe, mesusui nenema,
edo go le ʋukamawo me. Eye wowɔ…woɖe x-ray foto, eye wogblɔ
be tubi la te ɖe ʋukagã ma ŋuti ŋutɔ, le akpa sia kpa, ale be lãlẽ
via ɖe koe susɔ be wòamã ɖe eve, eye ʋu nɔ kɔkɔm le ŋunye. “Ã,”
mesusu be, “esia nye nye nuwuwu.” Eye medo nye asi alea hekɔe ɖe
dzi, eye ʋu nɔ tsatsam le nye asi ŋu, nye ŋutɔ nye ʋu mee memlɔ anyi
ɖo. Meyɔ, ƒo ga. Dɔnɔdzikpɔla aɖe va, eye wòtsɔ tsiletse fɔe wòƒo ƒu
elabena naneke meli wòate ŋu awɔ o.
61 Eye esi ŋu ke la, le gbɔdzɔgbɔdzɔ ƒe nɔnɔme ma me hã, womedoa
ʋu le ŋkeke mawo me o, minyae, eyata wo—wowɔ dɔ nam. Eye
wonam ether. Eye esi me…Ether xoxotɔa, mesusu be miɖo ŋku dzi,
eyae nye amedealɔm̃etike tsãtɔa. Eye le ether ma te, esi menyɔ̃ la,
menɔ nyɔnyɔm̃ tso ether la me le gaƒoƒo enyi megbe. Ele be woana
esiam ale gbegbe be, wosusu be nyemate ŋu…nyemagate ŋu anyɔ̃ o.
Womagate ŋu anyɔm̃ o.
62 Meɖo ŋku dzi be Aƒn. Roeder tsitre ɖe gbɔnye, le dɔyɔƒea afima.
Nyemate ŋu aŋlɔ nyɔnu ma be akpɔ gbeɖe o. Meka nusi adzɔ o,
nyemate ŋu aŋlɔe be o. Enye ɖetugbui ko le ɣemaɣi. Esrɔã nye
dɔmemegã le ʋuwɔƒe si le afisia. Eye me—meɖo ŋku dzi be enɔ
tsitre ɖe gbɔnye, eya kple Aƒn. Stewart. Ke ne woagblɔ la woawoe
nye amesiwo xe nye dɔyɔfe la. Me…Nuɖuɖu teti hã menɔ mía si
míaɖu, le aƒe me o, ke aleke míate ŋu axe dɔyɔfe, sinye dɔlla alafa
geɖewo? Gake eya, to eƒe hamea ƒe habɔbɔ dzi kple Ku Klux Klan
la, xe nye dɔyɔfe la nam, Masonwo. Nyemate ŋu aŋlɔ wo be akpɔ o.
Mikpɔea? Meka nusi wowɔ o, alo nusi, megale…nane li, eye numa tsi
ŋunye, mikpɔea, nusi wowɔ nam. Eye woxe fe la na Dɔkita Reeder.
Egale agbe egbegbe, enɔna afisia le Port Fulton, ate ŋu agblɔ ŋutinya
la fia mi.

63 Esi menyɔ̃ tso ether ma me la, nane dzɔ ɖe dzinye le afima. Mexɔe
se kokoko be enye ŋutega. Elabena, megbɔdzɔ ale gbegbe, eye nye…
Wobu be mele kuku ge. Enɔ avi fam. Esime meʋu ŋkuwo, ate ŋu akpɔ
nu la, mate ŋu ase eƒe nuƒoƒo, eye megadzo yi alɔ̃ me, eye meganyɔ,̃
zi gbɔ zi eve alo etɔ.̃ Ke mekpɔ ŋutega le ɣemaɣi. Eye mekpɔ…
64 Anɔ abe ɣleti adre megbe la, ele be mayi be woaɖe tu kakɛwo
kple adedawu ƒoami le nye atawo me; dɔkita mete ŋu ɖee o. Eye
esiata aɖi sí nye ʋu, ata eveawo te eye wode teƒe ve sinu le te
nye, eye wodi be yewoalã afɔ eveawo le ŋunye tso goglome. Eye
ɖeko me…Megblɔ be, “Gbeɖe, ɖeko miate va dzigbe eye míalãe le
afisia.” Nyemate ŋu anɔ te ɖe esia nu o, mikpɔea. Eye mlɔeba la,
Dɔkita Reeder kple Dɔkita Pirtle, tso Louisville, wowɔ dɔa, eye wosi
afisia nam eye woɖee; eye egbe la ata nyuiwo le asinye, to Mawu ƒe
amenuveve me.

Gake le ŋutega ma si—si mexɔ me la…
65 Ŋutega gbãtɔ, esime medo go le ema me la, ke ɖe mege ɖe ŋutega
me ekem. Eye mesusu be menɔ dzomavɔʋe me, eme kɔ ko abe…
66 [Nɔviŋutsua ɖe le ƒuƒoƒea me gblɔ bena, “Tsɔe kem,
amegã.”—Tala.] Uh-huh. [“Nyɔnua ɖe le afima si ku ƒenyi, le afima
tututu.”] Esɔ gbe, amea ɖe neda asi ɖe edzi, eye wò…ate ŋu anye
be miakɔe ɖo ya nu. Azɔ ame ɖesiaɖe si nya tɔ te ɖe afima la, da wò
asiwo ɖe edzi.

Mina míado gbe ɖa.
67 Aƒetɔ Yesu lɔlɔã, na be mía nɔvinyɔnu si le dɔ lém ŋdi sia, eye nu
dze edzi le xɔa me la, na be Wò amenuveve kple ŋusẽ kple dziɖuɖu…
woda asi ɖe edzi fifia, si le Wò teƒe. Eye Ŋɔŋlɔ la gblɔ bena, “Dzesi
siawo lakplɔ amesiwo xɔe se la ɖo. Ne woda woƒe asiwo ɖe dɔlélawo
dzi la, woƒe lãme lasẽ.” Eye azɔ la na be mía nɔvinyɔnu la nado le
dɔlélé sia me, eye wòahaya hena Mawu ƒe ŋutikɔkɔe. Le Yesu Kristo
ƒe Ŋkɔ me míebiae le, hegblẽ ɖe Asiwò me. Amen.
68 Azɔ mikɔe yi ya nu. Te—teƒea xaxa ŋutɔ. Mate ŋu ase eŋkɔ le
afisia, vavã, eteƒe mekɔ o. Nanɔ esem abe nu le dziwò dze ge ene,
le nyagblɔkpea dzi afisia. Mele esem, zi gbɔ zi ene alo atɔ̃ le afisia.
Nenye be eli la…kasia wòdze kakam ɖe eme nɛ ko la, nukaŋutie,
mikɔe ɖada ɖe afisi wòate ŋu anɔ ya nu. Esia nyo. Uh-huh. Mikpɔea,
ɖeko xɔa me xaxa ŋutɔ, minya. Amegbetɔwo, mía dometɔ ɖesiaɖe,
nana dɔléléwo le eƒe dzogoe enewo me de afɔ xexlẽ geɖewo. Nenye
be, tsi le amea ɖe si le afima la, alo nane be wòakɔ ɖe nɔvinyɔnu la
dzi. Ele nɛ—ele nɛ be, esɔ gbe azɔ. Mikpɔea? Esɔ gbe. [Nɔviŋutsua
ɖe le ƒuƒoƒea me gblɔ bena, “Na míaʋu ʋɔawo daɖi ko, Nɔviŋutsu
Branham.”—Tala.] Ɛ̃ ɖe, ɖewohĩ ne miate ŋu aʋu ʋɔ ma la, ɖewohĩ,

alo bene ya via ɖe nava ko, esi sinu míate ŋu awɔ ko, le mɔa ɖe nu,
mikpɔea.
69 Azɔ le ɣeyiɣi sia me la, esi mekpɔ ŋutega sia la, eye menɔ ŋugblẽ
dem le eŋu la me—medzo le agbe sia me yi fuwɔame me.
70 Ke le ɣleti adre megbe la, le afisia le Clark County Ŋkuɖoɖodzi
Dɔyɔƒea la, wogawɔ dɔ evelia nam. Eye le ɣemaɣi me, esi menyɔ̃ la,
mebu be menɔ tsitre ɖe keke Ɣetoɖoƒe. Mexɔ ŋutega bubu. Eye sika
atitsoga gãa ɖe le dziŋgɔli me, eye Aƒetɔ ƒe Ŋutikɔkɔe nɔ dzadzam tso
atitsoga ma me. Eye metsi tre hekeke nye asiwo alea, eye Ŋutikɔkɔe
ma nɔ kɔkɔm ɖe nye akɔta. Eye me…Ŋutega la dzo le dzinye. Fofonye
nɔ anyi ɖe afima henɔ kpɔyem, hafi ŋutega la va.
71 Menɔ esem kokoko be, mie…Amesiwo katã nyam ƒe siawo katã
la, wonya bena medina kokoko be mayi Ɣetoɖoƒe. Minya alesi
wòle. Enye nane kokoko si kuɖe Ɣetoɖoƒe ŋuti. Gake esi wònye
be ɣletivimenukpɔla gblɔ, nu ma ke nam kpɔ, bena edze be mayi
ɣetoɖoƒe…Ɣletiviwo, nenye be wotso ga wo nɔewo ƒe fli me kple
bubuawo, dzesi ma tee wodzim ɖo, eye nu medze dzi nam kpɔ gbeɖe
le Ɣedzeƒe o; ele be mayi Ɣetoɖoƒe. Eye le ƒe si va yi me la medze mɔ
ɖo ta, Ɣetoɖoƒe, be mawu nusi nye nye didi nye agbeŋkekeawo katã
la nu, mikpɔea, be—be mawɔ esia.
72 Nukaŋuti mele afima? Enye nane si ɖikokoe ŋutɔ. Anɔ afima
le gbedadaƒo, anɔ xɔfe, dɔlla alafa ɖeka kple ewo xem, ɣletikukui,
evɔ aƒe le afisi nam, si nye osɔfonɔƒe, si me wokpa nuwo de keŋ la,
mikpɔea. Gake enye Aƒetɔ la yome dzedze, mikpɔea, eya—eyae nye
nusi katã ko menya wɔwɔ. Ke minya ŋutegawo kple nusi va dzɔ le
afima. Azɔ—azɔ le esia me la medi be magblɔ be…
73 Azɔ nenye be mía nɔvinyɔnu la gbɔdzɔ vie la, Nɔviŋutsu Roy,
eye wòdi be…wòdi be wòakplɔ ye yi afiaɖe eye woadi nɔƒe na ye le
ale xɔa ɖe me le afisia, afisi ya le nyuie alo nane nenema la, ke ema
sɔ gbe tututu, elabena, mele esem be ewɔ nɛ nyuie azɔ, mikpɔea.
Esɔ gbe. Ɖeko woku ƒenyi, dze dɔ. Eye ale la me—megblɔe na mi
be, ne eya…ne míadi be miakɔe ava afisia si ya…mikɔ freseawo yi
dzi, Nɔviŋutsu Roy, ke ne nɔvinyɔnu la adi be yeato numa—numa
me la anyo. Mikpɔea, ne adi yea—yeava afisia la, enyo, migavɔ̃ na
numa o.
74 Medi be mada asi ɖe edzi esime wòato afisia va yi. Mi katã mixɔe
nam taflatsee le minuti ɖeka me. Eye Mawu netsɔe kem ɖe…Esia, esia
le teƒe, nɔviŋutsu.
75 Fofo Dziƒoʋĩtɔ, Viwò nyɔnuvi sia si le afii la nɔ anyi ɖe afisia ŋdi
sia, eye wòva Gbedeasi la se ge, ke eɖo…Satana le didim be yeaƒoe
ƒu gbe tso egbɔ, gake mate ŋu awɔe o. Mate ŋu awɔe o.

Woyra wò, nɔvinyɔnu, le Yesu Kristo ƒe Ŋkɔ me.
Esɔ gbe. Enyo, ʋɔtru ma, mesusu be ne via ɖe…?…nɔviwo,

ekema ya ate ŋu age ɖe eme to afisia, va gbɔwò.
76 Oo, miele nu ƒom tso xɔ xaxa ŋua, ɖe wòle be miayi teƒe siawo
ƒe ɖe le ƒugodo afisi ɖeko wozia wo ɖe wo nɔewo dzi, le anyidɔ
kple kaŋsa me. Eye, oo, míatɔwo, bebli hafi nate ŋu gbɔ,̃ mienya, le
numawo tɔgbee me. Wozia wo ɖe xɔ gã loloe mawo me, eye woxɔa
dɔ—dɔvɔw̃o keŋ. Ke mienya nusi anyidɔ nye. Afimae, womlɔ anyi ɖo
le teƒema esi toa ɖeke mele wo ŋu o, eye woƒe ŋkume ƒe akpa ɖeke
meli o, abowo hã mele wo ŋu o, kple woƒe afɔ siwo le abe ati suewo,
kpakple nanewo nenema, hemlɔ anyi, eye wozi wo ɖe wo nɔewo dzi.
Ke wodometɔ geɖewo le kukum enumake, hemlɔ anyi ɖe egodo le
afima, elabena wozi wo ɖe wo nɔewo dzi, eye wole agbagba dzem
be yewoato afia ɖe ageɖe me, minya, ne yewoaɖo to Gbedeasi la.
77 Eye azɔ—azɔ le esia me la, megblɔ nusi dzɔ na mi. Le ŋutega si
mekpɔ me la, matrɔ yi megbe, elabena metsɔ esia vɛ, ŋutega eveawo,
be magblɔ wodometɔ ɖeka fia mi. Medi be mado go yi Ɣetoɖoƒe
gome. Media esia ɖaasi.
78 Eye azɔ, ŋdi sia ƒe Gbedeasi la ƒe taɖodzinue nye be makplɔ hame
la, ade nusianu si me Wòaɖe mɔ nam be makplɔ hamea de, zi alesi
menyae, halase…zi alesi mele yiyim. Ke esia kasim, eyata medi be
makplɔ hamea de me. Azɔ, esia nye agbadɔ sia ɖeɖe ko tɔ, mikpɔe,
na amesiwo le afisia. Azɔ, ke le ŋutega sia me, gbãtɔa me la, nusi dzɔ
lae nye si.
79 Esi ŋutega mava dzi nye vɔ, eye megbɔdzɔ ŋutɔ, eye ʋu geɖe do
le ŋunye, eye meyi…Mesusu be menɔ gegem ɖe Mavɔmavɔʋe si seƒe
meli na o la me. Mia dome ame geɖewo se mebɔ esia kpɔ, ke—ke
menɔ gegem ɖe Mavɔmavɔʋe si seƒe meli na o la me. Gbã la, menɔ
nane abe alilikpowo ene me tom, emegbe meto viviti tsiɖitsiɖi me,
heyi dzi nɔ gegem ɖe eme, ɖe eme, ɖe eme. Eye hafi nànya la, meva
ɖo amesiwo bu la ƒe nuto me, eye le afima la me—medo ɣli. Eye
mekpɔ, ke le afima la, ɖeko nusianu, si le afima meɖo gɔmeɖoɖoanyia
ɖeke o. Nyemete ŋu dzudzɔ gege ɖe eme o. Elabena Mavɔmavɔʋe la,
le ko abe, ɖe mele gege ge adze anyi ene. Tetɔtɔ meli, le afiaɖeke o.
80 Ke la aleke gbegbe wòto vovo le ŋutega si mekpɔ le afisia, eteƒe
medidi o la ŋu, le esi menɔ Ŋutikɔkɔe me kple amewo la, akpasagae!
Gake le esia me la, esi menɔ gegem la, mlɔeba la, me—medo ɣli yɔ
fofonye. Eme kɔ ƒã, be esi menye ɖevi ta la, numa ko mate ŋu awɔ.
Medo ɣli yɔ fofonye, ke fofonye mele afima o. Eye medo ɣli yɔ danye,
“Amea ɖe lém!” Dadaa ɖeke mele afima o. Ɖeko menɔ yiyim ko. Ale
medo ɣli yɔ Mawu. Mawu mele afima o. Naneke mele afima o.

81 Le ɣeyiaɖe megbe la mese ŋẽŋẽ ƒe gbeɖiɖia ɖe si nyemese kpɔ o,
eye wònye seselelãme dziŋɔ̃ kekeake. Mɔnua ɖeke meli…Ne wogatsɔ
dzo ŋutɔŋutɔ mè ame hã anye nusi ŋu woakpɔ ŋudzedze le ne wotsɔe
ɖo esia ŋu. Azɔ ŋutega mawo meda ƒu kpɔ gbeɖe o. Ke esia nye
seselelãme dziŋɔ siwo va dzinye kpɔ la ƒe ɖeka, eye nusiae wɔ be…
82 Mese gbeɖiɖi aɖe, eɖe gbe abe nu—nu—nukpekpe ƒe nane ene.
Eye esi wòɖe gbe la, mekpɔ be, wogbɔna, eye wonye nyɔnuwo. Eye
wosisi nu si le gbemumu, ke woƒe ŋkuwo me ko mete ŋu kpɔ, eye
wosisi nu gbemumu ɖe woƒe ŋkuwo gɔme. Eye woƒe ŋkuwo te te fli
yi keke megbe, abe alesi egbe nyɔnuwo sisia nu ɖe ŋku me ene, atee
va yi megbe nenema, eye ɖe woƒe ŋkuwo kple woƒe mo ɖeɖe ko. Eye
wonɔ yiyim be, “Ooh, ooh, ooh, ooh!” Oo, míatɔwo!
83 Ɖeko medo ɣli sesĩe be, “Oo Mawu, kpɔ ye nublanui. Kpɔ
nublanui, Oo Mawu! Afika Nèle? Ne ɖe Nàɖe mɔ nam be matrɔ yi anɔ
agbe la, mele ŋugbe dom na Wò, be manye ŋutsuvi nyuia ɖe.” Azɔ,
ema koe nye nusi mate ŋu agblɔ. Azɔ, Mawu nyae, eye le Ʋɔnudrɔ̃
Ŋkekea dzi la, Adrɔ̃ ʋɔnum ɖe nya ma si megblɔ la ta. Nenemae
megblɔ bena, “Aƒetɔ Mawu, ɖe mɔ nam matrɔ yi, ke mele ŋugbe dom
na Wò be manye ŋutsuvi nyuia ɖe.”
84 Ke esime woda tum la, meda alakpa fũ, kloe la mewɔ nusianu si li
wowɔna, nu ɖeka hɔ̃ si megblɔ…anyo nam wu be maɖe esia ɖa esime
mele afisia fifi laa. Eye esime mebɔbɔ ta hekpɔ be memã ɖe ve, kloe
la megblɔ bena, “Mawu, kpɔ ye nublanui. Ènya be nyemewɔ ahasi
kpɔ o.” Eya ɖeka koe nye nusi mate ŋu agblɔ na Mawu. Nyemelɔ̃ xɔ
Eƒe tsɔtsɔke la kpɔ o, kple nusiawo keŋ o. Ɖeko megblɔ be, mate ŋu
agblɔ be, “Nyemewɔ ahasi kpɔ o.”
85 Eye emegbe woɖem dzoe le afima. Ke ale, le ema mea, medo
ɣli bena, “Mawu, kpɔ ye nublanui. Manye ŋutsuvi nyuia ɖe, ne ɖeko
Nàɖe mɔ nam be matrɔ yi,” elabena menya be Mawu aɖe le afiaɖe. Ke
eyata kpe ɖe ŋunye, nuwɔwɔ mawo si nu glo la ƒoxlãm, nye koe nye
ame yeye si va ɖo. Eye seselelãme baɖa, dziŋɔ,̃ vloa ɖe le numa me…
Ele ko abe ŋku gã nogowo, aɖabafu gã ƒlatsawo nenema, eye wote fli
va yi megbe abe adadi tɔ ene, va yi keke megbe abe aleke; kple nusisi
gbemumu, eye wòle abe ɖe wòƒãƒã alo nane ene.

Eye wonɔ—wonɔ yiyim, “Ooh, ooh, ooh!” Oo, seselelãme kae
tɔgbe esi! Azɔ esi me…
86 Tete le ɣeyiɣia ɖe domee ko la, megatrɔ va kodzogbe gbe sia me
ake. Numa ɖe fu nam. Mesusu be, “Oo, na wòanye bena nyemayi
teƒea ɖe nenema tɔgbe akpɔ gbeɖe o; mele be amegbetɔa ɖeke nayi
teƒe ma tɔgbe akpɔ gbeɖe o.”

87 Le ɣleti adre megbe la, mekpɔ ŋutega ma si me metsi tre ɖe
Ɣetoɖoƒe, eye mekpɔ sika titsoga ma si ke ɖi gbɔna ɖe dzinye. Ale
me—menya be nutome aɖe le afia ɖe na amesiwo kpɔ fɔbubu la.
88 Azɔ, nyemede dzesii nenema gbegbe kpɔ o vaseɖe anɔ kwasiɖa
ene aɖewo ko esi. Srɔñye…Mebu esia ŋuti kpɔ le nyagbe siawo
me o. Anɔ kwasiɖa ene va yi la, nye kple srɔñye mieyi ɖe Tucson,
be míaɖaƒle nanewo. Eye esime míele anyinɔƒe la…Srɔñye, míeɖiɖi
atrakpuia yi gɔme, eye—eye hatsotsoa ɖe le afima nye ŋutsuvi siwo
ɖi nyɔnugbɔmewo kple taɖa trotro, minyae, abe alesi nyɔnuwo wɔnɛ
ene, eye—eye wovu ɖakɔa ɖe va ŋgonu afii, eye wodo atalegbe siwo
wolã kpo, si le abe, mesusu be beatnikiwo, alo nuka ke mieyɔa woe.
Ke wole afima, eye amesiame ƒe ŋku le wo dzi, eye woƒe tawo lolo
nenema, sigbe nyɔnu siwo ɖɔna nenem nuwo le afisia “tsiƒoɖa” ƒe
ɖakpakpa, minyae. Ke wonɔ afima.
89 Eye ɖetugbuia ɖe va yina, eye eya gblɔ be, “Nuka èsusu le
numa ŋuti?”
90 Megblɔ be, “Ke ɖe wòdze be ŋu nakpe wò le ɖokuiwò ŋu, ne nàte
ŋu abu nenema.” Megblɔ be, “Etɔ dzɔ be wòawɔ nenema abe wò ke
ene. Mia dometɔa ɖeke tɔ medzɔ o.”
91 Tete melia dziƒo xɔa dzi, ɖanɔ anyi. Eye esi mewɔe la,
dziƒoxɔliamɔ̃ aɖe le afima, J. C. Penney ƒe fiase mee, eye dziƒoxɔliamɔ̃
la kɔ amewo yina dzia. Enyo, ena dɔmeɖui lém vavã, esi mekpɔ nyɔnu
mawo wozɔ va afima; sɔhɛwo, tsitsiawo, eye wometsɔ ɖeke le me o,
amesiwo léayi, ɖetugbuiwo, le go sia go me, wodo atakpui kakui;
woƒe ŋutilã makɔmakɔwo, kple nyɔnu mawo siwo do awu be woadzro
ŋutsu, kple woƒe ta gã lokpoo mawo nenema, eye wozɔ gbɔna ɖe
afima. Eye tete ɖeka do go le dziƒoxɔliamɔ̃ la me, hegbɔna tẽ ale, ɖe
afisi menɔ anyi ɖe zikpui dzi le, henɔ anyinɔƒe bɔbɔ ta.
92 Eye metrɔ kpɔe. Eye wo dometɔ ɖeka si lia atrakpui gbɔna la nɔ
gbɔgblɔm be, “Ooh,” enɔ Spaniagbe dom, na nyɔnu bubu. Enye yevu
nyɔnua ɖe si nɔ nu ƒom na nyɔnu Spaniatɔ la. Eye esi mekpɔe la,
[Nɔviŋutsu Branham te asivi—Tala.] zi ɖeka ma la metrɔ. Le afima
la, mekpɔ esia kpɔ tsã. Eƒe ŋkuwo, minya alesi wɔm nyɔnuwo le fifia,
hele nuwo sisim ɖe woƒe ŋkuwo, anɔ laa va yi ko, sigbe adadi ene,
minyae aɖoe ɖe etame alea, eye woaɖo adadi ƒe gaŋkui kple nusianu
keŋ, minyae, kple ŋkuwo ɖe dzi alea, kple nu gbemumu ma ɖe woƒe
ŋkuwo gɔme. Eyae nye nusi mekpɔ esime menɔ ɖevime. Nyɔnu mawo
tututue le afima. Eye ɖeko nye nu ku keŋ, eye mede asi nu kpɔkpɔ
me, amewo nɔ nu ƒom ɖe gbe me, minyae, henɔ asi ƒom kple etɔeawo
le xɔa me. Eye ɖeko me…

93 Ewɔ abe ɖe nye nɔnɔme trɔ hena ɣeyiɣia ɖe. Eye mekpɔe, hesusu
be, “Numae nye nusi mekpɔ le dzomavɔʋe me.” Woawoe ekem, numa
si ƒãƒã. Mebu be esi wole dzomavɔʋe me ta la eyae wɔ wo nenema,
gbemumu-blɔtɔ ma si le woƒe ŋku gɔme. Ke nyɔnu siawoe nye esi sisi
gbemumu-blɔtɔ, abe alesi ŋutega ma gblɔ fia ene anɔ ƒe blaene va yi.
94 Mikpɔea, anɔ ƒe blaene va yi la, nenemae wòanɔ. Mexɔ ƒe blaatɔ̃
vɔ ene fifia; ƒe wuienee nɔ asinye. Ekema anɔ abe ƒe blaene esi va yi
fifia, me…Ke emae nye xe—xe…Emae nye xexlẽme la, alekekee hã,
na ʋɔnudɔdrɔ,̃ mikpɔea. Azɔ nane li…
95 Mekpɔ numa eye nyemagate ŋu ƒo nu na srɔñye ŋutɔ hã esime
wòva o. Enɔ afima henɔ agbagba dzem be yeadi nanewo na Sarah
kple ɖeviawo, nane ƒomevi sigbe a—awu alo suku ƒe nane, eye nye—
nyemagate ŋu gɔ̃ hã…Nyemegate ŋu ƒo nu nɛ o. Egblɔ be, “Bill, nukae
dzɔ ɖe dziwò?”

Meɖo ŋu be, “Lɔlɔã, mele abe…Meku vɔ keŋ.”
Eye wògblɔ be, “Nukae dzɔ? Ɖe edze dɔa?”
Meɖo ŋu be, “O. Nane dzɔ fifi laa.”

96 Azɔ menya haɖe o. Ele nyaƒoka sia lalam be wòagbɔ. Nyemegblɔe
na amea ɖeke kpɔ o. Ke mesusui be ele be malala, abe alesi medo
ŋugbe, be mahee va hamea me gbã ene. Mikpɔea? Ahee va hamea
me. Eyae nye nye ŋugbedodo. Ke míadze sii, le zã sia megbe, nusitae
medzea agbagba be male nye ŋugbedodo me ɖe asi. Mikpɔea?
97 Mebui le ɣemaɣi me, esi mede dzesi ŋku mawo si ƒãƒã le nyɔnu
mawo ŋu la. Wonye Spaniatɔwo, Frãsewo, kple Indiatɔwo, kpakple
yevuwo, wo katã ƒoƒu, ke ta gã lokpo ma, minyae, si ɖɔ kpɔyɔɔ, kple
ayira ma, abe alesi wovunɛ yi megbe, wòakpe gãa ɖe, eyewògado
go ake. Minyaa, minya alesi wowɔnɛ, wolé de eme abe alesi wowɔnɛ
ene. Eye nenem ŋku siwo le abe ɖe woƒãƒa ene, kple ŋku siwo ŋu
nusisi le, wotee va yi megbe abe adadi ƒe ŋkuwo ene. Eye wole nu
ƒom, ke nye nye si ake, gava tsitre ɖe afima le J. C. Penney ƒe fiase
me, gatrɔ yi ɖe dzomavɔʋe me ake.
98 Me—me—mevɔ̃ ŋutɔ. Mesusu be, “Aƒetɔ, kakaɖedzitɔe la
nyemeku o ɖe, ke Wòe na be mava teƒe sia mlɔeba.”
99 Ke woawoe ekem le afima, hele…heƒoxlã afima nenema ko, le
ŋutega tɔgbe ma me, ele bɔbɔe be nàte ŋu asee kple wò towo ko,
minyae. Amewo ƒe gbeme nuƒoƒo, kple yiyi, kple nyɔnu mawo siwo
lia gbɔna dziƒoxɔliamɔ̃ la dzi gbɔna hele zɔzɔm le afima, kple nenem,
“Ooh, ooh!” Ŋku gbemumu mawo, si ƒe kpɔkpɔ ɖi kokoe la, kple
hũɖeɖewo wole afima.

100 Eye srɔñye va gbɔnye. Eye megblɔ be, “Ɖe asi le ŋunye kpoo ko,
lɔlɔã.” Megblɔ, “Ne maɖe fu na wò o la, me—me—medi be mayi
aƒe me.”

Eye wògblɔ be, “Ɖe èdze dɔa?”
101 Megblɔ be, “O, dzo yi ko, lɔlɔã, nenye be nanewo ƒeƒle
gale ŋuwò.”

Egblɔ be, “O, mewɔ vɔ.”
102 Eye megblɔ be, “Na malé wò asi.” Mikpɔea? Eye mezɔ do go.

Egblɔ be, “Nukae le wɔ wòm?”
Megblɔ be, “Meda, me—me—me…Nane dzɔ le afima.”

103 Eye esi mele numa te la, susu sia va nam, “Ŋkeke ka mee míele
agbe le? Ɖe esia ate anye Heheŋusẽ Etɔl̃ia?” Azɔ nuŋɔŋlɔã ɖewo le
asinye le afisia.
104 Yesu. Míekpɔ bena, Yesu, le Eƒe subɔsubɔdɔ me, esi Wowu gbeƒã
ɖeɖe na amewo nu vɔ la…Azɔ míele yiyi ge le Ŋɔŋlɔawo nu tututu
le esia me. Esi Yesu wu Eƒe subɔsubɔdɔ nu la, ke amewo gbe Eƒe
subɔsubɔdɔ lae. Azɔ miaxlẽ nu le fliawo domee, aɖe mia ŋutɔwo
ƒe susu tso eme. Miɖo ŋku nusi megblɔ na mi gbã la. Esime Wowu
gbeƒãɖeɖe nu vɔ lae…
105 Eva abe Amesi ŋugbe wodo ɖi na ŋkeke ma ene. Mí katã míenyae
nenema. Ŋɔŋlɔawo de dzesi Yesu Kristo abe Mesia ene. Ele teƒe.
Blibotɔe, kple kelili, Mawu kple Eƒe Nya la ɖo kpe edzi, bena Enye
Mesia. Nyabiase aɖeke mele eŋu o. Ne amea ɖe bia nya se le eŋu la,
ne èle ewɔm la, ekema ele be nàva vɔsamlekpui gbɔ, bena, “Menye
Eyae nye Mesia o.” Wode dze sii kɔtɛ abe Mesia ene. Gake emegbe
esi Wòwɔe kɔtɛ la…Mawu de dze si Eyama.
106 Abe alesi Petro gblɔ le Pentekoste Ŋkekea dzi ene, esime wòƒo nu
na Nunɔlagãwo le afima, ele eneagbe…le ŋkeke enea ɖewo megbe
ene. Egblɔ be, “Yesu Nazaretetɔ la, Amesi dzi Mawu ɖo kpee le mia
ŋku me kple dzesiwo kpakple nukunuwo, esiwo Mawu wɔ to Eyama
dzi le mia dome, esi ƒe ɖaseɖilawo mí katã míenye. Mikpɔea? Miawo
mielé, to amevɔɖ̃iwo ƒe asi dzi, heklã Agbe Fia la; ke Mawu fɔe ɖe tsi
tre, eye woɖe nusiawo fia bene miakpɔe.” Mikpɔea? Kristo kpɔtɔ le
agbe. Godoo ɖe, ekpɔtɔ le agbe egbe.
107 Esi Yesu va, hede dzesi Eɖokui kɔtɛ vɔ la, Mawu de dze Sii, eye
Wògblɔ nya ɖi. Eye le Eƒe nyagblɔɖi ŋkekewo megbe la, togbɔ be
wode dze sii le Ŋɔŋlɔla nu hã, amewo gbe Eyama. Ele teƒe. Eye Wòɖe
gbeƒã azɔ esime amewo gbe Eyama le afisia vɔ la megbe, amesiwo si
ŋutete le be wòakpɔ ɖeɖe. Miɖo ŋku edzi, esime Wònɔ gbeƒã ɖem la,

ŋutete li na ame ɖesiaɖe be wòate ŋu akpɔ ɖeɖe. Míenya amesiwo
wonye o. Woɖo wo ɖi. Gake Egayi dzi nɔ gbeƒã ɖem atraɖi.
108 Gake le Eƒe gbeƒãɖeɖe ŋkekewo megbe la, Eƒe subɔsubɔdɔ la gayi
dzi, elabena hatsotso mamlea si Woɖe gbeƒã na la enye luʋɔ siwo le
dzomavɔʋe me, esiwo mete ŋu kpɔ tsɔtsɔke o. Mexlẽ esia eme kɔ keŋ
le Biblia me afii, le Petro Evelia me. Mikpɔea? Eyi ɖaɖe gbeƒã na
luʋɔ siwo le gaxɔ me, esi ke ganye dzomavɔʋe la, wodo ʋɔ ɖe wo nu
vaseɖe Ʋɔnudɔdrɔ̃ Ŋkekea dzi.
109 Elabena, mikpɔea, Ʋɔnudɔdrɔ̃ la menye fifi ye o, eye dzɔmavɔʋe
bibi aɖeke meli le fifi me o. Ne amea ɖe gblɔ na wo be, “Amea le
dzomavɔʋe bibi me le fifi me la,” esia mele teƒe o. Mikpɔea? Anyigba
dzi ƒe ʋɔnudrɔl̃a le dzɔdzɔe gbegbe be mate ŋu abu fɔ ame vaseɖe esi
wokplɔe ava ʋɔnu o. Ke Mawu mate ŋu atsɔ amea ɖeke de kpodzo
bibi me o vaseɖe esi woatsɔ Mawu Ŋutɔ ƒe sewo nabu fɔe gbã hafi.
Egbe amenuveve, ekema, mikpɔea, ele be gbã la woayi ʋɔnu, eye
ʋɔnu lae nye Ʋɔnudɔdrɔ̃ Fiazikpui Ɣi Gã la. Gake fifia la ele teƒea ɖe
si woyɔ be gaxɔme.
110 Esi mekpɔ ŋutega le teƒe evawo katã ŋu la, eye to Mawu ƒe
amenuveve me la…Mele esia gblɔm menye le busubɔbɔ ta o, eye, ne
mele teƒe o la, Mawu netsɔe kem. Mexɔe se be mede teƒe eveawo katã,
mikpɔea, teƒe eveawo katã. Eye mekpɔ amesiwo kpɔ xɔxɔ, yayratɔwo;
eye mekpɔ amesiwo bu, kple afisi wole. Ke eyata metsi tre abe mia
nɔviŋutsu ene, egbe, be maxlɔ̃ nu mi be miasi le mɔ si ɖota aʋli
me la ŋu. Migatsɔ mɔ ma kpɔ gbeɖe o. Eye nusianu su mia si be
mianɔ agbe na mɔ yayra ma si ɖota dziƒo, afisi amesiwo kpɔ xɔxɔ
le le dzidzɔ kple ŋutifafa me, eye womate ŋu awɔ nuvɔ̃ o. Womate
ŋu—mate ŋu axa nu o. Womate ŋui o. Afima la, naneke meli o; wode
blibo. Mekpɔ teƒe eveawo katã! Menya be esia nye nyagbɔgblɔa ɖe si
dziŋɔ̃ na amegbetɔ be wòagblɔ, gake, esi Mawu nye nye Ʋɔnudrɔl̃a
ta la, mexɔe se bubutɔe be mede teƒe eve siawo katã. Me—mexɔe se
nenema.
111 Eye, oo, ne te ɖa xaa tso amesiame gbɔ be wòage ɖe amesiwo
bu la ƒe nuto ma me! Ne etsi tre eye wotsɔ gakɛ xɔdzo ŋɔ̃ wo ʋu ɖe
go hã, wowɔ fu wò le go sia go me hã, mele abe gbɔgbɔvɔ̃ ƒe teƒe
ma si fuwɔame le o. Naneke meli si ate ŋu…Amegbetɔ ƒe susu mate
ŋu, amegbetɔ ƒe susu mate ŋu ase egɔme alesi amesiwo bu ƒe nuto
ma me le o. Mɔnua ɖeke hã meli woatsɔ ɖe egɔmee o. Eye mɔnua
ɖeke meli woaɖe alesi yayratɔwo ƒe nutoa me le la o, edzeani ale
gbegbe. Ekemɛ dziŋɔ̃ ale gbegbe, ke Esia ya la—ya la edzeani ale
gbegbe, enye nane si tso vlonyenye me yi enyota. Eyata ne amea ɖe
ɖo tom la…

112 Eye mede asi amegã kuku me. Nyemenya ɣeyiɣi nenie gali nam
o. Madidi o maxɔ ƒe blaatɔ̃ vɔ atɔ.̃ Ke nye—nyemenya o, le dzɔdzɔmea
nu la, ɖewohĩ ƒe megasɔ gbɔ nam fũ o. Nyemenya afisie nyaƒoka sia
ade o. Gake amesiame nesee, le afisia kple le nyaƒoka dzi, alo afi
ɖesiaɖe si yi ge wòala. Migaɖo ta ɖe amesiwo bu ƒe nuto ma me akpɔ
gbeɖe o. Miate ŋu asusui kpɔ be dzɔmavɔʋe nyrãku nenema gbegbe o.
Ke nu ɖesiaɖe si wɔm miele la, gbeɖe kpɔ la migakpɔ nane…migaŋlɔ
esia be, bena le yayratɔwo ƒe nuto me la…magblɔ nya sia, kple Paulo
Kɔkɔe be, “Ŋku mekpɔ kpɔ o, to mesee kpɔ o, alo wòate ŋu ava ame
ƒe dzi me hã o, nusi Mawu dzraɖo ɖi na amesiwo lɔ̃ Nɛ la.” Eyata
dzudzɔe, ne èle to ɖom nyaƒoka la, tsi mɔ̃ la, eye nàtrɔ dzi me nenye
be mekpɔ ɖeɖe o, eye nage ɖe ɖoɖo me kple Mawu.
113 Mele esia gblɔ le numetoto si nye ŋutɔ mewɔ la nu, abe alesi
mexɔe se le nye dzi me ene. Eye megblɔ be, ne esiawo, ne ɖe ŋutega
siawo flum la, Mawu nakpɔ nublanui nam be meƒo nu nenema. Gake
kple anukwareɖiɖi si le nye dzi me la, esi menya be ŋutega mawo ƒe
ɖeke meda ƒu kpɔ o la, mexɔe se be mede teƒe eveawo katã. Ne te ɖa
le amegbetɔ ɖesiaɖe gbɔ be woatsɔ mɔ ma si yi to la!
114 Azɔ, Yesu, esi Wòwu Eƒe subɔsubɔdɔ nu, eɖe gbeƒã na luʋɔ siwo
ɖeɖe meli na o, siwo womate ŋu aɖe akpɔ o. Azɔ Bibila gblɔ esia
fia mí. “Eyi ɖaɖe gbeƒã na luʋɔ siwo le gaxɔ me, siwo metrɔ dzi me
o.” Esime wona amenuveve wo la, wogbe amenuveve, eye azɔ wole
Ʋɔnudɔdrɔ̃ lalam. Oo, ɣekaɣi ate ŋu anye esia! Oo, edzrom be mɔnua
ɖe nanɔ anyi be mate ŋu atsɔ esia aʋuʋu xexeame, be mana woakpɔ
nusi nua ŋutɔŋutɔ nye la.
115 Eye Yesu gblɔ, Eya ŋutɔ be, “Abe alesi Fofo la Dɔm la, nenema
ke Mele mia dɔm.” Eye abe alesi Fofo la dɔ Eyama be wòaɖe gbeƒã
na—na agbagbeawo, na amesiwo si mɔkpɔkpɔ le, eye emegbe wòatsɔ
Gbedeasi ma ke aɖo amesiwo si mɔkpɔkpɔ mele o la ŋku me la, ewɔ
abe esɔ ɖe nu, le ɣeyiɣi sia me, bena ele be woawɔ nusia, elabena
Kristo ƒe Gbɔgbɔ si le agbe le mía me la metrɔ Eyama ƒe nɔnɔme, alo
trɔ Mawu ƒe nuɖoanyi la o. Ele be woanye ɖeka ma ke le dzidzime
ɖesiaɖe me. Ele be woanye ɖeka ma ke. Egblɔ be, “Abe alesi Fofo la
Dɔm la, nenema ke Mele mia dɔm.”
116 Ele be subɔsubɔdɔawo nanye ɖeka ma ke, ale gbegbe be Egblɔ
be…Mele mia dometɔa ɖewo kpɔm wole Kpukpuiwo ŋlɔm daɖi.
Yohanes Kɔkɔe 14:12, “Amesi ke xɔ Dzinye se la, dɔ siwo wɔm Mele
la eya hã lawɔe.” Mikpɔea, “dɔawo,” aɖe gbeƒã na amesiwo bu, ayɔ
dɔ dɔnɔwo, eye emegbe na amesiwo mate ŋu akpɔ ɖeɖe gbeɖe o.
Mikpɔea? Dɔawo le edzi yim nenema ke ko. Ekema, nenema esia le,
(ɖe esia le nenema?) mina magblɔe alea, Yesu Kristo ƒe subɔsubɔdɔ si
gatrɔ va dzɔ le Eƒe Hamea me le ŋkeke mamlea sia me. Eyae nye nusi

mía dometɔ geɖewo míexɔ se. Nye hã mexɔ edzi se kpli mi. Mexɔ
esia dzi se. Ne nyemexɔe se o la, anye ne mawɔ nu bubua ɖe kuɖe
eŋuti. Elabena, le esia katã megbe la, enyee nye amesi nusia ka-…
amesi nusia ka le afisia. Ke ne Mawu ƒe Gbɔgbɔ le me wò la, amewo
ƒe nya aka wò.
117 Ŋɔŋlɔa ɖe li si ƒe gɔmesese ɖea fu nam ɖaa, aleke wònye be Mose
ate ŋu afia susu nyuitɔ Mawu wu esi le Mawu si mahã, vaseɖe esi
meva kpɔe be Kristo ƒe Gbɔgbɔ si le Mose me lae. Mikpɔea?
118 Mawu gblɔ be, “Mose, mã ɖokuiwò ɖa tso wo gbɔ. Matsrɔ̃ nu
blibo la katã, eye madze nu yeye gɔme kpliwò.”
119 Eɖo ŋu be, “Aƒetɔ!” Exlã eɖokui ɖe gbagbãƒe la, gblɔ bena, “Ɖem
ɖa. Tutu nye ŋkɔ ɖa.” Ɖe amesiwo tututu dze aglã ɖe eŋu la, eƒe dzi
trɔ ɖe wo ŋu. Mikpɔea?
120 Eye ne osɔfoa ɖe dro amewo ɖe eƒe dzi dzi la…Aleke mate
ŋu akpɔ afiatsotso le menye ɖoɖe nye…le Mawu ŋku me, eye le
ɖokuinye gbɔ, be maxla nane ɖe amesiwo èlɔña tsɔwu alesi èlɔ̃
ɖokuiwò gɔ̃ mahã. Aleke amea ɖe akplɔ ame age ɖe hamea me kple
asinana, alo tsiwuwua ɖe ƒomevi, alo nyɔnyrɔã ɖe si mele teƒe o, alo
nane, eye woana woanɔ a—aʋatso ƒe hoɖoɖo te eye wòanya be Biblia
le afima, eye wòagblɔ be yelɔ̃ ame la mahã?
121 Ne eganye be mabia nu aɖu hã, ɖesiaɖe si wòanye la, na be
maɖi anukwaɖe na Mawu kple na amewo, be magblɔ Nyateƒe nawò.
Megana manye ameflula gbeɖe o. Aleke mate ŋu aflu amesi melɔña
la mahã? Togbɔ be ele be made abi wo ŋu hã, gake melɔ̃ wo. Susu
ma tae mieƒoa mia vi ɖo, elabena milɔẽ tae. Menye be esi melɔã eƒe
nyagbɔ tae o; esi èlɔñɛ la tae. Ne ewɔ nu gbegblẽ, eye mèhe to nɛ o
la woava wui.
122 Azɔ, nenema ke subɔsubɔdɔ hã le. Alesi wònɔ tsã la, nenema ke
wògale egbe. Woɖe gbe ƒãe, eye woɖo kpe dzi blibotɔe kple Mawu
ƒe Nya, bena mate ŋu anye amegbetɔ o, ele be wòanye Mawu. Ele
be wòanye nenema. Mide dze sii be, gbɔgbɔme dzesi ɖeka ma ke si
Yesu wɔ la, agava me ake le anyigba dzi le ŋkeke mamleawo me.
Gbɔgbɔme dzesi ɖeka si tututu Wòtsɔ de dze si Eɖokui abe Mesia
ene la, eya kee de dze Sii egbe. Eganye Mesia la kokoko! Dzesi
kpɔkpleŋkua ɖeka ma ke gadze le anyigba dzi, esi dze le Eŋu, nusi
Wònye la. Dzo Lilikpo ma ke si Paulo Kɔkɔe kpɔ la, Ɖeka ma tututu,
numawo katã gadzɔ kpakple dzɔdzɔme ma ke si nɔ eme, hele nu ɖeka
ma ke wɔm.
123 Yesu gblɔ be Yemewɔa naneke vaseɖe esi Fofo la tsɔe fia Ye o.
Ke Fofo lae nye Gbɔgbɔ Kɔkɔe, míedze si nenema. Mawu ƒe dɔwɔƒe
aɖe ko wònye. Ne menye nenem o la, ekema wo dometɔ kae nye

Yesu Kristo Fofo? Yesu gblɔ be Ye Fofo enye Mawu, ke Biblia ya
gblɔ be Gbɔgbɔ Kɔkɔe enye Eyama Fofo. Azɔ, miete ŋu le Ewɔ ge
dzidehlɔme vie o, ekema Gbɔgbɔ Kɔkɔe la Mawu wònye, nenema ke
Yesu nye Mawu. Ke, Mawu, Fofo la, Vi la, kple Gbɔgbɔ Kɔkɔe la nye…
Enye…Eyae nye dɔwɔƒe etɔ̃ na Mawu ɖeka. Enye nyenye etɔ,̃ Mawu
ɖeka ma ke.
124 Mienye Mawu ƒe akpaa ɖe, eye nye hã menye Mawu ƒe akpaa
ɖe, mikpɔea; gake nyemenye Mawu blibo la katã o, eye miawo hã
mienye Mawu blibo la katã o. Mikpɔea? Mikpɔea? Esia nye Mawu ƒe
nyenyewo si le mía dzi, abe viŋutsuwo si Yesu Kristo na vinyenyee
ene. Esi, Mawu Ŋutɔ zu ŋutilã, heku ɖe mía ta.
125 Azɔ, Gbɔgbɔ Kɔkɔe la tsɔa nusiwo ava va me la Fianɛ ɖaa, eye
Meda ƒu kpɔ gbeɖe o. Edea blibo ɖaasi. Ele teƒea? Medi kafukafu na
Eɖokui o. Etsɔa kafukafu na Mawu. Egblɔ be, “Vi la mate ŋu awɔ
naneke le Eɖokui si o negbe nusi Wòkpɔ Fofo la wɔna la ko.” Ke
Fofo la, Gbɔgbɔ Kɔkɔe la, enye Eyama Fofo. Esia le teƒea? “Yosef,
wò Dawidvi, megavɔ̃ srɔw̃ò Maria kpɔkplɔ va gbɔwò o, elabena Fu
si wòfɔ la Gbɔgbɔ Kɔkɔe la mee wòtso,” esie nye Eyama Fofo. Eye
Gbɔgbɔ Kɔkɔe la ɖea nusiwo le vava ge fia Yesu, hegblɔa Nɛ nusi
nɔ anyi la.
126 Ke Eyama enye Mawu-Nyagblɔɖila. Elabena, Aƒetɔ la ƒe Nya la
vaa na nyagblɔɖila ɖeɖe ko; esi fia be Nya la va, le nɔnɔme suetɔ me,
nyagblɔɖilawo ŋlɔna nusi Aƒetɔ gblɔna na wo la. Gake Eya la meŋlɔ
naneke o, elabena Enye Nya la. Enye Nya la.
127 Mide dzesii, Gbɔgbɔ Kɔkɔe ma si nɔ agbe le Eme la, “Esusɔ ʋee
ko, eye xexeame megale kpɔ Ye ge o; ke miawo la Miakpɔm, elabena
Manɔ anyi kpli mi, eye mia me gɔ̃ hã, vaseɖe xexeame ƒe nuwuwu.
Mele miagbɔ va ge,” nenema Wògblɔ. “Nye,” enye Fofo la si nɔ Eme,
“si le miagbɔ va ge.” Eye Wògblɔ be, “Ne Gbɔgbɔ Kɔkɔe la va mia dzi
la, Eya laɖe nusiwo Mefia mi la afia mi, eye wòafia nusiwo le vava
ge la mi.” Ye ekem azɔ.
128 Azɔ míede dzesi be, alesi Gbɔgbɔ Kɔkɔe la wɔ dɔ le Hamea me
ɣemaɣi la, nenema ke Gbɔgbɔ Kɔkɔe la gawɔ nenem numawo pɛpɛpɛ
ake egbe; heɖe gbeƒã to Dzo Lilikpo la dzi, abe alesi pɛpɛpɛ wònɔ le
gɔme dzedzea me, numa ke tututu. Eye esi wokpɔ esia wòɖi va Yesu
dzi la, Yohanes ɖe gbe ƒãe le Yordan tɔsisi la to. Heɖo kpe nusianu dzi,
gɔ̃ hã dzɔdzɔmenunya ƒe foto si woɖee. Womate ŋu ahe nya ɖe eŋu
o. Esɔ ɖe dzɔdzɔmenunya nu. Enye nu kpɔkpleŋkua. Menye susu si
glitoto ye o. Menye susumenunya ye o. Abe alesi George J. Lacy gblɔe
ene be, “Fotoɖemɔ̃ ƒe ŋkuwo mate ŋu aɖe susumenunya o. Kekeli La
ƒo ahuhɔẽawo.”

129 Ke ekae kuɖe miawo ya ŋu, hame, be anɔ ɣleti adẽ alo enyi
aɖewo va yi le afisia la, esi metsi tre ɖe afisia, hegblɔ be, “Enye ALE
AƑETƆ LA GBLƆ ESI, bena meyina ɖe Tucson, Arizona. Nane le wówó
ge, eye Mawudɔla adre woadze.” Miɖo ŋku edzia? [Ƒuƒoƒea gblɔ be,
“Amen.”—Tala.] Gɔ̃ hã menye…Mawu wɔe nu ŋutɔŋutɔe ale gbegbe
be Look ƒe nyadzɔdzɔgbalẽ la ɖe fotoe. Gbɔgbɔmenu, si wokpɔ do
ŋgɔ, eye wòzu nu kpɔkpleŋkua nenema ke pɛpɛpɛ, Mawudɔla adre,
siwo he Ŋɔŋlɔawo katã va nuwuwu. Elabena, nyaɣaɣla siwo le Biblia
blibo la katã me la wole Nutrenu Adreawo me. Míenya be Esiae nye
a—a Agbalẽ la, Eƒe nutrenu la, kple Esia si sɔ keŋ. Enye nyaɣaɣla si
le Agbalẽ blibo la katã me, si le Nutrenu Adre mawo me, esi Aƒetɔ la
na míehe vɛ.
130 Eye ŋutsua ɖewo nɔ anyi ɖe afisia, egbe, siwo nɔ afima tututu
kpakplim esime nusia dzɔ. Look ƒe nyadzɔdzɔgbalẽa hã ɖo kpe numa
ke dzi, bena esia—esia dzɔ vavã. Elabena, Mawue gblɔe. Mawue nɔ
tsitre ɖe Eƒe Nya la megbe, be yeana Wòawu enu esi Wògblɔ be
Yeawɔe. Esiata, menye ame tutɔa ɖe ye o, ŋutilãme me abe nye ene,
si le mia dome o. Mawu Mavɔ lae.
131 Ezãna amegbetɔwo. Esia nye nyateƒe. Mewɔa naneke o le nusi
Wòwɔna to amegbetɔwo dzi la godo o. Míede dzesi nenema. Eya la,
eyae nye Eƒe—eyae nye Eƒe dɔtsɔla. Eyae nye esi Wòtia. Nukaŋutie,
nyemenya o. Ate ŋu awɔ ɣe be wòaɖe gbe ƒã Nyanyui la. Ate ŋu awɔ
yaƒoƒo be wòaɖe gbe ƒã Nyanyui la. Ate ŋu awɔ yaƒoƒo be wòawɔ
nuwo, gake Etia amegbetɔwo.
132 Eyae nye Eƒe susu, be amegbetɔ naƒo nu na amegbetɔ; menye
eya ŋutɔ o, gake, “Aƒetɔ la ƒe Nya vaa na nyagblɔɖilawo,”
nyagblɔɖigblɔlawo, mawunyagblɔlawo. Ke nyagblɔɖigblɔlaa ɖe si
gbe nu le Nya gɔmedzedzetɔa gbɔ la, aleke wòate ŋu anye nyagblɔɖila
vavãtɔ ɖo? Mikpɔea? Mate ŋu anyee o, elabena egbe nu le Nyateƒe
si le Nya la me gbɔ. Eye ne menye nenem o la, ke Nya sia, Ŋutɔ,
alesi Woɖe gbe ƒãe le Nya la ƒe nyateƒe toto me kple Gbɔgbɔ Kɔkɔe
la ƒe nyateƒe toto me la, Awu ŋugbe ɖesiaɖe si Wòdo la nu. Nenemae
míanya ne ele teƒe alo mele teƒe o. Eyae nye nusi Yesu gblɔ be, “Ne
Nyemewɔ nusi woŋlɔ ɖi le Ŋunye be mawɔ o la, ekema migaxɔ Dzinye
se o.” Mikpɔea? Azɔ míekpɔ nusiawo.
133 Miɖo ŋku dzi be, Nutrenu Adreawo wu nu, eye esime Nyateƒe
adre mawo si woɖe fia la…
134 Ɖeka le wo dome la, Meɖe mɔ na mí be míanyae o. Míe…Ame
nenie nɔ afisia le Nutrenu Adreawo ƒe game, heɖo toe? [Ƒuƒoƒea
gblɔ be, “Amen.”—Tala.] Mi katã, mesusui nenema. Mikpɔea, nu—
Nutrenu Adrelia la, Meɖe mɔ le eŋu o.

135 Enɔ tsitre ɖe le xɔa me afima tututu heɖe wo dometɔ ɖesiaɖe
fia. Eye ne eva me kpɔ be meɖe gbe ƒã nane le nye agbe me, si me
wogbɔ ɖo la, eyae nye ema. Eye ele be wòanye nyateƒe, na mi. Metsi
tre ɖe afisia hegblɔ na mi be ele dzɔdzɔ ge, eye meyi ɖe afima, ke
gɔ̃ hã dzɔdzɔmenunya kple nu bubu ɖesiaɖe, eye dzɔdzɔmenunya ƒe
numekukuwo kple nusianu keŋ, si nye nyaɣaɣla na amewo, woɖo
kpe dzi be esia va eme le afima tututu. Ke metrɔ gbɔ hese alesi woklo
nu le dzi, heɖo Nya ɖesiaɖe eteƒe pɛpɛpɛ. Ŋkeke ka mee míele agbe
le? Afikae míeɖo?
136 Ke miɖo ŋku dzi be, le Nutrenu Adẽlia ma me la, afimae, Kpẽkuku
Adreawo katã ɖi le le Nutrenu Adẽlia ma te. Ne míeva ɖo esia
gbɔ la, miakpɔ esia. Kpẽkuku (adre) ɖesiaɖe va eme le Nutrenu
Adẽlia ma me.
137 Adre nyena nyaɣaɣla kokoko. Milé ŋku ɖe adre ma ŋuti, eyae
nye nuwuwu la. Eyae nye Aƒetɔ la ƒe Vava la. Dziƒo zi kpoo, zi ɖoɖoe
toŋtoŋ, amea ɖeke meʋã o. Elabena, Yesu Ŋutɔ gblɔ be, “Mawudɔla si
le Dziƒo gɔ̃ hã menya ɣekaɣi Matrɔ va o. Nye ŋutɔ, gɔ̃ hã Nyemenya,
ɣekaɣie o. Fofo la ɣlae ɖe Eƒe susu me.” Mawu ɖeka koe nyae, Gbɔgbɔ
la. Ebe, “Nyemenyae o.” Ekema, womeɖee fia o. Esi Kpẽkuku Adrelia
ma ɖi la…alo Mawudɔla Adrelia la, wo—woʋu Nutrenua ɖe, eye
ɖoɖoe zi le Dziƒo. Mikpɔea, womeɖee fia o, nusi le dzɔdzɔ ge la o.
138 Gake le Nutrenu Adẽlia te la, afisi woʋu Kpẽkuku siawo le la,
miɖo ŋku dzi be, le ete le afima la, míekpɔe bena Alẽvi la zɔ va, hedo
ɖe kpea dzi. Edzo le Amenuveve Zikpui la dzi. Eƒe ɖeɖedɔ la wu enu.
Eye Wòzɔ va hexɔ Agbalẽa le Amesi bɔbɔ nɔ Fiazikpui dzi la ƒe nuɖusi
me, eye “ɣeyiɣia ɖeke megali o.” Eye kasia ko la mawudɔlaa ɖe do le
ta adrelia me, alo ta 10 lia kple kpukpui 7 lia me, le gbɔgblɔm bena…
Mawudɔla sia ɖi va heta nu, bena, “ɣeyiɣi meganɔ anyi o.”
139 Gake, mikpɔe be, nusi woɖe lae le Agbalẽ sia me. Xɔxɔ ƒe Agbalẽe.
Eye woŋlɔ nusiwo katã Wòxɔ la ɖe Agbalẽ ma me. Amesiwo katã ta
Wòku ɖo la woŋlɔ wo ɖe Agbalẽ la me, eye Mate ŋu adzo le Eƒe
avulélé Zikpui dzi o vaseɖe esime Wòxɔ na wo vɔ keŋkeŋ o. Ke Mete
ŋu xɔ esia le atitsoga la ŋu o, elabena woɖo wo ɖi le Alẽvi la ƒe
Agbe Gbalẽ la me, eye ele be Wòakpɔtɔ anɔ Afima anɔ nya xɔm ɖe
akɔ vaseɖe esi ame susuea ma navɔ. Ŋutikɔkɔe!
140 Gake gbeɖeka la Efɔ tso Afima, hezɔ va. Afikae Agbalẽa le?
Ekpɔtɔ le Ŋutɔ makpɔmakpɔ la me, Mawu Ŋusẽwokatãtɔ la. Ke
Yohanes tsa ŋku godoo, hefa avi, elabena amea ɖeke medze be
woakpɔ Agbalẽ la gɔ̃ hã eye, tɔxɛ, be woaʋu Nutrenuawo, eye wòaɖe
nusie nye nyaɣaɣla si le ɣaɣla fia o.

141 Nyaɣaɣlaawo le Nutrenu Adreawo me. Esi woʋu Nutrenu Adre
siawo la, esia ʋu Biblia blibo la katã. Nutrenu Adreawo la; Wotre
wo nu kple Nyaɣaɣla Adreawo, eye Nutrenu Adre siawo lé nyaɣaɣla
blibo la katã si le Eme. Eye enye Xɔxɔ ƒe Agbalẽ, Nubabla Yeye la.
142 Menye Xoxoa o. Ɖeko eya nɔ gbeƒã ɖem Nubabla Yeye la. “Wowɔ
wo…womate ŋu awɔ wo blibo mía eme manɔmanɔ o,” Hebritɔwo
11. Mikpɔea? Mikpɔea? Azɔ, xɔname vana dzaa ko ne Ɖela la ku. Ke
wonɔ lalam le alẽviwo ƒe ʋu te, menye Ɖela o; womekpɔ xɔxɔ haɖe
o, vaseɖe esime Xɔla la va.
143 Mide dzesi azɔ be esime Xɔla sia…Yohanes ɖe ŋku, eye kpɔ ɖa
Mawu bɔbɔ nɔ Fiazikpui dzi, eye Agbalẽ si nu wotre kple Nutrenu
Adreawo la le Esi me, eye xɔxɔ ƒe ɖoɖo blibo la katã le Eme.
144 Eye ame ƒomea Bui, Adam. Eye Mawu…Etrɔ yi afika? Satana
mete ŋu Tsɔe o; ɖeko wòwɔe be wòbu Esia. Ke afika Agbalẽa yi
azɔ? Menye ameƒomea tɔe o. Yayrawo menye afisia tɔ o; le afii la
ameƒomea Bui. Eyata Etrɔ yi ɖe Eƒe Ŋutɔ gɔmedzetɔ la si me, eyae
nye Mawu.
145 Afimae Wònɔ anyi ɖo le Kplii, eye Wòyɔ amea ɖe, ame aɖe, bene
wòava Axɔe.
146 Yohanes tsa ŋku godoo, ke amea ɖeke menɔ Dziƒo o, amea ɖeke
menɔ anyigba dzi o, amea ɖeke o, Mawudɔlaa ɖeke o, naneke mate
ŋu axɔ Agbalẽ la alo aɖe Nutrenuawo ɖa o, alo ate ŋu Akpɔe gɔ̃ hã o.
Amea ɖeke medze o. Yohanes gblɔ be yefa avi vevie.
147 Tete Mawudɔlaa ɖe va egbɔ, gblɔ bena, “Gafa avi o, Yohanes,
elabena Dzata si tso Yuda ƒe To la me la ɖu dzi, eye Wòdze.”
148 Tete Yohanes ɖe ŋku be yeakpɔ alẽvia aɖe…alo akpɔ dzata aɖe,
ke nukae wòkpɔ? Alẽvia ɖe, eye wònye Alẽvi si ƒo Ʋu, Alẽvi aɖe si
wowu. Tso keke ɣekaɣie? Tso xexeame ƒe gɔmeɖoanyi me ke.
149 Alẽvi la do va, hezɔ yi Amesi lé Agbalẽ la ɖe Eƒe nuɖusi me la
gbɔ, eye wòxɔ Agbalẽ la; lia ɖe Fiazikpui la dzi hebɔbɔ nɔ edzi. Yee
ma. Ewu nu keŋ (ɣekaɣie?) esime woɖe Nutrenuawo fia. Esime ame
mlɔetɔ ma, emae nye nusiwo katã Wòxɔ ƒle la, ɖeke megali o…

Èva be yeaxɔ aƒle.
150 Egblɔ be, “Nukaŋutie Mexɔ wo ƒle ƒe blaene va yi o mahã? Ƒe
akpe eve va yi o mahã?”
151 Mikpɔea, woƒe ŋkɔwo le Agbe Gbalẽ la me, le Agbalẽ ma me. Eye
wòle nɛ be Wòatsi tre ɖe afima, elabena enye Mawu ƒe tameɖoɖo be
woaxɔ wo aƒle. Wode woƒe ŋkɔwo Alẽvi la ƒe Agbe Gbalẽa me hafi
woɖo xexeame gɔme anyi. Wotsɔ Alẽvi la ɖo afima kpakplii, hena
ewuwu. Alẽvi la nye esi va do, esime wowui la, hetrɔ va be yealé avu.

152 Milé ŋku ɖe Eyama ŋu! Amesɔsrɔ̃ geɖewo anɔ anyi, nu bubu
geɖewo ƒomevi hã, gake amea ɖe kokoko li si wòle be woaɖe, elabena
Eya…Woɖo Hamea ɖi be kpɔtsɔtsɔ kple ayilélé naganɔ eŋu o. Ava ɖo
afima. Eye tameɖoɖo ma tae Alẽvi la ku ɖo. Eye esi woxɔ ŋkɔ mamlɛtɔ
si le Agbalẽ ma me ƒle vɔ la, Alẽvi la do va hexɔ Agbalẽ la, “Nyee nye
Amesi wɔe!”
153 Mawudɔlawo, Kerubiwo, Amegã xoxo blaeve vɔ eneawo, Nu
gbagbeawo, kple nu ɖesiaɖe, ɖe woƒe fiakukuwo hetsyɔ̃ mo anyi ɖe
Fiazikpui la ŋgɔ, gblɔ bena, “Woenye Amesi dze!”
154 Yohanes gblɔ bena, “Nusiwo katã le Dziƒo kple anyigba dzi
la wose nye aƒadodo be, ‘Amen,’ henɔ ɣli dom be, ‘Aleluya,’ kple
woakafu Mawu.” Ɣlidodo la de dzi. Nukaŋutie? Woƒe ŋkɔwo le
Agbalẽ ma me, be woaɖee afia, eye Alẽvi la ɖee fia.
155 Alẽvi la xɔe ƒle, gake Mate ŋu ado va vaseɖe esime woaɖe ŋkɔ
ɖesiaɖe ɖe go o, eye esia va eme le Nutrenu Adẽlia te, hafi Adrelia
ʋu. Ale kpɔtsɔtsɔ manɔŋui la…Tete Alẽvi la va nusi Wòxɔ ƒle la di ge.
Eva nusi Wòxɔ ƒle la bia ge. Exɔe vɔ xoxo, le Agbalẽ la me le afisia
tututu, hexɔ Esia le Esi me. Azɔ Egbɔna be yeaxɔ nusi Yexɔ ƒle la.
Emae nye Eƒe dɔdeasi. Ewu nu. Eva be yeaxɔe. Oo, ɣe—ɣeyiɣi kae
nye esia! Eɖo kpe edzi, Nutrenu Adrelia ɖo kpe edzi. Etrɔ va hexɔ
Xɔxɔ ƒe Agbalẽ la!
156 Mide dzesii, mawudɔla adrelia ƒe Gbedeasi lae wòdze be wòaɖe
adrelia afia, Nutrenu Adreawo. Nyaɖeɖefia 10:7, azɔ, miake ɖe eŋu.
Mikpɔea?
157 “Eye wòkpɔ Mawudɔla sia ɖi va, heda Eƒe afɔ ɖe anyigba kple
atsiaƒu dzi,” emae nye Kristo, “si anyieʋɔ le Eƒe ta me.” Mide dze si
Eyama, miagakpɔ Eyama le Nyaɖeɖefia 1, ake, “kple anyieʋɔ si le Eƒe
ta me; eƒe dzedzeme le abe yaspis-kpe kple sardis-kpe,” kple bubuawo
ene. Eyae nye Esi va, da asi ɖeka ɖe…“Afɔ ɖeka ɖe anyigba dzi, ɖeka
ɖe tsi dzi; hedo Eƒe asi ɖe dzi. Anyieʋɔ le Eƒe ta me,” kokoko. Emae
nye nubabla la. Enye Nubabla ƒe Dɔla la, esi enye Kristo; wobɔbɔe ɖe
anyi vie wu Mawudɔlawo, bene wòakpe fu. Eyae esi va, “Hedo Eƒe
asiwo ɖe Dziƒo, heta Amesi le agbe tso mavɔ me yi mavɔ me,” Amesi
nye Mavɔtɔ la, Fofo la, Mawu, “bena ɣeyiɣia ɖeke maganɔ anyi o,”
esime nusia va me. Enu va yi. Evɔ. Ewu nu.
158 Eye ale Ŋɔŋlɔ la gblɔ bena, “Ke le—le mawudɔla anyigbadzitɔ
adrelia ƒe Gbedeasi ɣi la,” gbedeasitsɔla si le anyigba dzi la, Hamea
ƒe Agbenɔɣi adrelia kple mamlɛtɔ la, “le eƒe subɔsubɔdɔ la ƒe
gɔmedzedze la,” esime wòadze gɔme le anyigba dzi la, le ɣemaɣi
mea, “Mawu ƒe nyaɣaɣla la, si le Nutrenu Adre siawo me la, ele
be woana woanyae le ɣemaɣi.” Azɔ míekpɔ afisi míeɖo. Ate ŋu

anye nenema, xɔñyewo, ate ŋu anye nenema? Mide dzesi, nusianu
le bɔbɔe.
159 Amesiwo katã woxɔ ƒle le Agbalẽa me la, Edo va hena
xɔxɔkpɔkpɔ. Amesiwo katã akpɔ xɔxɔ la le Agbalẽ la me, amesiwo
woɖo ɖi hafi ɖo xexeame gɔme anyi. Eva be yeaxɔ Esia aƒle. Woŋlɔ
amesiwo katã Wòxɔ ƒle la ɖe eme.
160 Medi be mabia nyaa ɖe mi azɔ. Eye mi amesiwo le nyaƒoka dzi
la, miɖo to nyuie. Ŋku ɖivɔvɔ̃ mawo, kple tagbɔ ɖivɔvɔ̃ ma ɖe, ɖe
woate ŋu anye be numa ŋutie Gbedeasi sia tsitre ɖe fifi gbenɔɣi sia
ƒe nyɔnuwo ŋu ale gbegbea? Ɖe esia ate ŋu nye dɔla mamlɛ ma ƒe
Gbedeasia? Nuka Wògblɔ le tɔsisi la to le afima, anɔ ƒe blaetɔ̃ vɔ etɔ̃
va yi? “Abe alesi wodɔ Yohanes ɖa gbã,” mikpɔea, “be woaɖe gbe
ƒã Kristo ƒe vava gbãtɔ la, wò Gbedeasi la aɖe gbe ƒã Vava evelia.”
Le xexeame godoo, eye emae le eme vam, ekema ele be Vava la natu
aƒe. Mile ŋku ɖe nusi le dzɔdzɔm fifia la ŋu.
161 Nukaŋutie? Meku tame xloxloxlo. Memli tome le nye suɖui dzi.
Mezɔ le xɔa me. “Nukae le dzɔdzɔm ɖe dziwò?”
162 Le ŋkeke ʋea ɖewo megbe la, mebia nya ŋutsu eve si mía kpli
wo míele ʋu me la se. Mebia Jack Moore se kpɔ. Eye mi katã midze
si Nɔviŋutsu Jack Moore. Meyina ɖe egbɔ le Shreveport. Megblɔ be,
“Nɔviŋutsu Jack, ènye xɔlɔ̃ vevi kekeake si le asinye le anyigba dzi.”
Eye hafi mebiae la, mebia srɔñye se gbã.
163 Ne amea ɖe nya nane kuɖe ŋunye la, nye nu gbegblẽwo kple—
kple nusianu la, eyae nye srɔñye, mikpɔea, nye ame vevi aɖe. Eye
megblɔ nɛ gbeɖeka be, megblɔ be, “Lɔlɔã, abe srɔw̃ò ene la, menye
Nyanyuie la ƒe osɔfo. Nyemedi be mahe ŋukpea ɖeke ava Amesi
melɔña la dzi o. Gbeɖe. Nyemedi be mawɔ vɔ̃ wò o. Nyemalɔ̃ ahe
ŋukpea ɖeke ava dziwò o. Mawu natee ɖa xaa tso gbɔnye be mawɔ
nane si awɔ vɔ̃ wò. Ke aleke gbegbe wòazu nane si awɔ vɔ̃ Mawu,
alesi gbegbe melɔ̃ Eyamae! Srɔñye nènye; Eya la nye Ɖela kple Mawu
wònye. Medi be mabia nyaa ɖe wò. Megaŋlɔ kɔ he ɖe megbe o. Gblɔ
nyateƒea nam.” Megblɔ be, “Ɖe mesrɔ̃ nu ale gbegbea be…”
164 Eye menɔ ɖokuinye biam se. Menye, Me—menye ameaɖe, si
ƒe nɔnɔme ɖikokoe, le saga. Menya nenema. Amesiame gblɔna be,
“Ameka tɔgbee nye esia!” Ã, mikpɔea, màte ŋu awɔ ɖokuiwò o. Nusi
ènye lae nènye, to Mawu ƒe amenuveve me.
165 Eye Me—me—megblɔ be, “Ɖe nye tagbɔ gblẽ viea, minyaa, eye—
eye meflu ɖetɔgbea?” Megblɔ be, “Nukaŋutie mebua fɔ nyɔnu mawo,
atraɖii, evɔ melɔ̃ wo hafi mahã?”

166 Woyɔm, hegblɔ bena menye “nyɔnuwo tsrila,” Ɖeko nyemetsrina
ame o…ɖeko wobe “metsria nyɔnuwo.” Mikpɔea? Alakpae. Melɔã
nyɔnuwo, medi be magblɔ be, abe nɔvinyenyɔnuwo ene.
167 Nyemele asi ƒu ge dzime na mi, esi mekpɔ be mieda vo o. Mate
ŋu agblɔ esia na mi. Melɔ̃ mi akpa be mawɔ nenema. Amea siwo awɔ
nenema la, enye lɔlɔ̃ bubu ƒomevi. Mikpɔea? Melɔ̃ mi elabena melɔ̃
nusi mienye la; mienye kpeɖeŋutɔ na Mawu viŋutsua ɖe, eye mienye
eƒe akpaa ɖe. Mikpɔea? Eye Me—melɔ̃ mi elabena wo—wowɔ mi ɖe
ŋutsu ƒe nɔnɔme me nu, eye ŋutsu la wowɔe ɖe Mawu ƒe nɔnɔme
me nu, eyata, ɖe du la, miele ɖeka le Kristo me. Esia tae melɔã mi
ɖo. Nu, bubu ɖesiaɖe la, meka esia kura o. Mawu nyae nenema, le
nye agbe katã me. Mikpɔea? Ele teƒe. Melɔ̃ mi. Nukaŋutie ɖaasi matsi
tre anɔ…
168 Esime wole gbɔgblɔm be, “Migblɔ na nyɔnuwo katã be, nenye be,
ɖe woayina to ɖo ge Nɔviŋutsu Branham wòaɖe gbeƒã la, woavu woƒe
ɖa bubue. Miɖɔ kuku alo nua ɖe alo bubu, elabena ato aƒa dodo ɖe ɖa
kpakpa ta, kple miaƒe…Migasisi nu ɖe mo o,” kplakple nu bubuwo
nenema. Nenemae wowɔna. “Numa katã ko wògblɔna!”
169 Amea ɖe gblɔ be, “Nukaŋutie ma…” Egblɔ be, “Amewo xɔ
dziwò se be ènye nyagblɔɖila. Nukaŋutie màfia nyɔnuwo alesi woaxɔ
gbɔgbɔme nunana gãwo, kple nenem nuwo tɔgbe o, tsɔwu esi nànɔ
didim be yeafia wo numawo ƒomevi o mahã?”
170 Megblɔ be, “Ne womate ŋu asrɔ̃ woƒe ABƉ o la, aleke woate ŋu
anya akɔŋtabubu mahã?” Mikpɔea? Ge ɖe ɖoɖo me, gbã.
171 Eye geɖe wu si mele mawunya gblɔm la, geɖe ma ke wògale
gbegblẽm ɖedzi wu. Ekema miagblɔ be, “Nukaŋuti màdzudzɔe oa?”
Gbeɖe, amegã. Ele be gbe aɖe nanɔ anyi, anye ɖaseɖila ɖe eŋu.
172 Ame ŋkuta siwo le subɔsubɔdɔa me egbe la dometɔ ɖeka, da eƒe
asiwo ɖe dzinye eteƒe medidid o, gblɔ bena, “Mado gbe ɖa ɖe tawò,
Nɔviŋutsu Branham, ne ɖe nàlɔ̃ be mawɔe ko, bena Mawu naɖe numa
ɖa le wò dzi me.” Egblɔ be, “Ɖe asi le nyɔnu mawo ŋu wòavo, le
nenem nuwo me.”
173 Megblɔ be, megblɔ be, “Ɖe èxɔ numa dzi sea, amegã?
Kɔkɔenyenye ƒe mawunyagblɔla nènye.”
174 Egblɔ be, “Kakaɖedzitɔe. Nyemexɔ edzi se o, gake,” ebe, “esia
le—esia ka…”

Megblɔ be, “Gbeɖe.”
Egblɔ be, “Esia ka kplɔlawo.”
Megblɔ be, “Woawoe mele ewɔm o.”

175 Ele be amea ɖe nawɔe. Ele be woatso tɔsisi la. Ele be woakó
agbadze la. Nyemedi be mawɔe o. Mawu nya be nyemedi be mawɔe
o. Ame geɖewo le nyɔnu mawo dome na nuɖuɖu vinyewo, eye woate
ŋu atsɔ woƒe agbe ana ɖe tanye, kloe. Miesusu be, eye Mawu ƒe
amenuveve si Gbɔgbɔ Kɔkɔe trɔ kɔ ɖi la, miesusu be mate ŋu anɔ
anyi kpoo akpɔ ame dahe mawo wòayi aɖanyrɔ̃ ɖe Mavɔmavɔ me
mɔkpɔkpɔ manɔsie, ne nyemedo ɣli atsi tre ɖe eŋu o mahã?
176 Menye be manye nyanuwufiaɛ ta o; gake dukɔ sia ƒe gbɔgbɔ la,
hamea ƒe gbɔgbɔ la, azɔ menye Kristo ƒe Gbɔgbɔ, azɔ o; hame la ƒe
gbɔgbɔ, kɔmahatsɔŋkɔa, da segesege kple nyɔnu siawo hekplɔ wo yi
ŋunyɔ̃ ma me le afima. Ke gbe aɖe ko menye, le ɣli dom be, “Mido
go le eme. Misi ɖa le ŋunyɔñu ma gbɔ.” Migana abosam nawɔ numa
tɔgbe kpli mi o. Mele teƒe o!
177 Ke mi Mawu ƒe Ƒuƒoƒeawo, si ɖe asi le nyɔnu mawo ŋu, woko
woƒe ɖa, gake miegbe na wo be woagasisi nu ɖe mo o. Ŋɔŋlɔ gobia
ɖeke meli si tsitre ɖe nu sisi ɖe mo ŋu o, gake ɖe li tsitre ɖe ɖa
koko ŋuti o. Medze ŋutɔ hã be wòado gbe ɖa le Mawu ŋku me o,
nenema Biblia gblɔ. Srɔãŋutsu kpɔ dzena be wòanae srɔg̃begbe eye
wòaɖe asi le eŋu. Esɔ gbe. Etsɔ eɖokui ɖo xexeame ŋku me abe nyɔnu
makɔmakɔ ene. Bibliae gblɔ nenema. Edo ŋukpe eya ŋutɔ srɔã nenye
be ewɔ nenema. Eya tututue Biblia gblɔ. Mikpɔea?
178 Enyo, gake nyɔnu si sisi nu ɖe mo la, míekpɔ be nyɔnua ɖe wɔ
numa le Biblia me, eya ɖeka pɛ. Eyae nye Izebel. Eyae nye amesi
wònye. Ame ɖeka pɛ le Biblia me si sisi nu ɖe mo la, enye Izebel, eye
Mawu tsɔe na—na avũ woadãwo woɖu. Ezu ŋukpe, eye gɔ̃ hã eƒe…
Nusianu, nusianu si vɔɖ̃i ko la woyɔnɛ be Izebel.
179 Mele na mi be miawɔ nenema o. Mele be miawɔe o. Ke nukae wɔ
be miele ewɔm azɔ? Abosam ƒe gbɔgbɔe.
180 Mienya esia o. Menya be mienyae o. Mienye—mienye ame
nyuiwo akpa. Mienye ame nyuiwo. Mienana asim, ƒoa nu kplim.
181 Eye melɔ̃ mi. Esɔ gbe. Gake ne mekpɔ numa la, ɖe nyemanye
ayemenuwɔla oa…Paulo gblɔ be, “Nyemegbe Mawu ƒe Aɖaŋuɖoɖo
la katã gbɔgblɔ fia mi o.” Nyɔnua ɖeke ƒe ʋu nagava nɔ dzinye le
Ŋkeke ma dzi o, alo ŋutsua ɖeke tɔ o. Megblɔ Nyateƒe la fia mi. Ke
metsri esia wɔwɔ; menye be metsrii elabena nyemedi be mawɔ nusi
Mawu gblɔ nam be mawɔ o, ke boŋ melɔ̃ mi ta. Nyemedi be made abi
mia ŋu o, ke nuka wɔ ge mala? Gake Mawume Lɔlɔ̃ akuakua, akplɔ
wò be nawɔe.
182 Yesu gɔ̃ hã do gbe ɖa be atitsoga nato ye nu. “Ɖe wòle bɔbɔe
la kplu la nato ŋunye ayia?” Egblɔ be, “Gake, menye Nye lɔlɔñu
o, Tɔwò.”

183 Ɖe mazu amesi ke agblɔ nya siaa? Ɖe wòle nam be matsɔ nenem
nyɔnu vevi mawo siwo nyo dɔme ale gbegbe kple nu ɖesiaɖe, eye
mafli wo kakɛkakɛ nenema koa? Ɖe wòle nam be mawɔea? Ɖe wòle
nam be matsɔ nɔvinyeŋutsu osɔfowo, atsi tre ɖe afima agblɔ na wo be
wolɔã ga kple kɔ—kɔmahatsɔŋkɔ wu esi woalɔ̃ Mawu mahã? Nye, na
nɔvinyeŋutsu vevi siwo kplaa woƒe abɔ…Oo, ɖe wòle nam be mawɔ
nenema? Oo Mawu, mègana be mawɔe o.
184 Gake nyemegbe Aɖaŋu blibo la gbɔgblɔ fia mi o. Lɔlɔ̃ vavã lae
tutum be mawɔ esia.
185 Ɖe esia tae Gbedeasi sia le nenema ɖoa? Megale afia ɖeke le
xexea me o. Afika wòle? Esɔ gbe. Wole vɔvɔm̃. Mikpɔea? Gake vɔvɔ̃
mele me o. Ye tututue. Nenema ko Mawu nɔna ɖaa, mikpɔea. Esɔ gbe.
Ɖe esia tae wokaa ŋku me na nyɔnuwo kple Gbedeasi sia nenemaa?
Nusi mele nyanya na mí o la, ɖe womeɖee fia o. Wotsɔe fiam, gake
meva nam vaseɖe nyitsɔ laa o. Mikpɔea? Mikpɔ afima ɖa. Esɔ gbe.
Kakaɖedzitɔe la esɔ kple subɔsubɔdɔ la.
186 Azɔ milala minuti ɖeka. Ɖe ɣeyiɣia ɖe nɔ anyi kpɔ si trɔ zu
nyɔnuwo ƒe xexeame va yia? Ɛ̃ ɖe. Le blemaŋutinya nu la, le Eliya
ƒe ŋkekewo me la, nyɔnua ɖe nɔ anyi woyɔ be Izebel. Eye woɖu tɔ
ɖe Mawu ƒe hamea nu, nusi Biblia gblɔ be agawɔe le ŋkeke malɛawo
me; eƒe gbɔgbɔ la, to hame, ɖoɖowɔha la dzi. Eye wòanye gbolo, eye
hame bubuwo katã kpe ɖe eŋuti la woanye gbolowo, abe alesi eyama
le ene tututu. Esia sɔ gbea? [Ƒuƒoƒea gblɔ be, “Amen.”—Tala.]
187 Nyaɖeɖefia 17, gblɔ be, “Enye gbolo, eye wònye GBOLOWO ƑE
DADA.” Ema mate ŋu anye ŋutsuwo o. Ema nye nyɔnuwo. Mikpɔea?
Eye wotsɔ wo katã ƒu gbe, agbagbe, ɖe Dzo Ta la me, eye wofia.
Nyateƒe yea? Yee koe ma.
188 Mide dze sii be, esime Izebel tsi tre le kpea dzi la, ŋutsua ɖe li si
tsitre ɖe eŋu. Mawu kplɔ ŋutsua ɖe vɛ. Míenya afisi wòtso gɔ̃ hã o.
Subɔsubɔdɔ ƒe gɔmetoto mele esi o. Menye nunɔla alo naneke o. Ezɔ
va, gbememe klitsu aɖe si ƒe ŋkɔe nye Eliya, eye wòtsɔ fia la ɖo ati
la ƒe ke dzi, ke wolé fui. Menye ema ɖeɖe ko o, ke eƒe ƒuƒoƒe blibo la
hã le fui.
189 Ke ɣeaɖeɣi la esusu be ye ɖeka koe le tsitre. Egblɔ bena, “Gbeɖe,
ame akpe adre bubu gale asinye siwo hã le dzɔdzɔe kpe ɖe ŋuwò.”
Mikpɔea? Emae nye ametiatiawo ƒe hatsotso ma, mikpɔea. Hatsotso
ma nɔna anyi kokoko. Egblɔ be, “Megavɔ̃ o, Eliya. Menya be èle
bubum be ɖeɖi te ye ŋu, elabena kɔmahatsɔŋkɔwo kplɔ wò ɖe nu
yi to ma tame. Gake,” egblɔ be, “Ame akpe adre gale asinye siwo xɔ
nu ɖeka ma ke si ƒe gbeƒã ɖem nèle la dzi se. Mikpɔea, wole asinye.”

190 Ke le eƒe ŋkeke megbe la, Roma xɔ dziɖuɖua, eye afimae wògazu
nyɔnuwo ƒe xexeame le ake, nyɔnuwo ƒe—ƒe nuɖetovɛwo katã, alesi
wova kple woƒe kuku lɔdzɔwo kple nuwo keŋ, mikpɔea. Eye Mawu
gafɔ ame bubu ɖe tsitre eye Gbɔgbɔ ɖeka ma le edzi, Elisa ƒe Gbɔgbɔ.
Ele teƒea? Ke eya gblɔ be, “Wotsɔ fia la ɖo ati la ƒe ke dzi xoxo.”
191 Ke nyɔnu mo kplala suea ɖe nɔ afima, si ɖe eƒe…si dzo le srɔã gbɔ,
yi ɖaɖe nɔviaŋutsu, Herodes. Herodia, ke eya nye nukokoedɔnamela
si—si wosi aŋɔ̃ na le ŋkeke ma me, si ɖu ɣe. Efia ɣeɖuɖu vianyɔnuvi.
Vinyɔnuvi le esi, si wodzi na eƒe dzikpɔfofo, dzi—dzikpɔfofo; wodzi
na fofoa, sinye nɔviaŋutsu. Herodia! Eyae nye nyɔnu la ƒe—ƒe—ƒe
vinyɔnu. Ke ale wòfia ɣeɖuɖue, eye wòtrɔ zu amamaɣeɖula ŋutɔŋutɔ,
si to dadaa ƒe ʋe me. Ke ebu be yeate ŋu aɖe srɔ̃ zi gbɔ zi ene alo zi
atɔ,̃ awɔ nusianu si dzro ye faa.
192 Ke Herodes esi va do. Wo katã wonye Yudatɔwo, azɔ miɖo ŋku
dzi. Wonye hame ƒe amewo. Herod esi va do, kple eƒe hame la, be
woaɖo to nyagblɔɖila sia, amewo xɔ edzi se be enye nyagblɔɖila.
193 Ezɔ tẽ yi wo kple eve la ŋku me, eye wògblɔ be, “Se meɖe mɔ na
wò be naɖee o.” Ke esia na be wòdo dziku! Mikpɔea?
194 Azɔ, ame gbɔloa ɖe ate ŋu agblɔ be, “Aleke nèfɔ̃ ɖo, Herodia? Dzi
dzɔ mí vavã be míekpɔ wò le míaƒe ƒuƒoƒea me egbe.” Gake menye
Yohanes o.
195 Yesu gblɔ be, “Amekae mieyi ɖakpɔ, esime mieyi ɖakpɔ Yohanes
mahã? Ɖe mieyi ɖakpɔ amea ɖe si do awu nyuiwo abe nunɔla
enea? O, esi ate ŋu, ema ƒomevie ɖuɖɔa vidzĩwo heɖia amekukuwo.”
Mikpɔea? Egblɔ be, “Nuka kpɔ ge miedo go yi? Ya yea, ayeti si ya le
ʋuʋum ye mahã? Woagblɔ be, ‘Va míagbɔ afii, Yohanes. Míaxe fe na
wò wu ne nàɖe gbe ƒã na mí. Eye, míawo la, míenye ɖoɖowɔha gãtɔ
wu’?” Menye Yohanes o. Kpao, meyi be yeakpɔ numa kura o.
196 Egblɔ be, “Nuka kpɔ ge miedo go yi, azɔ, esime miedo go yi be
miaɖo to Yohanes, nyagblɔɖilaa?” Egblɔ be, “Eye Mele egblɔm, na mi
be, ewu nyagblɔɖila hã!…ne miate ŋu axɔe la, eyae nye amesi ŋuti
nyagblɔɖila ƒo nu le bena ele vava ge, ‘Madɔ Nye dɔla ɖoɖe Ŋgɔnye,
eye wòadzra Aƒetɔ la ƒe mɔ ɖo.’” Enye Nubabla ƒe dɔla. Egblɔ be,
“Amea ɖeke meli, si nyɔnu dzi, si kpe de eyama nu o.” Mikpɔea?
197 Amema ƒomevie Mawu fɔ ɖe tsitre na ŋkeke ma, Eliya, gbememe.
Yohanes hã, nenema ke. Mikpɔea? Eliya ƒe Gbɔgbɔ nɔ Yohanes dzi.
Eye Wògblɔ be, esi wògava ɖo nyɔnuwo ƒe ŋkeke me ake la, bena
Gbɔgbɔ ma agafɔ ɖe tsitre ake, “Do ŋgɔ na Aƒetɔ la ƒe Vava, esime
woafia anyigba, eye amedzɔdzɔewo azɔ le—le ame vɔɖ̃iwo ƒe dzowɔ
dzi, abe dzowɔ si le woƒe afɔwo te ene.” Edo eƒe ŋugbe, ake, le ŋkeke

siawo me. Mide dzesi be, Gbɔgbɔ Kɔkɔe do esia ƒe ŋugbe. Esɔ ɖe
ɣeyiɣi si me míele agbe le la nu.
198 Ele be amea ɖe natsi tre. Si wòle be wòava, elabena enye ALE
AƑETƆ LA GBLƆ ESI, Maleaxi ta 4 lia. Eya tututue Wògblɔ be anye
dzesi la, “Tete hafi Aƒetɔ la ƒe Ŋkeke dziŋɔ̃ la naɖo la, Madɔ Eliya ɖe
mi.” Eye nuka wòawɔ? “Atrɔ ɖeviwo ƒe dzi ɖe fofowo ƒe Nufiafia ŋu,
atrɔ ɖe Biblia ŋu,” le kɔmahatsɔŋkɔwo ƒe nyahehewo godo, “ahatrɔ
gbɔe va Biblia gbɔ, atrɔ gbɔ va Mawu gbɔ.” Eyae nye nusi wòawɔ.
Mide dzesi ɣeyiɣi gã si me míele agbe le.
199 Nyagblɔɖila mawo ka mo na nyɔnu kɔŋkume mawo le woƒe
ŋkekewo me, eye woa kple eve la siaa wotsɔ woƒe agbe xe fe ɖe
ta. Blemaŋutinya ɖo kpe edzi be ɣeyiɣi mawo ƒe ɖesiaɖe nye nyɔnu
ƒe xexeme, esie nyɔnuwo ɖu dzi.
200 Esɔ kple egbe. Míele ɖe xɔ ge si anye, Dukplɔla, le ŋkeke siawo
dometɔ ɖeka me, edze sigbe nusi ate ŋu adzɔ fifia ŋutɔ hã. Ne
woagblɔe la, nyɔnuae nye Dukplɔla. Mikpɔea? Ɖeko eya nye gotame
la ko. Le afisia eteƒe medidi o la, le dukɔ bubuwo dometɔ ɖeka me la,
exɔ kafukafu geɖe kple nusianu le amesiame gbɔ, ʋuu keke Dukplɔla,
ŋutɔ hã, gblɔ bena, “srɔãŋutsue menye.” Dukɔ Ƒoƒuawo ƒe Dukplɔla,
mikpɔea. Eyae he nuɖetovɛwo vɛ, nyɔnuwo dze eyome, mikpɔea,
tututu abe alesi Izebel wɔ ene. Mise nye mawunya kuɖe Izebel Ƒe
Subɔsubɔ ŋu. Minyae. Minya nu tso eŋu. Mikpɔ afisi mieɖo azɔa?
201 Mikpɔ nusi dzɔ le afisia, anɔ kwasiɖa ɖeka alo eve esi, le dugã me
afii mahã? Lutheran Xɔse la ƒe osɔfoa ɖe kpe Katoliko ƒe nunɔla aɖe
si le Dzi Kɔkɔe me be wòava gblɔ mawunya le yegbɔ, eye wòwɔe,
ke Lutheran Xɔse ƒe osɔfoa hã yi Katoliko ƒe nunɔla la gbɔ ɖagblɔ
mawunya le egbɔ.
202 Hamewo ƒe Adaŋudeha fifi laa la, wole ta kpem le Roma.
Xlãƒoléta si xɔñye nyuie, David duPlessis; esime mele afima hedo
ɣli ɖo ɖee kuɖe eŋuti, le Fourteen-Mile Creek, eteƒe medidi o la;
evɔ nyemenya be esia atutu hamea tẽ ayi Babylon me o, le esime
amesiame nɔ gbɔgblɔm be, “Oo, hamewo katã le ɖeka zu ge fifia.”
Ɛ̃ ɖe, menya nenema, mikpɔea, pɛpɛpɛ abe alesi woŋlɔe ɖi le nye
nyagblɔɖigbalẽ me le 1933 me ene, bena nusia ava va me. Nukaŋutie,
ɖe miekpɔe de dze sii be Satana ema le wo nu ƒom ƒu ɖekae o mahã?
Biblia gblɔ nenema. Ke le aɖabaƒoƒo ɖeka me ko, le ɣeyiɣi kpuiea ɖe
me ko la, ne wonya zu ɖeka vɔ ko la, ekema hawotitinahamea tɔ avɔ,
mikpɔea. Afimae miaƒe lã la ƒe dzesi la le, tututu. Mikpɔea?
203 Ɖeko nyemekpɔ game be mayi ɖe esia me o, gake kloe la, esusɔ
minuti wuiatɔ̃ na ga wuieve. Mikpɔea, medi be mawu esia nu, be
maɖo nya sia gbɔ. Mele Ŋɔŋlɔa siawo ɖom ɖe afisia be mana miakpɔ

nusi ate ŋu adzɔ le afisi míeɖo la, ekema míawu enu le minuti ʋeea
ɖewo ko me.
204 Azɔ mide dzesi nusi dzɔ laa ko. Nya—nyagblɔɖila siawo ka mo na
nyɔnu mawo le ŋkeke mawo me eye woyɔ wo be “nyɔnu-tsrilawo.”
Ele teƒe. Blemaŋutinya ɖo kpe dzi bena nenema wòle.
205 Azɔ milala minuti ɖeka ko. Ne miele Ŋɔŋlɔawo ŋlɔm la, edze
be miaŋlɔ Timoteo Gbãtɔ 5:6 daɖi. Biblia gblɔ be, “Nyɔnu si tsɔ
eɖokui de asi na—na hadzedze la.” Esia mate ŋu anye hadzedze kple
Mawu o; ekema ele be wòanye, mikpɔea. “Nyɔnu si tsɔ eɖokui de
asi na xexeame ƒe hadzedze la eku esime wògale agbe.” Nenema
nyagblɔɖila gblɔ, Paulo Kɔkɔe, “Nyɔnu si le agbe le xexeame ƒe
nɔnɔme sia me la eku esime wògale agbe.” Ke ne egbe amenuveve
la, ate ŋu atso liƒo fli la afisi nɔƒea ɖeke megali nɛ azɔ o. Ekem afika
wòle, kple eƒe ŋkume nusisiwo, ɖa kpakpawo mahã? Ke etso fli la,
eye mɔa ɖeke megali nɛ be wòatrɔ gbɔ o, eye wòle be subɔsubɔdɔa
ɖe nanɔ anyi aɖe gbe ƒã nɛ. Gake miɖo ŋku dzi, le ga ma me la, ewu
nu. Etɔ vɔ. Ɖeko wòle ŋɔli wɔm.
206 Subɔsubɔdɔ aɖe le anyi nɔ ge si afia dzesi gãawo, Yoel gblɔ
nenema, gake ɣeyiɣia ɖeke manɔ anyi na xɔxɔ o. Nusianu wu nu.
Alẽvi la xɔ Eƒe Agbalẽ la vɔ, eye Etɔ siwo woƒle la vɔ. Abe alesi Yesu
ɖe gbe ƒã gbã eye wogbee la, eye emegbe woyi ɖasra kukuawo kpɔ
le eme afima, heɖe gbe ƒã na amesiwo le gaxɔ me, amesiwo mate ŋu
atrɔ dzime, ɣeaɖekeɣi hena ɖeɖekpɔkpɔ o la, ele be subɔsubɔdɔ ma
ke nagatrɔ ava ake. Nuka ne ɖe esia ate ŋu anye Heheŋusẽ Etɔl̃ia? na
amesiwo bu Mavɔmavɔtɔe. Nukae nenye be yee le afima? Mekpɔ mɔ
be menye eyae o. Nukae nenye be eya ye? Mibu eŋuti minuti ɖeka pɛ
ko azɔ. Nukae nenye be eya ye? Mawu nagaɖe mɔ o. Viwo le asinye.
Mikpɔea? Gake ewɔ abe ete ɖe afisia ŋuti kpuie ŋutɔ.
207 Nukata ŋutega ma va le esime menye ɖevi? Nukaŋuti nyemebu
eŋu kpɔ tsã o? Nukaŋuti gligli va dzinye le xɔa me afima ŋkeke kemɛa
ɖo, agblɔ be, “Eyae nye esi”? Ele domedome tututu na ma-…lu—luʋɔ
bubuwo. Eye Yesu ɖe gbe ƒã na wo, ɖi ɖase, gake wo—wometrɔ dzime
kpɔ o. Eye geɖe wu si mele gbeƒã ɖem la, geɖe ma ke wole gbegblẽm
ɖedzi wu. Dzimetɔtrɔ meli o. Nɔƒe meli nɛ o.
208 Alẽvi la xɔ Eƒe Agbalẽ la esime, Nutreanu Adreawo wole klalo na
esia be woaʋui, Nutrenu Adẽlia. Miɖo ŋku dzi, Eɣla Nutrenu Adrelia
ɖe mí. Anye mawɔe o. Esime Mawudɔla la tsitre, ŋkeke ɖe ŋkeke dzi,
hele egblɔm, gake azɔ mele Ewɔ ge le ema ŋu o. Wogblɔ be, “Ɖoɖoe
zi le Dziƒo.” Amea ɖeke menya o. Eyae nye Aƒetɔ ƒe Vava.

“Oo,” miagblɔ bena, “mate ŋu anye nenema o.” Mekpɔ mɔ be
manye nenema o.

209 Mina miayi ŋgɔgbe vie le afisia ko. Nane le asinye meŋlɔ da ɖe
afisia, mikpɔea. Esɔ gbe.
210 Miɖo ŋku dzi be, “Nyɔnu si le agbe le xexeame ƒe hadzedze me,”
le xexeame ƒe nuwo me, hele nu wɔm abe eya ene. Ate ŋu ayi ɖe
hamea ɖe me ahawɔ nu abe amekɔkɔe ene, ema meɖo naneke awɔ
kplii o, mikpɔea, gake, “eku esime wògale agbe.”
211 Mikpɔ nusi kɔmahatsɔŋkɔwo wɔ kplii ɖa. Wotsɔe wɔ Nya Kɔkɔe
léɖeasila, esi tsitre ɖe Biblia ŋu. Wotsɔe wɔ mawunyagblɔla. Wogbee
nɛ le Ŋɔŋlɔ la me. Gɔ̃ hã etsɔe wɔ dziɖula fifia, dudzikpɔla,
dununɔlawo, nu ɖesiaɖe le dukɔa me, kpakple osɔfo le Mawu ƒe me.
212 Esime, eyama ɖi fɔ le nuvɔ̃ ɖesiaɖe si wowɔ kpɔ la me, eya gbɔe
nusia tso. Esɔ gbe. Azɔ, nyemele, nyemele nu ƒom le dzenawo ŋu o.
Eɖi fɔ. Eyae gbɔe wotso be wodzi vidzĩ ɖesiaɖe ŋkuagbãtɔe. Eyae
gbɔe yɔdo ɖesiaɖe si woɖe tso. Eyae gbɔ nuvɔ,̃ dɔlelé, kple nuxaxa
tso. Dɔnɔkɔʋu aɖeke mate ŋu aku kpẽ va yi ne menye nyɔnu gbɔe
esia tso o. Hlɔd̃odo aɖeke mate ŋu ava me o, nuvɔ̃ aɖeke, ku aɖeke,
nuxaxa aɖeke, fukpekpe aɖeke o, negbe nyɔnue wɔe. Eyata Mawu
gbe nɛ be wòagalia nyagblɔti dzi agblɔ mawunya o, gake wole ewɔm.
Kɔmahatsɔŋkɔ, mikpɔ afisi wòɖo laa?
213 Enye mawunɔ. Aleke gbegbe abosam le dɔ dzie! Nukaŋutie,
Katolikotɔwo wɔ nenem, nyɔnuawo, mawuwoe, hedoa gbe ɖa na
wo; ele teƒe, mawunɔ Maria, kple bubuawo. Mekpɔ le Haƒoƒuwo ƒe
Adaŋudeha me afisi wogblɔ be ava va eme be woado gbe ɖa na Yesu
vie wu nenye be eyae akpe ɖe Protestantetɔwo ŋu be woava ɖo eme.
Mikpɔea? Mikpɔea? Oo, ema la wosisi sukli ɖe eŋu! “Matrɔmatrɔtɔe,”
nenema wogblɔ. Mikpɔea? Abosam xoxoe ɖeka ma koe. Biblia gblɔ
be, “Eye wòwɔ be amewo katã xɔ dzesi ɖe woƒe ŋgonu, amesiwo ƒe
ŋkɔwo mele Alẽvi la ƒe Agbe Gbalẽ la me o.”
214 Hame si woɖo ɖi lae mele nu ƒom na, menye amesiwo le egodo
afima o. Gbeɖe, amegã. Tso hatsotso ɖesiaɖe me la, Ahe Eƒe ame
ɖoɖiwo vɛ. Eyae nye nusi diƒe Wòva, le agbenɔɣi ɖesiaɖe me.
215 Gake eyae ma tsi tre ɖe gama. Eyae kem le afima. Eyae nye ma;
le gbe ƒã ɖem Nya la, le Nya la ŋudɔ wɔm, hezu mawunɔ, kple nuvɔ̃
ɖesiaɖe ƒe tsoƒe. Biblia gblɔ be, “Nyemeɖe mɔ na nyɔnu be wòafia nu,
alo aɖu ŋutsu dzi le mɔa ɖeke me o, ke boŋ wòanɔ anyi le toɖoɖo me
abe alesi se—se la hã gblɔ ene.” Mikpɔea? Ke mate ŋu awɔe o. Ke boŋ
wowɔe wòzu dziɖula ɖe anyigba la dzi, dudzikpɔla, dununɔla; madidi
o la azu Dukplɔla. Kakaɖedzitɔe. Afima mieɖo. Nenemae, nenemae
wole yiyimee, mikpɔea. Ke amewo wɔna nenema elabena wometsɔ
ɖeke le eme na Nya sia o. Womele ekpɔ ge gbeɖe o.

216 Mikpɔ Yudatɔ mawo si le tsitre ɖe afima ɖa, agbalẽnyalawo, ame
nyuiwo. Eye Yesu gblɔ be, “Mitso mia fofo, si enye abosam la me.”
217 Aleke wòanɔ ne mahe Eyama va ʋɔnu fifi laa le mia ŋku me?
Mina miatee kpɔ le minuti ɖeka me, ke Mawu netsɔe kem be meɖo
ɖe akpa si tsitre ɖe Eŋu la dzi; gake le minuti ɖeka me ko, be matsɔ
fia nane mi.
218 Nukae adzɔ ne miagblɔ be, “Enyo, nyea, ŋutikɔkɔe na Mawu,
medo aɖeyeyewo! Aleluya! Menyae. Nyea, ɛ ̃ ɖe, me—mexɔ Esia.
Woayra Mawu. Ɛ̃ ɖe!” Uh-huh, ɖe èxɔea?
219 Miɖo ŋku Israel vi mawo dzi. Biblia gblɔ be, esime Woyɔ amewo
do goe, heɖe wo do goe le Egipte vɔ la, Etsrɔ̃ wo elabena womekplɔ
Gbedeasi la ɖo o. Mikpɔea? Woɖu mana si tso Dziƒo. Woɖu mana si
Mawu na wòdza ɖe anyigba dzi na wo be woaɖu, eye wotsi tre ɖe
gbedeasitsɔla la ŋku me, hekpɔ Dzo Lilikpo la, hese Mawu ƒe Gbe, eye
wokpɔe woɖo kpe edzi. Eye le esia megbe la, le esi wodi be yewoaxɔ
Kora dzi se ta la, “Amewo ate ŋu anɔ anyi si le kɔkɔe wu. Amewo ate
ŋu anɔ anyi anye esi, ema, alo bubu. Ele be míanɔ kɔkɔe, miawo hã.
Ele be míawɔ esiawo katã. Dukɔ la katã hã le kɔkɔe.”

Mawu gblɔ be, “Mã ɖokuiwò ɖa tso wo gbɔ. Te yi ɖa le afima.”
220 Mose gblɔ bena, “Amesiwo katã le Mawu ƒe akpa dzi la, miva
gbɔnye.” Ele teƒe. Mikpɔea? Eye ɖeko Wòna anyigba ke nu me hemi
wo. Mikpɔea?
221 Ame nyuiwo wonye, hã. Kakaɖedzitɔe, eyae wonye. Ame nyuiwo
wonye. Ɛ,̃ amegã, gake ema mewɔe o. “Menye amesiame si le
gbɔgblɔm be, ‘Aƒetɔ, Aƒetɔ,’ lae o ke boŋ amesi le Fofonye ƒe lɔlɔñu
wɔm lae.” “Menye amesi dze egɔme lae o; ke amesi wu nu lae.” Ema
la, tsomemɔkpuiwo meli nɛ o; akpɔ gege le duɖimekekea ƒe nuwuwu.
Tsomemɔkpuie mele eŋu o. Ele be nàva le mɔ si Ŋɔŋlɔwo gblɔ la
nu tututu.
222 Ne Egblɔ be, “Mitrɔ le miaƒe dzime, eye woanyrɔ̃ mi le Yesu Kristo
ƒe Ŋkɔa me, eye miaxɔ Gbɔgbɔ Kɔkɔe ƒe nunana la,” tsomemɔkpuie
aɖeke mele eŋu o, be woana asi, aɖo hame alo kɔmahatsɔŋkɔ me o.
Wò la va le Mɔ ma dzi! Negbe ɖe eku na ɖokuiwò, eye wogbugbɔ
wò gadzi kple Mawu ƒe Gbɔgbɔ la ko, alo la nè—nè—nèbu. Evɔ.
Tsomemɔkpuiwo mele eŋu o.
223 Àgblɔ be, “Enyo, mele hamea me.” Menya nenema. Esia nyo.
“Enyo, danye…” Nyemeke ɖi le esia ŋu o, gake wòenye nye amesi
mele nu ƒom na. Mikpɔea? Ele na wò be nàva le Mɔ ma dzi, elabena
tsomemɔkpuiwo meli eŋu o; woage wò le Ʋɔnudrɔg̃be. Wò la va to
Mɔ ɖeka si li la dzi.

224 Mɔ ɖeka koe nye Esi li, eye Kristoe nye Mɔ ma. Ke Kristoe nye
Nya la si le agbe le mewò, si naa kakaɖedzi le nusianu si ƒe ŋugbe
Wòdo la ŋu le eƒe azãgbe dzi. Mikpɔea? Mise esia gɔmea? [Ƒuƒoƒea
gblɔ be, “Amen.”—Tala.] Esɔ gbe. Mide dze sii azɔ.
225 Amea ɖewo gblɔna be, “Amesiawo nye ame nyuiwo.”
Kakaɖedzitɔe. Nyemegblɔ be womenye ame nyuiwo o. Nyemegblɔ be
Cecilia Kɔkɔe kple amemawo katã menye nyɔnu nyuiwo o; nenema
kee nye danye hã, gake kakaɖedzitɔe la nyemedoa gbe ɖa nɛ o.
Nyateƒe me la kura koŋ o. Nyateƒe me la, mekpɔ ame nyui geɖewo,
gake womenye mawunɔwo o. Wonye nyɔnuwo, ŋutsuwo. “Avuléla
ɖeka koe le Mawu kple amegbetɔ dome.”
226 Ekema nukaŋutie, nukaŋuti ame ate ŋu, Pentekostetɔ, amesi le
xexeame…xlãƒoléta ma si Nɔviŋutsu duPlessis, mía nɔviŋutsu vevie
la, na wotsɔ ɖitsae. Ɖewomahĩ mia dometɔa ɖewo xɔe. Enɔ…Ɛ̃ ɖe,
miexɔe. Le Haƒoƒuwo ƒe Adaŋudeha la me, le papa ƒe axa dzi, eye
wògblɔ be, “Enye gbɔgbɔme nu ŋutɔ.” Emae nye gbɔgbɔwo dodokpɔ,
alo oa? “Oo, Aƒetɔ la ƒe Gbɔgbɔ nɔ afima, gbɔgbɔme nu vavã.” Ɛ̃ ɖe.
Mieɖo gbɔ vɔ.
227 Nukaŋutie? Elabena enye mɔnukpɔkpɔa ɖe be woaƒo numa kple
Protestantetɔwo nu ƒu ɖekae, esi ŋuti míewɔ aʋa ɖo ƒe geɖewo, ke
Biblia da asi ɖe edzi hefia mí bena esia le vava ge. Eye míaƒe…
míaƒe kplɔlawo dometɔ ɖeka ge ɖe eme le gama tututu, hegblɔ
bena, “Esɔ gbe. Eyae nye nusi míawɔ,” eye Protestant hamea katã
le lɔlɔm̃ ɖe dzi.
228 Ke tututu ko la, nenye be míakpɔ afima, ALE AƑETƆ GBLƆ ESI.
Gbã la, Nya la gblɔe. Emegbe Aƒetɔ la ƒe Gbɔgbɔ la gblɔe be, le ƒe
1933 me, esi gblɔ nu bubu siawo katã kuɖe dukɔwo ƒe aʋa yiyi ŋuti,
kple alesi mɔãwo ava nɔ, kple nusianu nenema, hegblɔ bena eyae
nye nusi tututu le dzɔdzɔ ge le nuwuwu. Ke eyae nye si. Meda ƒu kpɔ
gbeɖe o. Ke afii la míele ekpɔm wòle nɔnɔme xɔm.
229 Miɖo ŋku nye mawunya tso Izebel ƒe Subɔsubɔ ŋuti eteƒe medidi
oa? Miɖo ŋku dzi esime Elisa le mɔ dzi gbɔna ŋdi ma, be yeagblɔe
afia wo laa? Bena, meɖe gbe ƒã kuɖe esia ŋuti. Mikpɔea? Kple
alesi megblɔe do ŋgɔ ɣemaɣi bena ɣeyiɣi le vava ge esi Hawoƒe
Adaŋudeha le lã la ƒe dzesi zu ge mlɔeba, elabena ele ɖeka wɔ ge
kpakple lã la. Ele ewɔm. Le nye agbenɔɣi la me, menɔ agbe hekpɔ
eteƒe. Eye afii Protestantetɔwo, akpeakpewo, lɔ̃ ɖe dzi. Nukaŋutie?
Eyae nye nusi dim wole.
230 Woƒe ŋkuwo gbã! Yesu gblɔ na Farisitɔ mawo bena, “Mi
mɔfiala ŋkuagbãtɔwo siwo le ŋkuagbãtɔwo kplɔm. Ne ŋkuagbãtɔ le
ŋkuagbãtɔ kplɔm la,” Egblɔ bena, “ɖe wo katã womadze ʋe me o

mahã?” Ke afimae wodze. Aleke mate ŋu axɔe se gbeɖe be ame si li
kplim heɖo dze kplim la, ate ŋu anɔ anyi awɔ dzesidede ma tɔgbe!
Mikpɔea, “Woɣlae, ɖe ŋkuwo, na nunyalawo kple nugɔmeselawo,
eye woɖe Esia fia vidzĩ siwo lɔ̃ be yeawosrɔ̃ nu la.”
231 Menya be gbeɖeka la esia ana woaɖe nye agbe ɖa. Nyateƒee. Ele
ewɔ ge, gake le afii la wonya Nyateƒe la. Uh-huh.

Ame gbãtɔ si ku ɖe Gbɔgbɔ Kɔkɔe ƒe ɖoɖo sia ta,
Enye Yohanes Amenyrɔl̃a, ke mesi le nu o; eke abe

ame ene;
Kem Aƒetɔ Yesu va, Woklãe ɖe ati ŋu,
Eɖe gbeƒã be Gbɔgbɔ la aɖe ame tso nuvɔ̃ me. (Esɔ

gbea?)
Emegbe woƒu kpe Stefano, eɖe gbe ƒã tsitre ɖe

nuvɔ̃ ŋu,
Edo dziku na wo, woɖe eƒe ta ɖa;
Gake eku le Gbɔgbɔ me, etsɔ eƒe gbɔgbɔ na,
Heyi ɖakpe ɖe ame mamlɛawo, siwo hã tsɔ woƒe

agbe na ŋu.
Petro kple Paulo ekem, kple Yohanes mawumeme,
Wotsɔ woƒe agbe na bene Nyanyui la naklẽ;
(Nukae woawɔ?) Woƒe ʋu tɔtɔ kple, blema

nyagblɔɖilawo tɔ,
Ale be Mawu ƒe Nya vavã la woagblɔe le

anukwaɖe me.
Luʋɔ siwo le vɔsamlekpui te, do ɣli, “Ɣekaɣie?”
Aƒetɔ la nahe to na amesiwo katã wɔ vɔ;̃
Gake ame geɖewo gali fũ siwo atsɔ woƒe agbe ƒe

ʋu ana (ɛ ̃ o, ele teƒe)
Hena Gbɔgbɔ Kɔkɔe ƒe Nyanyui sia kple Eƒe

ʋutɔsisi la.
232 Ɖeko wòyi dzi le ʋu dzam! Ɛ,̃ awɔe gbeɖeka, gake mele ɣeyiɣi
ma lalam ne ewu nu.
233 Nɔvinyɔnu aɖe ku drɔẽ medidi o. Eɖoe ɖem, gblɔ bena, “Mekpɔ
wo, hame ma ta mɔa ɖe si awu” nye, le adza me, ɣeaɖeɣi esime manɔ
go dom le nye ʋu me, anɔ eme ɖom, woada tum tso…Gake egblɔ be,
“Emegbe Gbɔgbɔ la gblɔ bena, ‘Menye le ɣeyiɣi sia me o, ke boŋ ava
va emegbe.’” Uh-huh.
234 Mawu esia nete ɖa xa tso gbɔnye be mawɔ kpɔmewɔe le nane
me. Nyemenya naneke o negbe Yesu Kristo eye Eyama si woklã la.
Miele agbe le ŋkeke dziŋɔ̃ aɖe me. Nuvɔẽ wɔ esia. Ɛ̃ o. Wo—woƒu kpe

Stefano. Wona wotso ta le Yohanes nu, ewɔe. Nyemenya alesi míawo
míatsɔ míatɔ ane o, gake ava me gbeɖeka. Esɔ gbe, mide dzesii.
235 Le Yohanes Kɔkɔe me, nenye be miadi Ŋɔŋlɔ ma si kuɖe esia la.
Yohanes Kɔkɔe 6:49, teƒe si woɖu mana le lae, eye Yesu gblɔ be, “Eye
wo katã, woku.”
236 Miagblɔ be, “Enyo, nɔ—nɔvinyenyɔnu, me—mekpɔ nyɔnu sia ɖu
ɣe le Gbɔgbɔ me.” Oo, ɛ ̃ ɖe. Uh-huh. “Mekpɔ wo be wowɔ nenema.
Mekpɔe woƒu nu kple aɖeyeyewo. Mekpɔe…” Ɛ̃ ɖe.
237 Yesu gblɔ be, “Ame geɖewo ava Gbɔnye le ŋkeke ma dzi, eye
agblɔ bena, ‘Mewɔ nusiawo katã.’” Mikpɔea? “Woɖu mana le gbedzi,”
Yesu gblɔ be, “eye wo, wo katã tim, womã ɖa Mavɔtɔe. Woku.” Emae
nye be wotɔ vɔ Mavɔtɔe. Wotsrɔ̃ le gbedzi afima tututu.
238 Miɖo ŋku dzi le Hebritɔwo ta 6 lia me, “Amesi wona wonya
Nyateƒe la kpɔ, eye wogbe zɔzɔ le Eme la, dzimetɔtrɔ megali na wo o.”
Mikpɔea, mɔtasela xɔse-…Ne wotsɔ Nyateƒe la ɖo amea ɖe ƒe ŋku me
zi mamlɛtɔ, eye wogbe Exɔxɔ la; le Hebritɔwo ƒe Agbalẽ ƒe nya nu la,
mikpɔea, wole…naneke ŋutɔ gɔ̃ megale xexeame si ate ŋu aɖe wo o.
239 Wo tɔ vɔ. Dzimetɔtrɔa ɖeke, xɔxɔa ɖeke, naneke megasusɔ na wo
o. Womã wo ɖa Mavɔtɔe. Nenema Biblia gblɔ, “Hele mɔ kpɔm na dzo
dziŋɔ̃ kple ŋukpe si avuvu futɔ la.” Ke ne woɖe Nyanyui la ƒe Nyateƒe
la ɖe go keŋ la, heɖo kpe dzi blibo, eye emegbe trɔ godoo ahazɔ adzo
le Egbɔ la, ke wo tɔ vɔ. Evɔ. Edzi ŋɔ,̃ gake ele be magblɔe.
240 Miɖo ŋku dzi Mawudɔla siwo medzra woƒe amegãnyenye ɖo o,
ke wogblẽ wo ɖe viviti gaxɔ ma me, afisi xexeame le zɔzɔm le egbe
le gaxɔ ma ke me, afisi dzimetɔtrɔ mele o.
241 Miɖo ŋku dzi ƒea ɖewo va yi, megblɔ, esi metrɔ tso Chicago va,
“Ɖewohĩ Amerika axɔe le ƒe sia me loo, alo maxɔe kura o.” Mikpɔ
afisi woɖoa? Ɛ̃ ɖe.
242 Azɔ mebia se be ɖe esia manye Heheŋusẽ Etɔl̃ia oa? Oo Mawu,
ate ŋu anye be edidi tso esia gbɔ! Ɖe nusia tae wona Heheŋusẽ Etɔl̃ia
ɖoa? Ate ŋu anye nenema? Oo, miatɔwo! Mibu eŋu, xɔñyewo. Mibu
eŋu; Nyemedi be ma susui o.
243 Yesu gblɔ be, “Ayemenuwɔla siawo ƒomevi…” Ne èdi be yeade
dzesi la, ele Mateo 23, -adre me. E—ele asinye le afii, “xlẽ esia,” gake
mate ŋu akpɔe o. “Mi Farisitɔ ŋkuagbãtɔwo!” Mina…
244 Ɖee minuti eve aɖewo gasusɔ na mía? [Ƒuƒoƒea gblɔ be,
“Amen.”—Tala.] Mina miakpɔ. Mina miatrɔ ɖe esia ŋu ko, elabena
megblɔ be “mixlẽe.” Nane le afima si medi be maxlẽ do ŋgɔ…Azɔ
ɖewomahĩ matso nu bubua ɖe daɖi, gake la mi—mina ko miatsɔ
minuti ɖeka sia. Mateo 23, minuti ɖeka ko, enyo, eye míadze gɔme

le kpukpui 27 lia. Miɖo to nyuie azɔ. Mixlẽ nu blibo la katã ne mieyi
aƒe me, ne mielɔ.̃ Míagawɔ minuti aɖewo ake.
245 Azɔ le ŋku ɖe afisia. Mateo 23, eye dze gɔme tso kpukpui 27 lia,
“Baba na mi, agbalẽfialawo!” Azɔ, miɖo ŋku edzi, amekɔkɔe siawoe
Wònɔ nu ƒom na hã.

Baba na mi, agbalẽfialawo kple Farisitɔwo, alakpatɔwo!
elabena mieɖi yɔdo siwo ŋuti wosi akalo ɖo (amekukuwoe nye
amesiawo, mikpɔea), yɔdo siwo ŋuti wosi akalo ɖo, eye wole
dzedzem nyuie la, ke wo me yɔ fũ kple ame kukuwo ƒe ƒuwo,
kpakple ɖiƒoƒo katã.

246 Ayemenuwɔwɔwo kple nubiabiawo kpakple ɖikekewo, le wo me
fũ; le gota la, “Menye Dɔkta Ale-kple-ale.”

Ale gɔ̃ hã wo dzena le gota ame nyuiwo na amewo, (kpɔ
Haƒoƒuwo ƒe Adaŋudeha kple Pentekosteawo siwo nɔ anyi
ɖe afima ɖa), ke mia me yɔ fũ kple ayemenuwɔwɔwo kple
madzɔmadzɔnyenye.

247 Nukae nye numadzɔdzɔ? Nane si nenya nyuie be ele dzɔdzɔe gake
ègbe be ye mawɔe o. Yesu, azɔ kpɔ nusi Eya…dzidzime ka dzie Eya
da esia ɖo fifia.

Baba na mi, agbalẽfialawo kple farisitɔwo, alakpatɔwo!
elabena mieɖɔa nyagblɔɖilawo ƒe yɔdowo ɖo, eye miewɔa
leke na ame dzɔdzɔe ƒe ɖiƒewo,… (Mikpɔea, “Oo,
nyagblɔɖilawo!”)
Eye miegblɔna be, Ne ɖee míenɔ anyi le mía fofo ƒe ŋkeke

mawo me la, ne míakpɔ gome kpliwo le nyagblɔɖilawo ƒe ʋu
me o.

248 “Míaxɔ Aƒetɔ la ƒe Nya dzi ase nenye be míenɔ agbe le afima tsã.”
Mile ŋku ɖe ŋu.

Alea mieɖia ɖase le mia ɖokui ŋuti bena, míenye amesiwo wu
nyagblɔɖilawo la ƒe viwo.
Miawo hã miyɔ mia fofowo ƒe dzidzenu la nu.

249 Eyae nye nusi le dzɔdzɔm. Azɔ le ŋku ɖe nusi Eya gblɔ le
afisia ŋu.

Dawo, kple ƒliwo fe dzidzimewo, aleke miawɔ asi atso
dzomavɔʋe ƒe ʋɔnudɔdrɔ̃ la nu mahã?

250 Aleke miate ŋu awɔ esia? Azɔ Enɔ nu ƒom na osɔfowo, mikpɔea,
esia le teƒe, ame kɔkɔewo. Aleke miate ŋu atsi tre eye mienya eye
Biblia gblɔ do ŋgɔ eye wogblɔ na ameawo be woagawɔ esia o, eye
miete ŋu tsitre hewɔ kpɔmewoe na dɔlla manyomanyo, ʋeea ɖewo,

na ŋkɔ xɔxɔa dewo, eye ame aɖe na ƒo asi dzime na wò aha yɔ wò be
“Dɔkta”? Aleke wò nate ŋu agblɔ be yelɔ̃ amesiawo mahã?

Mele mawunya gblɔm ɖe nyaƒoka dzi, hã. Mikpɔea?
251 Aleke nàte ŋui, aleke nàte ŋu agblɔ be yelɔ̃ amesiawo, eye
naɖe asi be numawo ƒomevi nanɔ dzɔdzɔm mahã? Mikpɔea? Mi—mi
Farisitɔwo, ŋkuagbãtɔwo, dawo, ƒliwo ƒe dzidzimewo, aleke miate ŋu
asi le dzomavɔʋe ƒe ʋɔnudɔdrɔ̃ la nu? Esime mi…Aleke ame ate ŋu
anya egbe bena, nusiawo nye nu gbegblẽwo, eye wòatɔ te ɖe afima
alé eƒe ƒuƒoƒea ɖe asi, be woana be eƒe kɔmahatsɔŋkɔ la natsi, eye
woagbe egbɔgblɔ na nyɔnuwo kple ŋutsuwo mahã? Aleke wòate ŋu
asi le dzomavɔʋe ƒe dziku nu, esi woɖui ɖi na wò hã? Aleke nèle esia
wɔ gee? Mikpɔea?
252 Miɖo to, miɖo to afii. Nukae woanye? “Eyaŋuti…” kpukpui
34 lia.

…kpɔɖa, mele nyagblɔɖilawo dɔm ɖe mia gbɔ,…
253 “Mele,” le ɣeyiɣi si gbɔna me. Miaƒe Farisitɔwo gale vava ge ake.
Mikpɔea?

…nunyalawo,…agbalẽfialawo: miawu wo dometɔa ɖewo
eye miahe wo ɖe ati ŋuti; miaƒo wo dometɔa ɖewo kple atam le
miaƒe ƒuƒoƒewo, eye miati wo yome tso du me yi du me:

254 Egblɔ do ŋgɔ daɖi be Yeadɔ nyagblɔɖilawo ɖo ɖe wo, kple Aƒetɔ
la ƒe Nya. Ke nukae woawɔ? Nusi tututu wo fofowo wɔ, elabena
numae mienye. Mikpɔea, gbɔgbɔwo meku na o. Amesiwo me wole
ya ku na, gake gbɔgbɔwo meku na o. Egblɔ be, “Viwoe mienye. Nu
ɖeka ko mienye.” Ke mide dzesi alesi nusiawo le la ko.
255 Alesi Paulo Kɔkɔe ma tsitre ɖe afima (ɖe miexɔe se be
nyagblɔɖila wonyea?) hebu fɔ nyɔnuwo, le ɖa kpakpa ta; bu fɔ woƒe
ɖoɖowɔhawo; eye woɖe gbeƒã be amesiame si wome nyrɔ le Yesu
Kristo ƒe Ŋkɔ me o la ɖola va eye woagbugbɔ anyrɔẽ ake. Ele teƒe.
256 Eye egbe la womia ŋku ƒu esia dzi eye wowɔ kpɔmewɔe tso eŋu.
Womenya vovototoa ɖeke le me, gɔ̃ hã o. Ewɔ nublanui. Ne ɣeyiɣia
wu nu la, magblɔ esia, mikpɔe: woƒe ŋku gbã, woɖo wo ɖi be woagbã
ŋku na wo. Mawu nakpɔ nublanui. Womate ŋu akpɔe o.
257 Yesu be, “Miaƒe ŋkuwo gbã. Mi agbalẽfialawo kple Farisitɔ
ŋkuagbãtɔwo, mi ayemenuwɔlawo! Esi miexlẽ Nya ɖeka ma si wo
katã woxlẽ vɔ la, ekema mieva afisia hele fɔ Bumem. Eye menye
nusi tututu Nya la gblɔ be manye le ŋkeke sia dzi. Ele be manye
ŋkeke sia ƒe Gbedeasitsɔla. Nyee nye Mesia la,” Egblɔe, le nya geɖewo
me nenema. “Nyee nye Mesia la. Ɖe meda kpe ɖoɖo edzi ƒu kpɔa?
Ne nyemewɔ nusi woŋlɔ ɖi le Nunye o la, ekema mibu Ƒɔm. Eye

mi Farisitɔ ŋkuagbãtɔwo si kplɔ miaƒe amewo tẽ ɖota nusia tɔgbee
me, hedɔ hatsotso blibo la katã ɖa.” Ebe, “Enyo, ŋkuagbãtɔ si le
ŋkuagbãtɔ kplɔm.” Egblɔ be, “Mienye…”
258 Miegblɔna be, “Oo, ne ɖe mianɔ agbe le Paulo Kɔkɔe ƒe ɣeyiɣi
me la, ɛ ɖe, anye ne míanɔ Paulo Kɔkɔe ƒe akpa dzi.”
259 Mi ayemenuwɔlawo! Mikpɔea? Nukaŋutie mienɔ eƒe Nufiafia ƒe
akpa dzi oa? Nusi tututu wɔ ge miala le ɣemaɣi la wɔm miele fifia,
elabena mia fofowo ƒe viwoe mienye, miaƒe ɖoɖowɔhame fofowo:
Farisitɔwo, Zadukitɔwo, kple ɖokui si dzɔdzɔenyenye tɔwo. Emae
nye—emae nye. Uh-huh. Magblɔe na mi, ke—ke ɣeyiɣi si me míele
agbe le la, mebia ɖokuinye se be ɖe esia ate ŋu anye Heheŋusẽ Etɔl̃ia
mahã? Azɔ le minuti ɖeka me ko, mikpɔe, Yesu gblɔ be, “Nenem nusia
axɔ fɔbubu gãtɔ wu.” Mikpɔea? Ɖe me dziŋɔ̃ oa?
260 Abe Amerika gã tɔ ene la, gbeɖeka, esime futɔwo di be yewoaxɔ
dukɔ sia la, ŋutsua ɖe dzo dze sɔ dzi, le zã titina eye wodoe ɖi tsa le
mɔwo dzi, hele ɣli dom bena, “Futɔwo gbɔna!” Paul Revere ye.
261 Amerikatɔ nye hã, menye. Eye mele sɔ dom, le zã titina sia, hele
gbɔgblɔm be menye futɔa gbɔna o, ke boŋ ele afisia xoxo! Megbɔna
o; ele afisia xoxo! Eɖu dzi vɔ. Mele vɔvɔm̃ be ewu nu; hele dzi ɖum,
le zã titina sia.
262 Miɖo ŋku dzi, le Tucson, nusi enye Mawudɔla adreawo, ƒe
Gbedeasia la, “Mawu ƒe nyaɣaɣla la ƒe nuwuwu.” Tete le esia megbe
ko la, heɖiɖi toawo gbɔna…
263 Mi katã miese nu tso towo ŋu. Mide dzesi. Eƒe fotoa ɖewo le
Nɔviŋutsu Fred, kple Nɔviŋutsu Tom si. Eye fotoa ɖewo, nɔnɔme
ɖeɖefia aɖewo, kple nusianu le asi nye. Míatsoe fia mi le afisia
gbeɖeka, míatsɔ afisi wòle la fia mi. Mi katã mienya ŋutinya la.
264 Mikpɔ, tsutsueƒe etɔãwo ɖa. Egblɔ be, “Emae nye wò Gbãtɔ,
Evelia, kple Etɔl̃ia.”
265 Eye eƒe foto nyuia ɖe le Nɔviŋutsu Fred si, esi eya kple Nɔvinyɔnu
Martha wova. Alilikpo la do tso zãmu si ƒo anyigba la me, eye woɣla
mamlɛwo katã, hele Heheŋusẽ Etɔãwo ɖem fia; ɖeka le afisia, ɖeka
le afisia, eye ɖeka le afima. Mikpɔea? Adreawo!
266 Mi le ŋku ɖe eŋu, Gbãtɔa, etɔ.̃ Etɔ̃ nye blibodede.Ɣeyiɣi ma mee
subɔsubɔdɔ la do go yi.
267 Heheŋusẽ Evelia nye dzesidede gbɔgbɔwo, nyagblɔɖi. (Gbãtɔa
nye dɔyɔyɔ dɔnɔwo.) Evelia nye nyagblɔɖi si do go, eye wonya dzime
nyaɣaɣlawo, esime Nya ŋutɔ ɖe Èɖokui ɖe go. Sinye, amenuveve.
268 Gake, miɖo ŋku dzi be, adrelia nye nuwuwu. Ɖe esia ate ŋu
anye nuwuwu, Heheŋusẽa? Ɖe ate ŋu anyea? Mibu eŋuti kpɔ azɔ.

Mibu eŋu ko. Afikae miele? Mikpɔea? Adre nyea nuwuwu kokoko.
Heheŋusẽ Etɔãwo!
269 Heheŋusẽ Etɔw̃oe wɔ Yesu ƒe subɔsubɔdɔ. Ɖe mienya nenema?
Mide dze sii! Eye miɖo mo vevi, ne mieɖoe le agbe me kpɔ la, azɔ
hena minuti ɖeka me, le minuti ʋeea ɖewo ko.
270 Eƒe Heheŋusẽ Gbãtɔ nye dɔyɔyɔ dɔlélawo. Ezu amesi xɔŋkɔ ŋutɔ.
Ame ɖesiaɖe xɔ Edzi se, edze nenema. Ele teƒea? Esime wo do go nɔ
dɔyɔm dolélawo la, amesiame nɔ Eyama dzim le woƒe hamea me.
271 Gake gbeɖeka etrɔ godoo eye wòdze nyagbɔgblɔɖi, elabena Eyae
nye Nya la, eye Eyae nye Nyagblɔɖila si ŋu Mose ƒo nu le. Gake esime
Wòyi ɖa gblɔ na wo, hegblɔ alesi wole agbe nɔmee na wo la, kple
nusiwo wɔm wonɔ la, Ezu amesi bu eƒe ŋkɔxɔxɔ kura. Esia nye Eƒe
Heheŋusẽ Evelia.
272 Mele ɖokuinye biam se be ɖe kpɔɖeŋua me trɔ gbɔ oa? Mibu eŋuti
minuti aɖe ko. Ɖe wòate ŋu anyea? Gbãtɔa, dɔyɔyɔ, ame ɖesiaɖe.
Evelia: “Oo, ate ŋu anye Yesu ɖeka Ko. Ate ŋu anye Beelzebul, ate
ŋu anye e…” Ŋu ɖekae wo wɔ le afima. Mikpɔea? Gbɔgbɔ mawo
ke le agbe nɔm le ame mawo ke ƒomevi me, amesiwo wobu fɔ̃ siwo
mate ŋu akpɔ ɖeɖe gbeɖe o, elabena wobu fɔ̃ wo do ŋgɔ; wo, dziwo
tsɔtsrɔṽiwo, abe Yuda Iskariot ene.

Àgblɔ be, “Yuda?” kakaɖedzitɔe.
273 Miɖo ŋku dzi be, enye mawusubɔla vavã aɖe, gake mate ŋu ayi
kple Gbedeasia le mɔa katã dzi o. Ate ŋu axɔ eƒe akpa ɖe, gake mate
ŋu atsɔ mamlɛ o. Woate ŋu axɔ dɔyɔyɔ kple nanewo nenema, gake
ne ɖo afisi Mawu aƒo nu eye kadzidɔewo ado la, ekema esia goglo na
wo akpa. “Mate ŋu anyee o!” Emae nye Yuda. Eƒe gbɔgbɔ ate ŋu anɔ
agbe ase ɖoƒe ma. Mate ŋu ato esia ŋu o. Mikpɔea?
274 Woate ŋu axɔ Mose nyuie esi woma Ƒu Dzĩ la me, kple bubuawo
nenema. Gake esi wòɖi va hegblɔ na wo be, mele na wo, mele na
wo ame mamlɛwo katã be woawɔ esi alo ekemɛ, alo bubu o la: “Ewɔ
eɖokui Mawu, ɖe mía dzi.” Mikpɔea, Korax kple etɔwo la, womate
ŋu axɔe o. Eyata, ele na wo be woawɔ ɖoɖowɔha, ke ɖeko Mawu
miwo ɖe me.
275 Le Yesu ƒe subɔsubɔdɔ me, esi Wònɔ dɔyɔm dɔlélawo la,
“Galilea ƒe Nyagblɔɖila ɖekakpui ma, Edzeani ŋutɔ! Nukaŋutie, Èna
ŋkuagbãtɔwo kpɔ nu. Èfɔ kukuawo gɔ̃ hã. Míkpɔ teƒe zi etɔ.̃ Èfɔ
kukuawo vavã.”
276 Gake gbeɖeka la Ètrɔ ɖe wo ŋu, Hegblɔ na wo bena, “Mi ƒliwo ƒe
dzidzimewo. Miewɔ agba la godo kɔkɔe. Miedze abe ame kɔkɔewo
ene, gake le mia me la, mienye nububua ɖeke o negbe dawo ƒe
hatsotso ko.” Oo, esi nyagblɔɖi ma do go, hefɔ bum ɖoɖowɔha ma

la, ekema nua trɔ. Wo tsitre ɖe Eŋu. Ele teƒe. Eye mlɔeba la, wogbe
Eyama, eye Woklãe.
277 Gake miate ŋu awu Subɔsubɔdɔ la o. Anɔ agbe ɖaa. Miate ŋu ade
gbedeasitsɔla alɔ̃ me, gake miate ŋu awɔe na Gbedeasi la nenema
o. Uh-huh. Esɔ gbe. Anɔ agbe ɖaa. Ke mide dzesi ɣeyiɣi si me Eƒe
subɔsubɔdɔ ƒe Heheŋusẽ Etɔl̃ia va. Gbãtɔ nye dɔyɔyɔ dɔlélawo.
278 Eveliae nye mokaka na hawɔɖoɖowo, kple nusi wowɔ; nusi
wonye, kpakple nusi le vava ge la, gbɔgblɔ ɖi. Nusi li, nusi li, esi
le vava ge; kple nusi nɔ anyi, nusi li, kpakple esi le vava ge. Nusiae
Wòwɔ. Ele teƒea? [Ƒuƒoƒea gblɔ be, “Amen.”—Tala.]
279 Gake Eƒe Heheŋusẽ Etɔl̃iae nye ɣeyiɣi si me Wòɖe gbeƒã na
tsɔtsrɔṽi siwo magate ŋu akpɔ ɖeɖe kpɔ gbeɖe o. Wonɔ teƒema le
afisi amegã ma siwo, si nu ɖe ŋku la le, “Oo, oo!” Eɖe gbeƒã na
luʋɔ siwo le dzomavɔ me, wo amesiwo mexɔ nublanuikpɔkpɔ o la,
ke boŋ womã wo ɖa tso Mawu ƒe Ŋkume Mavɔmavɔtɔe. Gake hã ele
be woade dzesi, amesi Wonye, elabena Mawue Kplɔe yi afima.
280 Mebia ɖokuinye be ɖe Eƒe subɔsubɔdɔ kɔ le nɔnɔme ma ke me
le nuwuwu ŋkekewo me, abe alesi wonɔ tsã enea? “Abe alesi Fofo
la Dɔm la, nenema ke Medɔ miawo hã. Dɔ siwo Mewɔ la ke miawo
hã miawɔ.”
281 Tsɔtsrɔṽiwo, mate ŋu akpɔ ɖeɖe kpɔ gbeɖe o. Wogbe
nublanuikpɔkpɔ la. Esiae nye Eƒe Heheŋusẽ Etɔl̃ia.
282 Azɔ biabiaa ɖe lia? Le Eƒe Heheŋusẽ Gbãtɔ me la, Eyɔdɔ dɔlélawo.
Ele teƒea? [Ƒuƒoƒea gblɔ be, “Amen.”—Tala.] Le Eƒe Subɔsubɔdɔ
Evelia me la, Egblɔ nya ɖi. Eƒe Subɔsubɔdɔ Etɔl̃ia enye gbeƒãɖeɖe
na amesiwo tsrɔ̃ Mavɔmavɔtɔe. To etɔãwo, kple bubuawo; amesiwo
tsrɔ,̃ Mavɔmavɔtɔe!
283 Noa ƒe subɔsubɔdɔ, subɔsubɔdɔwo katã, wɔ nenema. Noa ɖe
gbeƒã. Esia nye nyateƒe tututu. Egeɖe aɖakaʋua me. Eye esi wo geɖe
aɖakaʋua me la, ŋkeke adre va yi gake naneke medzɔ o. Eƒe ɖaseɖiɖi
ɖe gbeƒã na amesiwo wobu fɔ.̃
284 Sodom kple Gomora! Yesu fia asi eveawo be wogbɔna. “Hafi
amegbetɔ Vi la nava, nenema ke woanɔ abe Noa ƒe ŋkekewo ene,
nenema ke woanɔ abe Sodom ƒe ŋkekewo ene.” Efia asi Noa.
285 Heheŋusẽ Etɔẽ nɔ Noa si, eye eƒe Etɔl̃ia yi na tsɔtsrɔṽiwo esime
wòdo ʋɔa. Elabena, Mawu na be wotsi afima tututu, afisi amea ɖeke
mate ŋu ageɖe me alo adogo o. Wole eme. Elabena, (abe le to adrelia
dzi ene) sinye to kɔkɔtɔ wu, afimae Wòtɔ aɖakaʋu la ɖo, toa dzi.
Mikpɔea? Ele teƒea?

286 Le Sodom ƒe ŋkekeawo me la, Heheŋusẽ Gbãtɔ nye Lot
amedzɔdzɔe la. Eye Biblia gblɔ bena, “Sodom ƒe nuvɔwo wɔa fu eƒe
luʋɔ dzɔdzɔe la gbawotsogbe,” alesi nyɔnu mawo zɔna hewɔa nui.
287 Miɖo ŋku dzi, “Abe alesi wonɔ le Noa ƒe ŋkekeawo me ene.”
Nuka wɔm wole? “Wole nuɖuɖu dzi, le nunono dzi, le srɔɖ̃eɖe dzi,
wole wotsɔm na be woaɖe.” Nyɔnuwo, mikpɔe, nyɔnuwo. Nukae dzɔ
le Sodom ƒe—ƒe ŋkekeawo me? Nyɔnuwo.
288 Ke gbedeasi Gbãtɔe nye Lot. Woko eyama gbɔɖ̃iametɔe.
289 Ekema wodɔ gbedeasitsɔla bubuwo ɖa, wodometɔ eve, eye woyi
afisia. Emae nye Eƒe Heheŋusẽ Evelia na Lot…na Sodom.
290 Gake mikpɔ Amesi yi zi mamlɛ la ɖa, enye nublanuikpɔkpɔ ɖe
nublanuikpɔkpɔ dzi. Ɣemaɣi la, nusianu wu enu le gaƒoƒo ma me.
Gbedeasitsɔla etɔl̃ia ma si yi afima, nye Heheŋusẽ Etɔl̃ia, nukae
Wonye? Subɔsubɔdɔ ka ƒomevie nɔ Eyama si? Enɔ anyi kple ame
tiatiawo, hegblɔ nusi le dzɔdzɔm le Eƒe megbe nawo. Ele teƒea? Gake
esi Wodo go yi Babylon, alo Sodom la, Edi be yeakpɔ…
291 Abraham gɔ hã, fa avi be, “Ne mete ŋu kpɔ amedzɔdzɔe blaatɔ̃
la?” Ʋu keke yi “amedzɔdzɔe ewo?”

Mawu gblɔ bena, “Ɛ,̃ ne mekpɔ amedzɔdzɔe ewo.”
292 Mina magblɔ nya aɖe na mi, nɔvinyɔnuwo, minuti ɖeka ko.
Ɖewohĩ miezu tsigãdzitɔwo, gake nane le miasi si mele nenem
gbolowofia mawo si o. Nane le miasi si mate ŋu anɔ wo si kpɔ gbeɖe
o. Ele teƒe. Ɖewohĩ miezu tsigãdzitɔwo le miaƒe awu dodowo me,
mido awu abe aƒenɔwo ene. Ɖewohĩ woagblɔ bena, “Mikpɔ mimlila
kɔkɔe xoxoe ma ɖa.” Migaxa nu o. Nane le esi si mele gbolowofia
sue ma, si xexeame katã le kpɔkpɔm le afima la, si o. Mate ŋu anɔ
esi kpɔ gbeɖe o. Etsrɔ,̃ yi Mavɔmavɔ me. Wobu fɔe. Mikpɔea? Mate
ŋui kpɔ gbeɖe o…Agbenɔnɔnyui le mia si; amewɔwɔ le mia si. Eya
naneke mele esi o. Nane le esi dzroa ame si wòtsɔ léa luʋɔ bubuwo yia
dzomavɔʋe me. Ŋkuagbãtɔwo zɔna gedze eme. Azɔ, nane le miasi.
293 Minya, ɖewohĩ miaƒe ŋkɔwo gɔ̃ hã mele hamea ƒe agbalẽ me
o, gake ɖewohĩ miaƒe agbe dzɔdzɔe nɔnɔ lae le asi ɖom Mawu ƒe
dziku dzi le xexeame egbe. Xexeame maxɔe se o. Mi nyɔnu siwo wole
yɔyɔm be mimlila kɔkɔewo, wo ŋutsu sue ma si menya naneke o,
gake miefaa avi na Mawu, zã kple keli, ɖe dukɔa ƒe nuvɔw̃o ta la,
ɖewohĩ miawoe le asi ɖom dzikua dzi. “Ne mete ŋu kpɔ ame ewo la,
Nye matsrɔẽ o. Ne mete ŋu kpɔ ame ewo!” “Alesi wonɔ le Sodom ƒe
ŋkekeawo me la, nenema woanɔ.” Mikpɔ nusi medi be magblɔa?
294 Menye, “Ne mete ŋu kpɔ Metodistetɔ ewo, ne mete ŋu kpɔ
Baptistetɔ ewo, ne mete ŋu kpɔ Pentekostetɔ ewo, ne mete ŋu kpɔ

dudimekela ewo, ne mete ŋu kpɔ sewɔƒemenɔla ewo, ne mete ŋu kpɔ
osɔfo ewo.”
295 Gake, “Ne mete ŋu kpɔ amedzɔdzɔe ewo!” Ame dzɔdzɔe Ɖeka li,
si nye Kristo. Kristo le agbe nɔm le ame Ɖeka me, wo ame ewo me,
mikpɔea, “Nye matsrɔẽ o.”
296 Ke Gbedeasitsɔla mamlɛa ma ɖe gbeƒã na amesiwo kpɔ fɔbubu.
Miagblɔ be…Eyi ɖe afima. Ŋɔŋlɔawo megblɔ nusi dzɔ la o, gake dzo
ge esi le ŋufɔke, tututu, le esi Wòwɔ dzesi mawo vɔ megbe, enumake
esi Wòwɔ Eƒe nyagblɔɖi subɔsubɔdɔ la vɔ megbe. “Nukaŋutie Sara
ko nu?”

Eɖo ŋu be, “Nyemeko nu o.”
Egblɔ be, “Ɛ,̃ èko nu tsyo.” Mikpɔea?

297 Azɔ, enumake le esia megbe ko la, Eyi ɖe Babilonia, alo eyi ɖe
Sodom. Mekpɔ wo kura o, eyata dzo la ge. Ekpɔ Lot kple evianyɔnu
eveawo, hegblɔ bena, “Misi dzo le afisia kaba.” Mikpɔea? Edo go yii.
Eyi ɖe afima. Miɖo ŋku dzi, Enɔ Eƒe mɔ la dzi yina. Edɔ dɔlawo ɖe
Eŋgɔ, gake Eya Ŋutɔ yi afima, tẽ, be yeakpɔ be ɖe nusiawo katã le
nenema mahã. Eye Wòkpɔe be eyɔ fũ kple nuka? Nyɔnu siwo sisi nu
ɖe mo. Gbedeasi na amesiwo kpɔ fɔbubu. Nuka wowɔ? Wokoe.
298 Nuka wɔm wole egbe? Nu ɖeka ma ke. “Menye Ƒuƒoƒeawo
metɔ. Menye Ɖekanyenye tɔ. Menye—menye…Meɖu ɣe le Gbɔgbɔ
me. Ŋutikɔkɔe na Mawu, meƒo nu le…” Esɔ gbe, heyi dzi. “Makpa
nye taɖa ne melɔ.̃ Mawɔ esia. Ma—magblɔ esia ko. Mele nam be
woanyrɔm̃ le Yesu ƒe Ŋkɔ me o. Nye—nyeme tsɔ le eme na nusi
wogblɔ la o. Paulo nye nyɔnuwo tsrila xoxoe aɖe, alekekee hã. Emae
nye…” Esɔ gbe, heyi edzi faa.
299 Le ŋkeke siawo dometɔ ɖeka dzi la, nenye be mèwɔe haɖe o la,
àva gbɔ fli ma ŋu. Magadzro wò kpɔ gbeɖe be nàwɔ nusi le teƒe o.
Ɖe miese nusi megblɔa? Eyae nye kuxi la. Nɔviŋutsu, nɔvinyɔnu, ɖe
ède dzesi nusi wogblɔ laa? Àgbɔ fli ma ŋu, eye màgadi gbeɖe be
yeawɔe o. Àgase Nyanyui la, godoo ɖe, gake màgaxɔe Esia gbeɖe
o. Màte ŋu axɔ Esia o. Gake woagblɔ Nyanyui la na amesiwo kpɔ
fɔbubu, amesiwo bu tsɔ yi Mavɔmavɔtɔe, wogamate ŋu aɖe wo, kpɔ
gbeɖe o. Èle nɔnɔme ma me vɔ, ke mènyae o. Èsusu be yele agbe nɔm
le nudzodzrowo me, ke èku esime egale agbe.
300 Oo, miɖo to. Amesiwo katã gbe gaƒoƒoa ƒe Gbedeasi la, hafi kpɔ
fɔbubu la, wogblɔ Nyanyui la na amesiwo kpɔ fɔbubu, gbã, hafi
wodzo yi; amenuveve makpɔmakpɔe. Noa, si nu wodo ʋɔ ɖo la,
nye ɖaseɖiɖi. Mawu do ʋɔ la, le eƒe Heheŋusẽ Etɔl̃ia vɔ megbe. Le
Heheŋusẽ Etɔl̃ia vɔ megbe le Sodom la, wodo ʋɔawo. Amenuveve
aɖeke megali o. Womete ŋu kpɔ ame ewoawo o. Eye amesiwo bu

la woɖe gbe ƒã Nyanyui la fia wo, wo siwo mete ŋu kpɔ ɖeɖe
o, elabena ɖeko wòle…Nenema wònɔna le agbenɔɣi ɖesiaɖe me,
agbenɔɣi ɖesiaɖe tsɔa Gbedeasi la ƒua gbe do ŋgɔ na ʋɔnudɔdrɔ.̃
301 Ɖe wogawɔe akea? Ɖe esia dze le Dzo Lilikpo la me le tɔsisi la
to le afisia? Ɖe esia le dzedzem le Gbedeasi si sina nyɔnuwo la me,
heda teƒeawo ɖe afisi dze be woanɔ, eye wokaa ŋku me na osɔfo
siwo xɔ teƒeawo keŋ kple kɔmahatsɔŋkɔwo le esi wole be woanɔ Nya
la dzi mahã? Esime, Mawu ɖokpe dzi blibo be Yee, eye menye nu
tsibome manyanu aɖe si ɖi ame ye o. Mawu yee! Ke ɖe míegava ɖo
ɖoƒe ma ake esi ke Heheŋusẽ Etɔl̃ia la nagatrɔ ayi na amesiwo bu
ake, Mavɔmavɔtɔe mahã?
302 Ɖe menye esia ta wotsɔ ŋutega ma nam, esime menye ɖevi sue
ko le afima mahã? Eye medzo heyi ɖe Ɣetoɖoƒe, afisi Nyanyuie la ƒe
sika Titsoga la le keklẽm le, heɖe dzesi fia tso Dziƒo, nenema tututu.
Miɖo ŋku dzi be, Atitsoga la ƒe kpɔkpɔme, le abe to—abe toxɔ la, hã,
si wotu ene. Mikpɔea? Ɖe wòate ŋu anye eƒe tagbɔ afisi wòwu nu ɖo,
hedze egɔme tso afisia heɖo tanyenyea gbɔa?
303 Abe alesi toxɔa, va tso Luther, Wesley, Pentekoste dzi la, eye esia
megbe kpe la ƒe taƒoƒo. Ate ŋu anye nenema? Ne nenemae la, afikae
míeɖo? Eya, ate ŋu anye sia. Mekpɔ mɔ be mele nenema o, gake ele be
wòanɔ nenema. Ava nɔ nenema. Miɖo ŋku dzi ko, ele na subɔsubɔdɔ
mawo be woanɔ nenema, esɔ ɖe wonɔewo nu pɛpɛpɛ ɖekae, kpakple
bubu. Ele be wòava. Ke Mawu metrɔna o. Mibu eŋu kpɔ!
304 Mitsɔ miaƒe gbɔgbɔme ɖuwo ɖu miaƒe dzitsinyawo, eye miakpɔ
afisi míeɖo la ɖa. Aleke wòanɔ nenye be ele nenema, eye miawo
miekpɔtɔ le alesi miele? Ekema ɖeko miate ŋu azɔ nyui abe…Evɔ na
mi, amesiwo le egodo. Esime Alẽvi la tsɔ Agbalẽa vɔ la, woɖe Nutrenu
Adelia ɖe go kple Nutrenuawo katã, evɔ. Ate ŋu anye nenema. Mekpɔ
mɔ be menye eyae o. Ate ŋu anye nenema. Esɔ gbe.

Azɔ, ɖe ema tae Heheŋusẽ Etɔl̃ia heɖe megbe ale gbegbe mahã?
305 Mide dzesi be, Heheŋusẽ Gbãtɔa kple Heheŋusẽ Evelia tso ɖe gbɔ
heyi kemɛ gbɔ. Miɖo ŋku dzi be, megblɔe do ŋgɔ, esime medze egɔme
gbã, tso Gbãtɔa ŋu. Eye Megblɔ be, “Ɣeyiɣia ɖe ava esime Woanya
dzime nyaɣaɣlawo gɔ hã.” Miɖo ŋku dzia? Ame nenie? Nukaŋutie,
mi katã miɖo ŋku esia dzi, le nye takpekpewo me le afisiafi. Alea
le zã aɖe me la meyi Regina, le afima, helia nyagblɔkpea dzi; eye
Nɔviŋutsu Baxter hã nɔ afima, kple ame akpe nanewo. Eye ŋutsu aɖe
lia nyagblɔkpea, [Nɔviŋutsu Branham te asi zi ɖeka—Tala.] ke yema.
Alea tso esia dzi la nenema ko wòle.

306 Gake ƒe nane woe nye esi medzo le gbea dzi, ƒe ene, anye ƒe
atɔ̃ woe nye si medzo. Nukae? Nukae wɔ esia? Ɖe nusia ŋutie le
gɔmedzedzea me, le Mose I me la, “Mawu gbɔ dzi ɖi blewua”?
307 Miɖo ŋku dzi be, esime Wòwɔ xexeame la, le ŋkeke adrelia dzi la
Mewɔ naneke o. Edzudzɔ. Mikpɔea? Mawu gbɔdzi blewu le ƒe adelia
ma me, eye medi be amea ɖeke natsrɔ̃ o, ke boŋ wo katã woatrɔ le
woƒe dziwo me. Mawu gbɔdzi blewu.
308 Zi ɖeka ake, hã, le Mose I 15:16 me, ne miedi be yewoaŋlɔe
daɖi la, 16, 15. Egblɔ na Abraham bena, “Le Amoritɔwo ƒe anyigba
dzi le gama nusi enye, woƒe dzidadawo,” wonye Trɔs̃ubɔlawo azɔ.
“Nyemate ŋu akplɔ mi aɖo afima fifia haɖe o, elabena Amoritɔwo,
Trɔsubɔlawo, ƒe dzidada mesɔ gbɔ haɖe o. Gake Madrɔ̃ ʋɔnu wo.
Mava le dzidzime enelia ma me, eye ne Madrɔ̃ ʋɔnu dukɔ ma kple
gatikplɔ.” Esɔ gbea?
309 Ɖe wodidi fũ akpa, bena Mawu ƒe dzigbɔgbɔ blewu, subɔsubɔdɔ
atraɖi, to nyaƒoka kple nusianu dzi, si to afisiafi le xexea katã me,
be woakpɔ be ɖe galia? Ke ɖewohĩ mamlɛa geɖe eme nyitsɔ laa. Ɖe
wonye numadzɔmadzɔ si—si didi fũ akpaa? Ne Yesu nye eyama ke,
eyae Wonye, Hebritɔwo 13:8, ele be Eƒe Gbedeasi na nye nenema ke.
(Mele enu wu ge.) Ele be Eƒe nuwɔna na nye nenema ke.
310 Ne biabia ɖeke mele Heheŋusẽ Gbãtɔ kple Evelia ŋu o ɖe!
Ɖe biabia ɖe le wo susu me kuɖe Heheŋusẽ Gbãtɔa kple Evelia
ŋua? Ɖe wova eme ko abe alesi Wògblɔe enea? [Ƒuƒoƒea gblɔ
bena, “Amen.”—Tala.] Ekema nukaŋutie biabia anɔ Etɔl̃ia ŋu mahã?
Mikpɔea? Nukaŋutie nàbia nya tso Eŋu? Eve gbãtɔwo la wode dzesi
wo le Ŋɔŋlɔa me. Meɖo kpe edzi na mi ŋdi sia bena wode dzesi Etɔl̃ia
hã, le Ŋɔŋlɔa me.
311 Miɖe ŋku ɖe xexeame, ne miakpɔ afisi woɖo la ɖa. Mikpɔ alesi
wogbe Nyateƒe la ɖa, eye alesi wode dzesii, nyagblɔɖi kpa dzi la kɔte.
Azɔ afikae míeɖo? Oo Mawu, kpɔ nublanui! Esia na be nye dzi le veve
sem le eme. Nukae kuɖe eŋu? Afikae míeɖo?
312 Miɖo ŋku dzi be, nenem tsutsuẽƒe adre siwo le etame afima
la, woate ŋu agblɔe afia mi. Enye…Tsutsuẽƒe bubua ɖeke megale
esia megbe o. Ele Nutome Liƒotowo dzi. Tso afima la, ezɔ tẽ ge
ɖe gbedadaƒo. Mavɔmavɔ ge ɖe eme. Tsutsuẽƒe adre, le Nutome
Liƒotowo dzi tututu. Emae le nyui kple vɔ̃ ƒe domedome tututu. Eye
le esia ƒe nuwuwu la, Heheŋusẽ Etɔl̃ia sia enye Heheŋusẽ mamlɛatɔ
le to ƒoƒuawo me. Esia le teƒea? Mikpɔea? Esɔ gbe.
313 Noa ge ɖe me, emegbe le ŋkeke adre megbe la, naneke medzɔ
o, mikpɔea. Le ŋkeke adre me hafi ʋɔnudɔdrɔ̃ va. Ne ɖeko…Miɖo to
azɔ, esi míele enu wum. Ne ɖeko, le Noa ƒe ŋɔli, ɖe wonya dzesi ma

la! Nenye ɖe wòte ŋu nyae koa! Azɔ melee nu wu ge. Ne ɖe wote ŋu
nya dzesi ma ko la, ŋkeke ma ƒe xexeame! Eyae, Mawu ɖo kpe dzi le
afisia, to Ŋɔŋlɔ la xexlẽ me, sẽ va yi, Etsrɔ̃ ame mawo.
314 Menye amenuveve manɔmee o; wodɔ amenuveve ɖo ɖe wo
to nyagblɔɖila dzi. Womelɔ̃ be yewoaxɔ edzi se o. Mawu nye
nublanuikpɔla, gake, Edɔ amenuveve ɖa gake womelɔ̃ xɔe o. Edɔna
amenuveve ɖa ɣesiaɣi, gbãgbiagbã.
315 Nukae ne ɖe wonya be dzesi ma enye nuwuwu ƒe dzesi laa? Ke
esi wokpɔ, nuwo katã zi ɖeka, ɖeɖekpɔkpɔ nu tso. Amea ɖeke o,
mikpɔea. Ɖeko, hafi nanya la, wodo ʋɔ la. Nenye ɖe wo…Ame ɖeka
koe nya dzsi ma, eyae nye Noa kple hatsotso la. Ame ɖeka koe nyae.
Esime ʋɔ la tu kplaa, Noa nyae. Noa nya be emae nye nuwuwu. Enya
esia. Ele teƒe. Ne ɖe miate ŋu anya dzesi la ko!
316 Oo, ne ɖe wonya dzesi ma ko, ne wokpɔ Esia wòva afima, si nɔ
toa dzi afima kple Abraham!
317 Ne ɖeko wote ŋu nya bena ŋkumekɔkɔ ƒe Billy Graham ŋkeke
ma metɔ la, yi ɖe gama, eya kple Oral Roberts aɖe, eye woɖe gbe
ƒã gbedeasi ma na nenem dukɔ ŋkuagbãtɔ la! Ne ɖeko woanya la,
Metodistɔ kple Baptistɔ dzɔdzɔe xoxoe mawo siwo nɔ afima la wonye
dzesi na wo le ŋkeke ma me la, Lot, esime woƒe nuvɔw̃o wɔ fu
woamawo ƒe luʋɔ la. Ekema nuka Metodistetɔwo kple Baptistetɔwo
trɔ zu? Abe alesi Lot wɔ la, nenema ke tututu. Gake ame dzɔdzɔewo,
siwo tso afima la, wodo go. Godoo ɖe.
318 Nukae ne ɖe wònye ɣeyiɣi si me Billy Graham yi gama ye? Azɔ̃
yina tiatia wɔge, anɔ chewing gum ɖum, anɔ kɔtum wo nɔewo, eye
anɔ nu kom, ɖa kpakpawo, nusisi ɖe mowo, eye wo mawɔ naneke gɔ̃
hã vie kuɖe esia ŋu o. Atrɔ va esi ŋuke, eye Billy agblɔ bena, “Akpe
blaetɔ̃ nɔ asinye; metrɔ va le ƒe ɖeka megbe, eye blaetɔ̃ gɔ̃ hã mele
asinye o.”
319 “Oo, mewɔ tiatia. Nye—nye—nyemayi dzomavɔʋe me o; meyi na
Dziƒo, mikpɔea,” anɔ mimlim le nuvɔ̃ me ɖaa. Ne ɖee wole wosi ko…
320 Eye ekema Nyanyui si woɖe gbeƒã le Ŋusẽ, kple dzesi kple
nukunuwo me, kpakple Dzo Lilikpo si le eta me, eye nusianu dzi
yim tututu, eye wogblɔe do ŋgɔ heɖoe anyi koŋ. Ne ɖee wo…Wogblɔ
be, “Mimlila kɔkɔewo ƒe hatsotso aɖee. Enye dzoɖuame susu. Adze
gbɔgbɔ aɖe fomevi. Gbɔgbɔvɔ,̃ numa katã ko Wonye. Migaxɔ Esia se
o. Mele míaƒe ɖoɖowɔha me o. Míeɖo naneke lawɔ kple Numa o.” Ne
ɖee wokpɔ dzesi la ko! Ne ɖee wonyae ko!
321 Yesu gblɔ be, ebe, “Ne ɖe ènya wò azãgbe la, Yerusalem. Ne ɖe
nàte ŋu ade dze si ko! Gake,” egblɔ be, “azɔ wogblẽ mi ɖi akogoe.”
Mikpɔea? “Ne ɖe nènyae ko. Oo Yerusalem, Yerusalem, zi nenie Medi

be matsɔ̃ akɔ ɖe dziwò, abe alesi koklonɔ wɔna na viawo ene, tso
ʋɔñudɔdrɔ̃ si gbɔna la gbɔ! Gake mènya wò azãgbe la o.” “Wò si ƒu
kpe nyagblɔɖilawo, hewu amedzɔdzɔewo, ne ɖe nànya wò azãgbe
la! Ne ɖe nànyae ko, eye ètu ɖe Ŋɔŋlɔ siwo nye tɔwo dzi, henya
bena Nye vava nye wò nuwuwu dzesi la. Azɔ wò ŋku gbã. Azɔ woka
mo na mi. Wò ɣeyiɣi la nu yi.” Eye wòyi. Ele teƒe. “Ne ɖe nànya
ɣeyiɣi la ko!”
322 Mikpɔ ɖa, esime Yesu gblɔ nya sia la, xexeame gayi dzi nenema
ko tẽ. Mikpɔea? Xexeame gayi dzi nenema ko tẽ, nenema. Nukaŋutie?
Elabena womenya woƒe gaƒoƒo la o.
323 Xexeame yi dzi nenema ko tẽ, esime Noa ge ɖe aɖakaʋua me.
Xexeame ɖe zɔ yi ŋgɔ tẽ. Fewuɖulawo, siwo nɔ anyi le ŋkeke ma me
la, wogayi woƒe gbevu ɣeɖuɖuwo dzi. Wogale nu ɖum, le nu nom, le
srɔ̃ ɖem, hele nusiwo wɔm wole egbe la wɔm. Pɛpɛpɛ nenema, alesi
wonɔna tegbe. “Ha-ha! Mimlila kɔkɔe xoxoe ma do ʋɔtrua. Azɔ, ɖe
miese numa tɔgbe kpɔa? Ha-ha! Minya nusi wògblɔa? Mí katã mía
‘nyrɔ’̃. Bometsitsi! Afika tsi la le?”
324 Fewuɖulawo, le Noa ƒe ŋkekeawo me. “Nenemae woanɔ le
Amegbetɔ Vi la ƒe vava.” Esɔ gbe. Noa nya dzesi la. Nenema ke le
Lot ƒe ŋkekeawo me. Nenema kee le Yesu ƒe ŋkekeawo me. Nenemae
wonye egbe hã. Woɖu woƒe gaƒoƒo mlɔea ƒe fewu…?…
325 Nenema ke le Sodom la, womenya kura o. Esime Dɔla ma nɔ
tsitre ɖe afima, Gbedeasi si tso Mawu gbɔ, ɖeko woko wo hedi be
yewoagblẽ wo yi woƒe wɔnawo me. Esɔ gbea? “Va ɖe me ne nàwɔ
ɖeka kpli mí. Nye mía dometɔ ɖeka.” Esɔ gbea? “Ge ɖe me nàwɔ ɖeka
kpli mí, nye mía dometɔ ɖeka. Nànye ŋutsuviawo dometɔ ɖeka. Va
kaba, wɔ ɖeka kpli mí.” Mikpɔea? Womenya woƒe dzesi la kura o.
326 Womenya be ɣeyiɣi sime Gbedeasi ma le go dom la, tututue …
Womete ŋu kpɔe, bena ʋɔnudɔdrɔ̃ ƒe dzo kple dziku la, abe alesi
Mawu, dzo ƒe aɖewo kple dzokpewo le bibim le yame o. Womete
ŋu kpɔ esia o. Dɔlawo ya kpɔe. Uh-huh. Lot hã, nyae. Enya be ele
afima. Kakaɖedzitɔe.
327 Nenema ke abe alesi wòle egbe ene, nu ɖeka ma ke tututu. Dziku
le bibim, tu wówówo ku nu sege, nusianu ɖo nuwuwu. Nu ɖeka ma
ke wònye fifi hã.
328 Mikpɔ, amewo ɖa, miɖo to. Ɖe mienya be…Miagblɔ be,
“Nɔviŋutsu Branham, oo, nukae kuɖe nua katã ŋu?” Minyaa, amewo
ate ŋu ayi dzi anɔ gbe ƒã ɖem Nyanyui la abe alesi wowɔnɛ kokoko
ene, nusi yɔm wole be Nyanyui, ate ŋu anye be gbada yi. Wowɔe le
Noa ŋɔli. Wowɔe le Lot ŋɔli. Wowɔe le Yesu ŋɔli. Ele teƒea?

329 Gɔ̃ hã Yudatɔwo, emegbe esi Yesu gblɔ na wo be dziku…“Miatɔ
vɔ. Evɔ na mi. Naneke megali o. Evɔ na mi.”
330 “Oo,” egblɔ be, “mlimlila kɔkɔe ma. Suku ka mee Wòdo go tso?
Afika Wòtso, numa?”
331 Miɖo ŋku dzi, Enɔ gbesɔsɔ ɣemaɣi na Eƒe Heheŋusẽ Etɔl̃ia la. Uh-
huh. Esia le teƒe. Egblɔ be, “Zi nenie medi be Matsɔ̃ mia dzi!”
332 Lot wɔ eƒe yɔyɔ mamlɛa…alo, medi be magblɔ be, Mawudɔlae
wɔe, gbedeasitsɔla la, amesi Wònye ko. Mawu ɖɔli eɖokui le
egbeŋkeke sia me, Mawu ɖɔli eɖokui le amegbetɔ ƒe ŋutilã me, hewɔ
dzesi mamlɛa, wɔ dɔdeasi mamlɛa. Ekema nusianu vɔ keŋ.
333 Noa gblɔ eƒe mawunya mamlɛa; ʋɔ la do le eƒe megbe. Nua vɔ ɖe
afima. Wokoe, heɖu fewu le eŋu.
334 Mibu eŋu kpɔ, amewo ate ŋu ayi dzi anɔ gbeƒã ɖem! Haƒoƒuwo ƒe
Adaŋudeha ate ŋu awɔ ɖeka kple Katoliko hamea, pɛpɛpɛ abe alesi
wodo ŋugbe be woawɔ ene. Ɖoɖowɔhawo woate ŋu ava, gake lã la ƒe
dzesi le afima xoxo. Woxɔe, le numa me. Mikpɔea? Ke wogblɔna be,
“Oo, aleluya, woayra Mawu, ame geɖewo fũ kpɔ ɖeɖe etsɔ zãme.”
Ɖe wokpɔea? “Woɖu ɣe le Gbɔgbɔ me. Woƒo nu kple aɖeyeyewo.”
Ema mefia naneke o. Mikpɔea? “Oo, wonye ame fatuwo kple ame
wɔamewo kple ɖokuibɔbɔ mewo. Ɛ,̃ amegã. Gbɔgbɔ la ƒe kutsetsewo
le wo me.” Ema menye dzesi la o. Kui aɖeke o.
335 Mina matsɔ Gbɔgbɔ la ƒe kutsetsewo afia mi, le Yesu kple
Farisitɔwo dome, ne miakpɔ wo dometɔ ka sie Gbɔgbɔ la ƒe kutsetse
le mahã. Nukae nenye be metsi tre, abe alesi meto egbɔgblɔ sẽ va yi
ene, tsitre ɖe Kristo ŋu fifia le minuti ɖeka me? Mawu natsɔe kem be
megblɔ esia ŋutɔ gɔ̃ hã, mikpɔea, gake be mafia nane mi ta koe.
336 Nukae nenye be meva miagbɔ hegblɔ, “Wobe, mi ƒuƒoƒe la,
amekae anye mia xɔlɔ?̃ Amekae fia Gbɔgbɔ la ƒe kutsetse mahã? Miaƒe
nunɔla dɔmenyotɔ xoxoe la. Esi vana mia gbɔ le dɔyɔƒe ne miedze dɔ
yea? Miaƒe nunɔla fatu xoxoe la. Ele teƒe. Amekae nye amesi doa ga
na mi ɣesiaɣi ne nua do gede na mi, le teƒea ɖe si sesẽ yea? Mi eƒe
ƒuƒoƒe metɔwo, ɖe miayi ɖe mia nunɔla dɔmenyotɔ xoxoe la gbɔ be
woado ga na mi oa? Mikpɔea? Amekae nye ame la si lɔã ame henyoa
dɔme, eye wòfiana Gbɔgbɔ la ƒe kutsetse? Miaƒe nunɔla dɔmenyotɔ
tsitsi lae.
337 “Amekae nye amesi srɔ̃ nu ƒewo ƒewo fũ, le ƒuƒoƒeawo me le afisia,
afisi etɔgbui-tɔgbui-tɔgbui-tɔgbui-tɔgbui-tɔgbui-tɔgbui do tso, heɖiɖi
ʋuu keke va yi? Amekae nye amesi srɔ̃ nu hexɔ…wɔ dɔ sesĩe hexɔ
dɔkta ɖaseɖigbalẽ PhD wo kple LLD wo, be woanya Nya sia, eye
wòatsi tre ɖe afisia agblɔe na mi le Kwasiɖagbe ŋdi ɖesiaɖe le eƒe
ƒuƒoƒea me mahã? Miaƒe nunɔla dɔmenyotɔ tsitsi lae.

338 “Amekae nye tsitretsila sia, si woyɔna be, ‘Yesu’? Suku ka mee
Wòdo go le? Suku ka mee Wòdo go tso? Afika Eƒe ɖekawɔwɔ gbalẽvi
la le? Ɖoɖowɔha ka me Wòle?
339 “Nukae wòwɔna ne ƒome nyaʋliʋli ɖo mi katã dome? Amekae vaa
mia gbɔ? Miaƒe nunɔla dɔmenyotɔ tsitsi lae, be wòadze agagba be…
Eye ne mieʋli nya ɖe aƒelika sia ŋuti le afima la, eye miaƒe nunɔla
dɔmenyotɔ la va heɖɔ mi ɖo. Gblɔ bena, ‘Mi katã la Mawu viwo
mienye. Mele be miawɔ nenema o.’ Eyae nye nusi wò…
340 “Nuka Yesu Nazaretetɔ sia ya wɔna? Ekaka nusianu keŋ. Nuka
Wòwɔ? Ehe nya ɖe miaƒe ɖoɖowɔha la ŋu. Nuka Wòwɔ? Eyɔ miaƒe
nunɔla be ‘kplɔla ŋkuagbãtɔ na ŋkuagbãtɔwo.’ Eyɔe be ‘da si le gbe
me.’ Etsɔ vɔsasa si Mawu ɖo ɖi la, hetu afɔ kplɔw̃o ƒu anyi, tsɔ ga la ƒu
gbe, hekpɔ wo kple dziku. Ɖe mikpɔ miaƒe nunɔla le nɔnɔme ma me
kpɔa?” Azɔ afika Gbɔgbɔ ƒe kutsetsea ɖe? Uh-huh. Uh-huh.
341 Menye to aɖeyeye dodo mee o. Menye to ɣeɖuɖu le Gbɔgbɔ mee
o. Menye to gege ɖe hamea mee o. Menye to Gbɔgbɔ ƒe kutsetse mee
o; Kristome Dzɔdzɔmenunya ate ŋu atsɔ lɔlɔ̃ aflu mia dometɔ ɖesiaɖe
le numa me, mikpɔea, ke agbe nu le egbɔ gɔ̃ hã be Yesu Kristo tso
Mawume. Menye emae o.
342 Gake Nya, si le agbe lae! Afimae nua le. Ne ɖe wòanye be
woate ŋu akpɔe ko be, Eyae nye Messia. Eyae nye Nya gbagbe, si
woɖe ɖe go.
343 Eye ŋutsua ɖe si xɔ Mawu ƒe Gbɔgbɔ ɖe eɖokui me la, alo nyɔnua
ɖe la, enɔa Nya ma ƒe agbe, si le agbe nɔa wo me. Eyae nye dzi si
ƒoa ʋu, esi woɖo ɖi, elabena Aƒetɔ la ƒe Nya vaa na wo, eye woawoe
nye Nya la na amewo. “Agbalẽ si woŋlɔ si amewo katã xlẽna.” Esia le
eteƒea? Ɖe wòate ŋu anye be Heheŋusẽ Etɔl̃ia le edzi yimaa?
344 Amesiwo le nyaƒoka dzi, woawoe nye mi amesiwo le nyaƒoka
sia sem, edzrom be miate ŋu akpɔ ƒuƒoƒe la le gaƒoƒo sia me. Uh-huh.
Mekpɔ mɔ be miawo hã miele seselelãme ma ke sem.
345 Nukae ne esia wònye? Mikpɔ alesi Ŋɔŋlɔawo li kɔ ɖe wonɔewo
dzi le afisia ɖaa. Ate ŋu anye nenema? Ɖee wònye Heheŋusẽ Etɔl̃ia
be woaɖe gbe ƒã na amesiwo kpɔ fɔbubu Mavɔmavɔ siwo tsɔ xɔxɔ ƒe
Gbedeasi la ƒu gbea?
346 “Enyo,” agblɔ be, “ɖe hame la ayi dzia…” Ɛ̃ ɖe, wole ewɔ ge.
Woayi edzi tẽ, nenema ke ko.
347 Gake, miɖo ŋku dzi be, le ɣeyiɣi sia katã me la, Noa le aɖakaʋua
me. Wotre Ŋugbetɔ la nu ɖe eme kple Kristo, woɖe ame mamlɛa la.
Nutrenu Adelia ɖe eɖokui ɖe go. Nutrenu Adrẽlia trɔ Eyama gbɔe va
anyigba dzi. Alẽvi la va hexɔ Agbalẽ si le Eyama ƒe nuɖusi me, eye

wòbɔbɔ nɔ anyi hebia nusi nye Etɔ, nusi Wòxɔ ƒle. Ele teƒea? Esia nye
Heheŋusẽ Etɔl̃ia ma kokoko.
348 Etɔ̃ enye blibonyenye. Subɔsubɔdɔ la ɖo eƒe blibonyenye me
esime wògaɖe Kristo ɖe go ake le kodzogbe me, le amegbetɔwo
dome, abe alesi wogblɔe daɖi do ŋgɔ ene, “Abe alesi wònɔ le Lot
ƒe ŋkekeawo me la.”
349 Oo, mibu eŋu, amewo agate ŋu ayi dzi anɔ gbe ƒã ɖem, anɔ
bubum be amewo le ɖeɖe kpɔm, anɔ xɔxɔm se be yewole nu
nyui wɔm, anɔ xɔxɔm se be yewoƒe ɖoɖowɔhawo le tsitsim ɖedzi,
kakaɖedzitɔe, ke mɔkpɔkpɔ ƒe keklẽ aɖeke hã meli o. Eye ne ŋutega
sia nye ema la, ke etsitre ɖe nyɔnuwo ŋu sesiẽ ŋutɔ, mieva ɖo gaƒoƒo
ma dzi. Ʋɔtrua le tutu, evɔ, xoxo la Agbalẽ la le Esi me. Mibu eŋu kpɔ.
350 Mina magblɔ esia na mi hafi míawu enu azɔ. Mele nu wum. Woƒo
nu, tso eŋu le Ireland, si dze ŋgɔ atsiaƒu la. Aga gãa ɖe le ƒu goawo me,
kple to kɔkɔ sia dzi. Eye ŋutsua ɖe le yiyim, heto afima yina gbeɖeka,
tututu—tututu le ɣeyiɣi si me ƒutsotsoeawo mli gbɔna. Ke bubume
aɖe nɔna to la dzi, esi nya nu tso ƒutsotsoeawo ŋu. Enya ŋkeke la ƒe
ɣeyiɣi si me ƒutsotsoewo le vava ge. Ènya ɣeyiɣi si me ƒutsotsoewo
vana. Ŋutsu sia metsɔ ɖeke le me na ɣeyiɣi la o. Enye menyae-wu
siawo ƒe ɖeka. Ye ŋutɔ ƒe susu le esi. Enye kametela, dzeaɖaŋu, nyanu
aɖe, gake menya ƒutsotsoewo ƒe ɣeyiɣi o. Menya dua me o. Menya
ɣekaɣie dzesi la tu aƒe, ne ɣleti trɔ megbe de anyigba o.
351 Ke ne eva me be Mawu ɖe Eƒe Gbɔgbɔ ɖa le anyigba dzi la,
nɔviŋutsu, evɔ, nusianu wu nu.
352 Ne ɣleti laʋã le enɔƒe kpɔ gbeɖe la, tsi atsɔ̃ anyigba katã abe alesi
wònɔ esime Mawu wɔe, le Mose I 1 me ene. Gake ɣleti tɔ ɖe afima,
ke ne ètrɔ eƒe ta vie gɔ̃ hã, ƒutsotsoewo dzea agbo
353 Ametsitsi dzeaɖaŋu ma si le agbe le egbɔ le afima, nya game sie
wònye. Amesia ya menyae o. Mesrɔ̃ nu tso eŋu o. Metsɔ ɖeke le eme
o. Ke ametsitsi dzeaɖaŋu sia do va kple du, hegblɔ bena, “Nye ame
nyuie, mègakatsɛ be yeayi didiƒe wu ema o. Gbugbɔ, kaba. Gli aɖe
le afima. Màte ŋu afla gli la o. Àva ku. Nu…Dzesi si dze wònye, na
gamea. Ƒu—ƒutsotsoewo adze agbo enumake, ke magate ŋu atrɔ gbɔ
o. Mègayi didiƒe wu ema o.”
354 Ke ame la trɔ kpɔe, hekoe, gblɔ bena, “Heyi ɖakpɔ tɔwò gbɔ.
Menya nusi mate ŋu awɔ kple nusi nyemate ŋu awɔ o.” Ale
ƒutsotsoewo lée. Mikpɔea?
355 Ate ŋu anye be gbada yi wu alesi míesusui. Mikpɔea? Alé wò.
Megayi didiƒe wu ema o. Migawɔe o, tɔnyewo. Ne míexɔa dzinye
sena ɖaa be menye Mawu ƒe subɔla la, mixɔ nye nya ŋdi sia, nenye
be miewɔe kpɔ tsã o. Ate ŋu anye be gbada yi xoxo. Ŋɔŋlɔwo li fũ si

fia asii nenema. Azɔ, miɖo ŋku dzi, nyemele gbɔgblɔm be nenemae
o. Nyemenya o. Gake miɖo ŋku anyi ko.
356 Ke meɖe axa ewo aɖewo sinu kpɔtɔ le eŋu le afisia, esiwo menɔ
vɔvɔm̃ be magblɔ na mi. Mikpɔea? Mikpɔea? Aƒn. Wood nye ɖasefo
na esia, kple Aƒ. Wood. Esime meyi wo gbɔ egbe ŋdi be maɖakpɔ wo
ɖa la, megblɔ be, “Nye—nyemate ŋu agblɔ ema na wo o, nyemate ŋu
aɖo keke afima o. Ɖeko matsɔ Ŋɔŋlɔ siawo da ɖi fũ, eye magblẽe ɖe
wo gbɔ, elabena wole elé ge ɖe nyaƒoka dzi.” Adzo yi.
357 Eye amewo aɖu fewu le Gbedeasi sia ŋu. Esɔ gbe, ava zu be tɔtrɔ
gbɔ maganɔ eŋu o, le ŋkeke siawo dometɔ ɖeka dzi. Heyi dzi, nànye
hamevi ko. Kpa wò ɖa, sisi nu ɖe wò mo. Heyi dzi, nàtsɔ “Fofo, Vi,
kple Gbɔgbɔ Kɔkɔe,” ne èdi nenema faa, bena, nàwɔe wòanye Mawu
etɔ̃ alé nànye trɔs̃ubɔla. Heyi dzi, nàlé ɖe wò ɖoɖowɔha la ŋu. Wɔ
nenema, ne edii faa.
358 Àgblɔ be, “Meɖu ɣe le Gbɔgbɔ me, meƒo nu kple aɖeyeyewo; Esia
su asinye.”
359 Mekpɔ gbɔgbɔvɔw̃o wowɔ nenema ke. Mekpɔ adzetɔwo ƒo nu
kple aɖeyeyewo eye woɖe egɔme; eye woŋlɔ nu ɖe gbe tutɔ me, heɖe
egɔme; esiwo no ʋu le ametakoli me, eye wodo ɣli yɔ gbɔgbɔvɔ,̃ ɖu
ɣe le gbɔgbɔ me.
360 Mohametɔwo ɖu ɣe le gbɔgbɔ me, nenema, vaseɖe esi wote ŋu
tsɔ abui ŋeŋẽ ƒo ɖe woƒe asibidɛwo me; eye wotsɔ akplɔ ŋɔ̃ woƒe mo
flo, nenema, hegahee do goe, eye ʋu kuia ɖeke hã madza le eme o.
361 Indiatɔwo azɔ dzo me, afɔ ƒuƒlu, abu ɖe me afɔ etɔ;̃ eye le afɔ
ene-, etɔ-̃ alo afɔ ene-ƒe kekeme; agbɔe, ʋuu dzoka xɔxɔwo abiã hẽ;
ke mafia woƒe afɔ kura o, gake wogbe nu le egbɔ be naneke tɔgbe
meli si enye Yesu Kristo o.
362 Kpao, kpao, xɔñyewo. Nya lae le egblɔm. Ele be amewo kple Nya
la nazu ɖeka. Mikpɔea? Yesu kple Nya la wonye nu ɖeka; Eyae nye
Nya la. Eye ne Yesu le agbe le amegbetɔ me la, ewɔna eya kple Nya
la wòzua ɖeka. Mega…Wò agbe le nusi nènye la gblɔm fia.
363 Azɔ kpɔ ɖokuiwò le Mawu ƒe ahũhɔẽ me, nàgblɔ be, “Aleke nye
dzedzeme le ŋdi sia?” Esime míado gbe ɖa.
364 [Nɔviŋutsu aɖe ƒo nu le gbegbɔgblɔ bubu me. Nɔviŋutsu bubu na
gɔmeɖeɖea. “Vinyewo, egbe la, mele egblɔm na mi. Ɛ̃ ɖe, gɔ̃ hã Nye,
Mawu Ŋusẽkatãtɔ la, meɖe ŋku kpɔ anyigba dzi egbe. Mekpɔ vɔ̃ si
gbɔ wokplɔ nuwɔwɔ sia va ɖo. Ɛ̃ ɖe, Mekpɔ nuvɔ̃ si me amegbetɔ,
le mimlim le, egbe sia. Ɛ̃ ɖe, ɖe mienyae be Mewɔ nu gãa ɖe na mi
oa? Ɛ̃ ɖe, Medɔ amea ɖe ɖa le ŋkeke mamlɛ sia me, ɛ ̃ ɖe, be wòanye
nyanuɖela na dzidzime sia. Gake Mele egblɔm na mi bena, egbe la,
Tɔnyewo, ame geɖewo ɖu fewu le ŋkɔ sia ŋu. Ɛ̃ ɖe, wotrɔ megbe

de nusiwo wògblɔ la. Gake Mele egblɔm na mi bena, amesiwo aɖo
to Nya siawo la, Mana be yayra gãwo nadza ɖe wo dzi. Nyee nye
Mawu Ŋusẽkatãtɔ. Maɖo teƒe, egbe sia, na amesiwo axɔ Nya siawo
anukwaretɔe, Aƒetɔ lae gblɔe.”—Tala.]

Metra mɔ boo tso Mawu gbɔ,
Azɔ megbɔna aƒe;

Do gbe ɖa, ne medo gbe ɖa kpɔ tsã o la!
Ke Wò lɔlɔb̃ɔwo daɖi,
Aƒetɔ, megbɔna aƒe.
Gbɔna…

365 Esime miayi hadzidzia dzi la, medi be mabia nane mi. Ɖe
kpɔtsotsoa ɖe le miaƒe dzi ŋu si wɔe abe ɖe nuvɔ̃ na wòdo vivitia?
Ne ele nenema la, gaƒoƒo lae nye si azɔ be miaɖee ɖa, fifi laa, nenye
be amenuveve kpɔtɔ li.
366 Esia la, mexɔe se be, mele nenema o. Mexɔe se be mele afima o.
Ɖe medze abe ɖe wòate ŋu anyee oa? Mise nusi Gbɔgbɔ Kɔkɔe la gblɔ
le amewo dome, esime mewu enu la, “Ènye Gbe si va na mi.”
367 Eye ne nane li, ne blukɔ aɖe le wò agbe me la, ɖe màlɔ̃ ava
vɔsamlekpui la gbɔ fifia, esime míaganɔ hadzidzia dzi yim o mahã?
Fifi laa, ne nuxaxa aɖe li, ne kpɔtsotso aɖe li la, migadae ɖe ɣeyiɣi
bubu dzi o.
368 Mekpɔ mɔ heka ɖe edzi be mele nenema o; gake ava nɔ
nenema, le ŋkeke siawo dometɔ ɖeka dzi, eye ɖewohĩ ate ŋu anye
nenema egbe.

Azɔ, Aƒetɔ, megbɔ-…
369 Esi gbɔgbɔ si le miaƒe ŋɔtime ƒo xlã mi keŋ! Ne ɖe amesiwo le
nyaƒoka sem woate ŋu akpɔ nusi le edzi yim le afisia fifia la; amewo
mimi wo nɔewo ɖo, eye avi le ɖiɖim, tso afisiafi.
370 Ɖe ŋutega ma, esime menye ŋutsuvi dzaa la, ɖe gaƒoƒo lae nye
sia? Ɖe gamea enye si esime nenem me siwo ŋu ɖeɖi te, eye wolé
blanui…dzomavɔʋe si dzɔ ɖe anyigba dzi afii mahã?
371 Vɔsamlekpuiwo kple agbakawo, kpakple afisiafi, yɔ azɔ. Ne
miate ŋu ate ava vɔsamlekpui alo agbakawo me, afiaɖe ko le ame
alafa aɖewo sinu si le afisia la dome o la, ekema tsi tre ko, ne nàgblɔ
be, “Medi be matsi tre ado gbe ɖa, ale ko be amewo nanya,” alo nàdze
klo, ɖesiaɖe si èdi ko. Oo, míatɔwo! Azɔ beblie hafi nàgate ŋu akpɔ
amea ɖe le anyinɔƒe. Amewo le tsitrenu le afisiafi.
372 Mina magblɔ esia. Mawu malɔ̃ o, Mawu malɔ̃ be nusi megblɔ la
nanye fifia o. Mina mase egɔme, amesiame; Mawu malɔ̃ o. Wole…
Viwo le asinye siwo mege ɖe eme o. Nyɔnuvi eve kple ŋutsuvi ɖeka

le asinye. Nɔviŋutsuwo le asinye. Amenyewo li siwo mege ɖe eme
o. Mawu malɔ̃ bena amenuveve nadzo le míagbɔ; eye nusiawo katã
nanye nususukpɔ ko o.
373 Ɖe amenuveve galia, Aƒetɔ? Na be madaƒu le esia me, Aƒetɔ. Na
be fifi tɔ ya la nanye vodada. Bena ma, naganye nenema o, na be
amewo nagate ŋu kpɔ ɖeɖe. Na wòava me dzro, Aƒetɔ. Medo gbe ɖa,
hetsɔ ameha sia de asi na Wò azɔ, le Yesu Kristo ƒe Ŋkɔ me.
374 Amesiame nedo gbe ɖa azɔ, ko abe…Nukae adzɔ ne nenemae
wòle? Azɔ, nyemenya ne nenemae o, gake nukae adzɔ ne nenemae
wòle? Mido gbe ɖa alesi miedi. Mido gbe ɖa ko alesi miedi be
yewoadoe ɖae. Nuka koŋue adzɔ ne esia nye nyateƒe, nukae míawɔ,
xɔñyewo? Nukae míawɔ? Nukae, nukae adzɔ? Azɔ mi katã, mido gbe
ɖa. Mi—mifa avi, mido gbe ɖa alesi miedi la ko. Mifa avi na Mawu
ko, alesi mia ŋutɔwo miedi. Oo Mawu!

Wò lɔlɔb̃ɔ,
Oo Aƒetɔ, megbɔna aƒe.

375 “Aƒetɔ, meɖo tame be mawɔ esia eteƒe didi. Ɖe melala eteƒe didi
akpa, Aƒetɔ? Ɖe esia, ɖe wòwu nua? Oo Mawu, ke Wò lɔlɔb̃ɔwo me
eye nàxɔm. Nane le nye dzi me si le nusia biam, Aƒetɔ. Ga kee zi ɖeka
ake. Ne nye ŋkɔ le Alẽvi la ƒe Agbalẽ me la, ekema ƒo nu nam azɔ,
Aƒetɔ. Na maxɔe azɔ dzro. Mawu, meɖe kuku wɔe dzro.”

Gbɔna aƒe, gbɔna aƒe,
Oo, gbeɖe, nyemaga, Aƒetɔ, tra akpɔ o;
Ke Wò lɔlɔb̃ɔ daɖi,
Oo Aƒetɔ, megbɔna…

376 Biblia gblɔ be, esi wodze si Yesu la, bena, “Wo dome amesiame
afa avi abe ɖe woƒe tenuvie wowu ene.”

…-na aƒe,
377 Mi amesiwo le egodo, mi amesiwo le ʋu me, le yaʋala kpuietɔ
dzi, mi amesiwo le tsitre ƒo xlã xɔ la, mia dometɔ geɖewo tsɔ woƒe ta
ziɔ ɖe xɔ la ŋu, miagblɔ be, “Aƒetɔ Mawu, kpɔ ye nublanui.”

Ke-…
Minɔ kukum movevitɔe, xɔñyewo! Mikpɔ ɣeyiɣi si me míele agbe

le la ɖa! Afika míeɖo?
…lɔb̃ɔ
Aƒetɔ, megbɔna aƒe.
Gbɔna aƒe,…

378 Aƒetɔ Yesu, mewɔ nusi katã menya wɔwɔ. Mewɔ nusi katã menya
wɔwɔ. Na wòava me dzro, Aƒetɔ, bena amenuveve ƒe agbo la nakpɔtɔ
anɔ ʋuʋu. Na ame alafa ɖewo sinu, ame alafawo le xexlẽme nu siwo

le Wò dim le ɣeyiɣi sia me, ɖe nuvɔ̃ ƒe ɖi ɖesiaɖe ɖa na wo, Aƒetɔ,
eye nàxɔ wo de eme egbe.
379 Me—meɖe kuku, kple nye dzi blibo, abe alesi míekpɔe be menye
amea ɖe koe le nu ƒom o, ke boŋ, wònye Ŋɔŋlɔa la Ŋutɔe kplɔ mí va
ɖo gaƒoƒo sia me. Eye ŋutega ma, si ŋutsuvi dzaa aɖe xɔ, esime wòkpɔ
ame mawo le nɔnɔme ma me; ke azɔ, esusu, bena enye dzɔmavɔʋe la
ŋutɔŋutɔ, woɖe amenuveve ɖa le anyigba dzi, eye azɔ dzomavɔʋe la
ŋutɔŋutɔ le afii, eye amewo, Aƒetɔ, le nɔnɔme dziŋɔ̃ ma me.
380 Oo Ŋusẽtɔ Mawu, ɖe Hame Tiatia sia ta la, mele gbe dom ɖa,
Mawu, bena Nàtrɔ Wò yayrawo akɔ ɖi, bena woaxɔ ɖa—ɖaseɖiɖi ƒe
subɔsubɔdɔ, bena abe alesi Lot xɔe ene, abe alesi Noa xɔ ene, abe
alesi Yesu xɔe, yii na amesiwo bu Mavɔtɔe, ne ɖe le afima; bena woa
ŋutɔwo la wotre wo nu ɖe Mawu Fiaɖuƒe la me, gake wole ɖase ɖim
le Yesu Kristo ŋu be enye eyama ke etsɔ, egbe, yi ɖe mavɔmavɔ me.
Na wòava me dzro, Aƒetɔ. Lɔ̃ Nàxɔ miaƒe kokoƒoƒo, esime míele kuku
ɖem le Yesu ƒe Ŋkɔ me.
381 Azɔ mido gbe ɖa alesi miedi be miado gbe ɖa ko. Migatsi
dzi o. Migatsi dzi o. Nukae nenye be wòe nye ŋkɔ mlɔetɔ si ayi
Agbalẽ la me?

…megbɔna aƒe.
Gbɔna aƒe, gbɔna aƒe,

382 Nɔviŋutsu Neville, wò heyi nàdo gbe ɖa ɖe wo ta. Kplɔla la yina
be yeado gbe ɖa kpli mi azɔ esime mianɔ gbe dom ɖa. Madzi ha.

Ke Wò lɔlɔb̃ɔ daɖi,
Aƒetɔ, megbɔna aƒe.
Gbɔna aƒe, gbɔna aƒe,
Nyemagatra o; (Ɛ,̃ Aƒetɔ.)
Ke Wò lɔlɔb̃ɔ daɖi,
Aƒetɔ, megbɔna aƒe.
Gbɔna aƒe, gbɔna aƒe,
Nyemagatra o;
Ke Wò lɔlɔb̃ɔ daɖi,
Aƒetɔ, megbɔna aƒe.

383 [Nɔviŋutsu Neville yi gbedodoɖa dzi. “Eye na be amesiame,
Aƒetɔ, nakpɔ kɔɖiɖi, egbe sia, be Wòe nye Mawu Ŋusẽkatãtɔ. Ne
esiae nye amenuveve ƒe agbɔsɔsɔ la, na wòava amesiame dzi,
ametɔametɔ.”] Na wòava me dzro, Aƒetɔ. [“Na wòava me azɔ, Fofo.
Eye nana Mawu ƒe ŋutifafa, si ƒɔa gɔmesesewo ta ɖaasi la, nagava dzi
siwo le lalam la me ake.”] Ɛ,̃ Aƒetɔ. [“Na esia nanye gaƒoƒo la.”] Ɛ.̃
[“Míexɔse be Èsee le Dziƒo.”] Mawu, na wòava me dzro. [“Nusianu

si wodzra ɖo ɖi na mí la, ne ewu nu la, ekema, Aƒetɔ, míenya nusi
nuwuwu la nye.”] Ɛ,̃ Aƒetɔ. [“Gake, ne mele nenem o la, ekema na
Ɖaseɖila nava.”] Ɛ,̃ Aƒetɔ. [“Na be amesiwo va la, na be woakpɔ
ŋutifafa egbe sia,”] Na wòava me dzro, Aƒetɔ. [“to Yesu Kristo me.
Eye le Eƒe Ŋkɔ me la míedo gbe ɖa. Amen.”—Tala.]
384 Aƒetɔ Yesu, medo gbe ɖa be Nàɖe Becky kple Sarah kple Joseph,
kple woamawo, hã, Aƒetɔ. Megana be esia nava me na vinyewo o,
Aƒetɔ. Megana be esia nava me na nɔvinyeŋutsuwo kple xɔñyewo o.
Neva eme dzro, Aƒetɔ.
385 Míenya o, míenya o, gake míele nane kpɔm, Aƒetɔ. Ɖe esia nye
dzesi si ʋuʋua ame le mía ŋku me fifi laa? Neva eme dzro, Aƒetɔ. Te
mí katã ɖe ŋu Wò, kaba, Aƒetɔ. Míelɔ̃ Wò eye míehiã Wò. Neva eme,
Fofo, Gbɔgbɔ Kɔkɔe la nena akɔfafa mí ɖe míaƒe dziwo me azɔ.
386 Míedo gbe ɖa be míanye ɖaseɖilawo na Wò le gaƒoƒo sia me,
elabena míenyae be ele be esia nava eme godoo. Wogblɔe do ŋgɔ to
agbenɔɣiawo katã me, eye ele be míakpe akɔe, bena míele nuwuɣi
esime míele dzesi siawo ƒe dzedze kpɔ. Míenyae, eye wogblɔe na mí
ƒe geɖewo vayi xoxo, bena nusiawo lava dzɔ. Azɔ míele ekpɔm tututu
le míaƒe ʋɔtruwo nu, Mawu ƒe dziku gã la le zɔ ɖem to mɔdodowo
dzi, hele bolobolotɔwo kplɔm dzoe. Afisi Ʋu mele ʋɔtruawo ŋu le o,
ku ƒe dɔla asra kpɔ; ke woawo ayi dzi tẽ anɔ agbe, gake woku esime
wogale agbe, amenuveve manɔmee, Mawu manɔmee, eye womate
ŋu akpɔ ɖeɖe akpɔ o.
387 Mawu, aleke gbegbe míeda akpe na Wò ɖe amesiawo siwo kpɔ
ɖeɖe la taa! Aleke gbegbe mí…Yayra gã kae esia nye na míaƒe dziwo
be, míele eme azɔ, le Ʋua te, esime mawudɔla mamlɛ ma to anyigba
la dzi, hekplɔ ame…
388 Amesiwo do go le ʋu la te, woku amenuveve manɔmee. Emae
nye Mose ƒe heheŋusẽ mamlɛtɔ. Gbã la, ɖe—ɖekakpui aɖe si nɔ nu
ƒom na Israel; evelia, eyi be yeaɖe wo; etɔl̃ia, enye gbedeasi mlɔetɔa.
Wowɔ nukunuwo vɔ, Mose nɔ eƒe mɔ dzi ɖota ŋugbedodonyigba dzi,
kple ɖeɖekpɔlawo.

Oo Mawu, kpɔ nublanui, mele gbe dom ɖa, le Yesu ƒe Ŋkɔ me.
389 Azɔ madi be mabia nya sia. Mi amesiwo le gbe dom ɖa, mi
amesiwo bu be amenuveve su mia si, eye bena (Mawu) miese le mia
me be miele Mawu Fiaɖuƒe me, miese le mia me bena—bena ɖewo
kple ɖewoe la mieku seke, bena le Kristo me la xɔse le mia si be
miaxɔe ase be mienye Kristotɔ, wogbugbɔ mi gadzi eye mienyae bena
mienye Kristotɔ, eye ɖikekea ɖeke mele me o. Medi be mi katã miatsi
tre, mi amesiwo le esia dim, si xɔ esia se, bena wokeke amenuveve
ɖedzi na mi azɔ, eye mienye Kristotɔwo, eye mie—eye miexɔ edzi se

bena—bena wosisi Ʋu la ɖe miaƒe dzi ŋu, eye—eye—eye bena wotsɔ
nuvɔ̃ ɖesiaɖe ke mi.
390 Esia nye nane si sesẽ ŋutɔ be magblɔ na mi amesiawo. Meda akpe
geɖe, eye mekpɔ ame siwo tso le afisiafi. Eye miawo, ale me—me…
391 Nyemenya ne nusiawo nye nyateƒe o, gake ele be wòanɔ nenema,
ɣeaɖewoɣi. Mikpɔea, ele be wòava ɖo esia gbɔ, eye ate ŋu anye fifia.
Mikpɔea? Le mɔ sia mɔ nu la, xexeame ayi dzi tẽ. Amewo aganɔ
vɔsamlekpuia gbɔ vam, woaganɔ ɣli dom, gake ema maɖe via ɖeke o.
Mikpɔea? Woatɔ avɔ, mikpɔea, gbada ayi. Amenuveve maganɔ anyi
o. Miɖo ŋku esia dzi. “Eye kɔkɔeƒe la abla kple dzudzɔ.” “Amesi le ɖi
ƒom la, nenɔ ɖiƒoƒo dzi; amesi le dzɔdzɔe la, nenɔ dzɔdzɔenyenye dzi;
eye amesi le kɔkɔe la, nenɔ kɔkɔenyenye dzi.” Amenuveve megali o,
esime Alẽvi la xɔ Agbalẽ la; eyae nye ma, nua katã koe ma. Eye nua
katã dze sigbe ate ŋu anye fifia ene.
392 Ɖewomahĩ ŋkeke bubu agate ŋu anɔ mia si; ɖewomahĩ egbe
enye ŋkeke ma. Ɖewomahĩ etsɔ si gbɔna enye mam-…Ɖewomahĩ
zã sia enye zã mamlɛtɔ. Ɖewomahĩ esiae nye ƒe susɔe. Nyemenya
o, xɔñyewo. Mele egblɔm na mi be, nyemenya o. Womegblɔe
nam kura o.
393 Gake ne Mawu xɔ ŋkɔ mamlɛtɔ hexɔe ƒle le Agbe Agbalẽ la me la,
eƒe nuwuwu enye ma. Mikpɔea, womagate ŋu asɔ gbɔ fũ o, alekekee
hã. Geɖe fũ magate ŋu anɔ afima o, alekekee hã. Evɔ keŋ. Ewu enu.
394 Ame nenie nya be enye Nyateƒe? [Ƒuƒoƒea gblɔ be,
“Amen.”—Tala.] Esɔ gbe. Enye—enye Nyateƒe. Azɔ esi miele sesem
le mia me…
395 Ke mele ƒuƒoƒe sia si meɖe gbe ƒã na hexlɔ̃ nui, le ƒe siawo katã me,
eye mekpɔ Gbedeasi aɖe sigbe esia ene si me…si me—mehe vɛ le eƒe
nɔnɔme suetɔ sia me. Ke miɖo ŋku dzi ko bena, ɖe megblɔe be miate
ŋu ase eme, le nɔnɔme suetɔ me; nu bubuwo gali si kloe la woate ŋu
aʋuʋu mi miagbã gudugudu, mikpɔea. Gake ɖeko medzo flae, mese
le menye be mawɔe, elabena nyemeka ɖe dzi o. Ne nyemeka ɖe afisi
mele afɔ ɖom dzi o la, maɖe afɔ bɔbɔe, mikpɔea, gake ɖeko mele
egblɔm na mi.
396 Miɖo to. Ɖe dzi mele mia dzɔm oa? Ɖe nane agate ŋu anye gã wu
ema, si ŋu miate ŋu abu, esi miewɔ le miaƒe agbe mea?
397 Nukae adzɔ nenye be gbada yi vɔ fifia? Nukae adzɔ nenye
ɖe nusianu wu nu? “Oo,” miagblɔ be, “Nɔviŋutsu Branham,
ɖewomahĩ…” Ɛ̃ ɖe, menya. Woate ŋu ayi dzi tẽ ko. Wowɔe, le ɣeyiɣi
ɖesiaɖe me. Meɖe esia gɔme heɖo kpe edzi to Ŋɔŋlɔa me, mikpɔea,
xexeame yi dzi le mimlim, gake evɔ. Mikpɔea?

398 “Gbeƒãɖeɖe ƒe bometsitsi la ɖe amesiwo bu. Eye wònye
bometsitsi, na amewo. Enye Mawu ƒe nunya.” Mikpɔea? Mawu nye
Gbɔgbɔ. Ewɔa dɔ le gbɔgbɔme mɔwo dzi, mikpɔea, be Eƒe nukunuwo
nava me; le mɔ dzeaniwo dzi. Gake, amegbetɔwo míenye, míenye
seƒeɖo mewo. Míenya o; nusi ke miate ŋu akpɔ ko dzi míekpɔna.
Gake Nane le mía me…
399 Ne edo go le xɔ ma me le afisia la, ne mekpɔ esia kpɔ le wò agbe
me o la, ne mekpɔ ŋkeke ƒe kekeli kpɔ o la, mànya be yedo go le
xɔa me afii, hege ɖe ɣe ƒe kekeli me alo nane me o. Exɔ dzo. Àte
ŋu asee. Ne wò ŋutilã ƒe nyanyananua ɖeke meli be wòaɖee agblɔ o,
ànyae, oo, nukpɔkpɔ ƒe nyanyananu meli be nàtsɔ kpɔe o. Mɔnua ɖeke
meli be nàkpɔ ati damawo o, be nàkpɔ dzɔdzɔmea o; nukpɔkpɔ mele
asiwò o, menɔ amea ɖeke si kpɔ o. Ànyae be yele nane ƒe ŋku me; wò
seselelãme ana be nànyae. Ànyae. Ne medze agbagba be magblɔe na
wò la, “Ɣe wònye. Ele keklẽm. Ele nuwo ɖem fia,” mikpɔea, ànyae
be ele afima elabena nàte ŋu asee kple wò seselelãmewo. Ele teƒea?
[Ƒuƒoƒea gblɔ be, “Amen.”—Tala.]
400 Azɔ, míenyae bena Kristo le afisia. Mikpɔea? Ɖewohĩ miele
Eyama kpɔm kple miaƒe ŋkuwo o. Mikpɔea? Ɖewohĩ miele kpɔm o.
Gake to ŋutega me la, mele egblɔm na mi be, Ele afisia. Míele Eŋkɔ
sem. Míenyae be Nane le afisia si míaƒe nyanyananuwo megblɔ o.
Gbɔgbɔ lae le egblɔm, bena Kristo le afisia.
401 Mesee le menye bena Exɔ mí ƒle. Mesee le menye bena míaƒe
ŋkɔwo le Eƒe Agbalẽa me. Mexɔe se be woxɔ mí ƒle to Alẽvi la
ƒe Ʋu me.

Melɔã mi, eye menyae be mielɔã mia nɔewo.
Oo, woayra nubablaka
Si bla Kristotɔwo ƒe;
Dzi ɖekae kple susu ɖekae
Si sɔ kple Dziƒo tɔ.

402 Ele be míasee nenema ɖaa ɖo ɖe mía nɔewo gbɔ. Mikpɔea, ele na
mí be, ele na mí be míasee nenema ɖo ɖe mía nɔewo gbɔ. Mikpɔea?
Elabena, zi alesi míalɔ̃ mía nɔewo la, míelɔ̃ Mawu. “Ɖe nàte ŋu alé
fu nɔviwòŋutsu si kpɔm nèle, eye nàgblɔ be yelɔ̃ Mawu Si kpɔm mèle
o mahã?” Edze be míalɔ̃ mía nɔewo. “Lɔlɔ̃ Gã wu esia megale amea
ɖeke si tsɔwu Eya si tsɔ Eƒe agbe aɖo anyi ɖe Eƒe futɔ ta o, bena woazu
Eƒe xɔl̃ɔw̃o.” Oo!
403 Ɖe mienya ha ma, Woayra Nubablakaa? Ɖe menyo ŋutɔ oa?
Woayra nubablaka! Ɖe nàna mi gbeɖiɖia na esia, nɔvinyɔnu, si le
afima? Nà be wòaƒo sẽ ko.

404 Nukae nenye ɖe gbada yi? Nukae nenye ɖe Heheŋusẽ Etɔl̃ia, si
gbɔna fifia la, enye be woaɖe gbe ƒã na amesiwo tsrɔ?̃ Nukae nenye
be kpɔɖeŋuwo katã laɖe fia fifia? Eye míele eme, eye míele eme, ɖe
esia manyo ŋutɔ oa? Kadede ka wòanye!

Oo, woayra nubablaka (afii nusi wɔnɛ la le)
Si bla Kristotɔwo ƒe;
Dzi ɖekae kple susu ɖekae
Si sɔ kple…

405 Nukae nye ma? Dzi ɖekae kple susu ɖekae. “Wò Fiaɖuƒe nava.
Woawɔ wò lɔlɔñu.” Mikpɔea?
406 Míele etem kpɔ be míatsɔ Mawu awɔ—ŋutsuvi dunyuitsɔla,
tsaglalatsala aɖe, “Mawu, wɔ esi, wɔ ekemɛ.”
407 Yesu gblɔ be, “Mido gbe ɖa be, ‘Wò Fiaɖuƒe nava. Woawɔ wò
lɔlɔñu le anyigba dzi, abe alesi wowɔnɛ le Dziƒo ene.’” Ekema, woɖiɖi
Dziƒo va mía gbɔ, eye wo—wokɔ mí yi Dziƒo, eye míebɔbɔ nɔ anyi ɖe
Dziƒo nutowo me le Kristo Yesu me. Mí katã míexɔ Gbedeasi ma dzi
se be enye Nyateƒe, bena Yesu Kristo, Mawu ƒe Vi la, ɖe mí.
408 Mina míamia míaƒe ŋkuwo eye míakɔ míaƒe asiwo yi dzi, esime
míanɔ edzim.

Oo, woayra nubablaka
Si bla Kristotɔwo ƒe;
Dzi ɖekae kple susu ɖekae
Si sɔ kple…(Yi eƒoƒo dzi.)

409 Azɔ, alɔgbɔnuikoko ɖeka pɛ hã o. Menye fifie nye nukoko ƒe game
o. Le anukwaɖeɖiɖi deto me la, esime wole ha ma ƒom la, na asi
amea ɖe le wò axa dzi, nàgblɔ be, “Mawu nayra wò, Kristotɔ,” le
anukawaɖeɖiɖi me.
410 Mawu nayra wò, Nɔviŋutsu Neville. [Nɔviŋutsu Neville gblɔ be,
“Woayra wò, Nɔviŋutsu Branham!”—Tala.] Exɔ ƒe blaatɔ̃ vɔ asieke.
[“Esia le teƒe.”] Mɔ la didi!

Mawu nayra wò, Nɔviŋutsu…?…
Azɔ miakɔ asi yi dzi ɖo ɖe Egbɔ.

Ne kaklãɣi ɖo la,
Míesea veve ŋutɔ;
Gake miaƒe dziwo meklã o,
Míagava kpe ake.

411 Azɔ mina míade míaƒe tawo to, eye, ɖe du la, esi míenya nusi le
tsɔ me, le ɣeyiyi sia me haɖe o la, esi míenya be ewu enu o. Nyemenya
o. Nyemate ŋu agblɔe o. Nyemate ŋu agblɔe o. Nyemenya o. Gake le
nudzɔdzɔ siwo míeɖe fia ŋdi sia ƒe ŋku me la, mina míado gbe si Aƒetɔ

la fia mí ɖa. Gɔ̃ hã ne enye, “Wò Fiaɖuƒe nava. Woawɔ wò lɔlɔñu.”
Mina mí katã míawɔe ɖe du.
412 [Nɔviŋutsu Branham kple ƒuƒoƒea wogblɔ gbedodoɖa si gbɔna
kple gbe ɖeka, tso Mateo 6:9-13 me—Tala.]

…Mía Fofo Sie le Dziƒo, Wò ŋkɔ ŋuti nakɔ.
Wò fiaɖuƒe nava. WoawɔWò lɔlɔñu le anyigba dzi, sigbe alesi

wowɔna le dziƒo.
Na míaƒe nuɖuɖu si asu mía nu egbe la mí.
Eye natsɔ míaƒe vɔw̃o ake mí, sigbe alesi míawo hã míetsɔna

kea amesiwo wɔa vɔ̃ ɖe mía ŋuti la ene.
Eye mègakplɔ mí yi ɖe tetekpɔ me o, ke ɖe mí tso vɔɖ̃itɔ la si

me: elabena tɔwoe nye fiaɖuƒe, kple ŋusẽ, kple ŋutikɔkɔe, yi ɖe
mavɔmavɔ me. Amen.

413 Azɔ kple míaƒe dzi siwo bɔbɔ ɖe anyi la. Biblia gblɔ bena, “Wodzi
ha, eye wodo go.” Miɖo ŋku dzi, esime wowɔ esia le Ŋɔŋlɔ la me la,
le esi woklã mía Aƒetɔ ƒe Heheŋusẽ Evelia ƒe subɔsubɔdɔ la tae, eye
Heheŋusẽ Etɔl̃ia nɔ klalo be woage ɖe eme. Gaƒoƒo ʋeea ɖewo le esia
megbe ko la, Elia yi dzomavɔʋe me eye woɖe gbe ƒã na amesiwo tsrɔ̃
esiwo gbe woƒe amenuveve la.
414 Gbeɖiɖi na Nye Xɔse Wu Mo Dzi.

Nye—nye xɔse wu mo Dzi,
Kpɔ Wò le Ati ŋuti,
Nye ɖela gã!
Xɔ nye gbedodoɖa,
Klɔ nye nuvɔw̃o ɖa,
Na mazu…Tɔwò faa
Tso egbe sia!
Mele mɔ tatra vɔm,
Ŋɔdzi geɖe ƒo xlam,
Va Kplɔm Dedie!
Klẽ nam le zã me hã,
Fa kɔ nam le fu me,
Na mazu Tɔwò faa
Tso egbe sia!

415 Aƒetɔ la nayra mi, nena be Eƒe Vi la kple amenuveve naklẽ ɖe
mia dzi. Eye Aƒetɔ la nana mi Agbe Mavɔ, eye wòanɔ anyi kpli mi le
xexe sia me afii, kple xexe si gbɔna le esia megbe la me. Eye, mi subɔ
Eyama, le ɣeyiɣi mavɔmavɔwo katã siwo gbɔna, le Agbe Mavɔ la me.
416 Ne esiae nye ɣeyiɣi la, eye míeva ɖo teƒe ma la, ŋu mele kpeyem
le nusi meɖe gbe ƒã la ŋu o. Eye ne ele be osɔfo ɖesiaɖe natsi tre kple

eƒe ƒuƒoƒea eye wodrɔ̃ ʋɔnui, abe alesi mekpɔe le ŋutega me ene la,
meda akpe ɖe Nyanyui si meɖe gbe ƒã la ta, elabena enye Nyanyui
ɖeka si Paulo kple bubuawo ɖe gbe ƒãe.
417 Dzi dzɔm ɖe mia ŋu. Dzi dzɔm bena miexɔ Kristo abe miaƒe Ɖela
ene. Milɔ̃ Eyama, eye mido gbeɖa.
418 Ke maga kpɔ mi ɣetrɔ sia, ne Aƒetɔ la lɔ,̃ le ga adre me, le hamea
me afisia. Mawu nayra mi. Wokpa mi. 

